
 

 

 

ᐋᒡᒌᓯ 23, 2023 

 

ᑎᐅᕋ ᐊᑯ 

ᑐᑭᒧᐊᑦᑎᑦᑎᔨ, ᓱᓇᒃᑯᑖᓄᑦ ᐱᔨᑦᑎᕋᕈᑏᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐃᖃᓗᒃᑑᑦᓯᐊᖅ, ᓄᓇᕗᑦ 

 

ᐊᐅᓪᓚᖅᑎᑕᖅ ᖃᕋᓴᐅᔭᖅᑎᒍᑦ ᐅᑯᑎᒎᓇᖅ:  info@ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ.ca  

 

 

ᐱᔾᔪᑎᓕᒃ: ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦᑕ ᐅᖃᐅᓯᒃᓴᖏᑦ ᑎᑎᕋᕆᐊᙵᖅᓯᒪᔪᓄᑦ ᓯᕕᑐᓂᖓᓄᑦ ᐊᒻᒪᓗ IS 

ᑐᑭᒧᐊᕈᑎᖏᑦ ᐱᓇᓱᐊᖅᑐᖅ ᐊᓯᔾᔩᖁᔨᓪᓗᓂ ᑎᒥᖓᑕ ᑦᓯᓪᓕᐊᒃ ᐅᔭᕋᕐᓂᒃ ᑎᓯᓛᖑᔪᓂᒃ 

ᐅᔭᕋᓐᓂᐊᕐᕕᖓᑕ ᑐᒃᓯᕋᐅᑎᖓᓄᑦ 

 

 

ᑎᐅᕋ ᐊᑯᕐᒧᑦ: 

 

ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᖅᑐᑦ ᑭᐅᔾᔪᑎᖃᖅᑐᑎᑦ ᔪᓚᐃ 28, 2023−ᒥ ᐅᖃᐅᓯᒃᓴᖃᖁᔨᓪᓗᓯ ᑐᓂᔭᐅᓗᑎᑦ 

ᐋᖅᑭᒋᐊᖅᑕᐅᓯᒪᔪᖅ ᐊᑦᑐᐃᓂᖃᕋᔭᕐᓂᖓᓄᑦ ᐅᓂᒃᑳᑦ ᑐᑭᒧᐊᕈᑎᖏᑦ ᐅᑯᓄᖓ ᑎᕕᐅᑉ ᑎᒥᖁᑎᖓᑕ ᑐᒃᓯᕋᐅᑎᖓ 

ᑦᓯᓪᓕᐊᒃ ᐅᔭᕋᓂᒃ ᑎᓯᓛᕐᓂᒃ ᐅᔭᕋᓐᓂᐊᕐᕕᒻᒧᑦ. ᖃᐅᔨᒪᒋᕗᒍᑦ ᖃᕋᓴᐅᔭᒃᑯᑦ ᑎᑎᕋᕈᑎᒋᓚᐅᖅᑕᓯᖕᓄᑦ ᐅᖃᐅᔾᔨᒋᐊᖅᑐᓯ 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᖕᓂᑦ ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᒃᓴᖅᓯᐅᕈᑎᖃᕋᔭᖅᑐᑦ 

ᐅᖃᐅᓯᒃᓴᑦᑎᓐᓂ ᐋᖅᑭᒋᐊᖅᓯᒪᔪᒧᑦ ᓯᕕᑐᓂᒃᓴᖓᓂᒃ ᒫᓐᓇᐅᔪᖅ, ᓯᕗᓂᐊᒍᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᓴᒃᑯᐃᓚᐅᙱᓐᓂᖏᖕᓂ ᐱᔭᕇᖅᓯᒪᔪᒥᒃ ᑭᖑᓪᓕᖅᐹᒥᒃ ᑎᑎᕋᖅᓯᒪᔪᓂᑦ.1  

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᕕᑦᑐᖅᓯᒪᔪᒥᒃ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᖑᒻᒪᑦ ᕿᑭᖅᑖᓗᒻᒧᑦ ᐱᓇᓱᐊᖅᑐᖅ 

ᐊᓯᔾᔩᖁᔨᓪᓗᓂ ᑐᒃᓯᕋᖅᓯᒪᕗᖅ ᓴᓇᓗᑎᑦ ᐊᒻᒪᓗ ᐊᐅᓚᑦᑎᓗᑎᑦ ᑦᓯᓪᓕᐊᒃ ᐅᔭᕋᓂᒃ ᑎᓯᓛᕐᓂᒃ ᐅᔭᕋᓐᓂᐊᕐᕕᒻᒥ. 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑕ ᐋᖅᑭᓱᖅᓯᒪᓂᖏᑦ, ᓴᙱᓂᖏᑦ, ᐊᐅᓚᑎᑦᑎᒍᓐᓇᕐᓂᖏᑦ ᐊᒻᒪᓗ ᑐᕌᖓᔪᑦ 

ᓴᙱᓂᖃᕐᕕᒋᔭᐅᓂᖏᖕᓄᑦ ᓇᓗᓇᐃᔭᖅᑕᐅᓯᒪᕗᑦ ᐊᕕᑦᑐᖅᓯᒪᓂᖓᓂᒃ 7 ᑎᑎᕋᖅᓯᒪᓂᖏᑦ – ᐆᒪᔪᓕᕆᓂᕐᒧᑦ ᐱᔾᔪᑎᓖᑦ 

ᓄᓇᕗᒻᒥ ᐊᖏᕈᑎᖓᓂ. ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐃᓚᒋᔭᐅᔪᖁᑎᓖᑦ ᑭᒡᒐᖅᑐᖅᑕᐃᓐᓇᐅᓪᓗᑎᑦ ᑕᒪᐃᓐᓂ 

13 ᐆᒪᔪᕐᓂᐊᖅᑏᑦ ᑲᑐᔾᔨᖃᑎᒌᖏᑦ ᕿᑭᖅᑖᓗᒻᒥ ᓄᓇᕗᑦ, ᐊᒻᒪᓗᒃᑲᓐᓂᖅ ᐃᓛᒃᑰᖓᔪᒥᒃ ᐃᒃᓯᕙᐅᑕᕐᒥᒃ. ᐊᐅᓚᑦᑎᔩᑦ 

ᑲᑎᒪᔨᖏᑦ ᑕᕝᕙᓂ ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᖕᓂᑦ ᑎᓴᒪᐅᕗᑦ (4) ᐃᓚᒋᔭᐅᔪᑦ ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ 

ᑲᑎᒪᔨᖏᑦ, ᓂᕈᐊᖅᑕᐅᓲᑦ ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑕ ᐊᕐᕌᒍᑕᒫᑦ ᑲᑎᒪᕕᔾᔪᐊᕐᓂᖏᖕᓂᑦ, ᐊᒻᒪᓗ 

ᐃᓛᒃᑰᖓᔪᒥᒃ ᐃᒃᓯᕙᐅᑕᖃᖅᑐᑎᑦ. ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐅᖃᖅᓯᒪᐅᑦᑎᐊᖅᑐᓂᒃ ᓴᙱᓂᖃᕆᕗᑦ 

ᐊᒥᓱᓂᑦ ᐊᒻᒪᓗ ᐊᐅᓚᒋᐊᖃᕈᑎᖏᖕᓂᑦ ᒪᓕᑦᑐᒍ ᑎᑎᕋᖅᓯᒪᓂᖓ ᐃᓚᖓ 5.7.6 ᓄᓇᕗᑦ ᐊᖏᕈᑎᖓᓂᒃ, ᐱᖃᓯᐅᑎᓪᓗᒋᑦ 

ᑖᒃᑯᑑᙱᑦᑑᒐᓗᐊᑦ:  ᑕᒪᐃᓐᓂ ᐅᐅᓯᕆᓗᒋᑦ, ᐊᐅᓚᑦᑎᓗᑎᑦ ᐆᒪᔪᕐᓂᐊᕐᓂᖅ ᐃᓚᒋᔭᐅᔪᓄᑦ ᐆᒪᔪᕐᓂᐊᖅᑏᑦ ᑲᑐᔾᔨᖃᑎᒌᖏᑕ 

ᐊᕕᑦᑐᖅᓯᒪᔪᒥ. ᐊᒻᒪᓗᒃᑲᓐᓂᖅ, ᑎᑎᕋᖅᓯᒪᓂᖓ ᐃᓚᖓ 12.12.5 ᓄᓇᕗᑦ ᐊᖏᕈᑎᖓᓂᒃ ᐃᓱᒪᓕᐅᕈᑕᐅᔪᒥᓃᑦ ᒪᓕᑦᑐᒋᑦ 

ᑕᒪᒃᑯᐊ ᑎᑎᕋᖅᓯᒪᓂᖏᑦ ᐱᕙᓪᓕᐊᒍᑎᖃᕐᓂᕐᒧᑦ ᐊᑦᑐᐃᓂᖃᕐᓂᖏᑦ ᐋᖅᑭᓱᖅᑕᐅᔭᕆᐊᓖᑦ, ᐊᑐᓕᖅᑎᑕᐅᓗᑎᑦ ᐊᒻᒪᓗ 

ᑐᑭᓯᔭᐅᓗᑎᑦ ᐊᔾᔨᖃᕋᔭᕐᓗᑎᑦ ᑎᑎᕋᖅᓯᒪᓂᖓᑕ ᐊᕕᒃᑐᖅᓯᒪᓂᖓ 5-ᒥ. ᑕᐃᒪᐃᓐᓂᖓᓄᑦ ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ 

ᑲᑎᒪᔨᖏᑦ ᐅᖃᖅᓯᒪᕗᑦ ᓱᖅᑯᐃᓇᖅᑐᑯᓗᒻᒥᒡᒎᖅ ᐱᓕᕆᐊᒃᓴᖃᖅᐳᑦ ᖃᐅᔨᓴᖅᑕᐅᓂᖓᓂᒃ ᑦᓯᓪᓕᐊᒃ ᐅᔭᕋᕐᓂᒃ ᑎᓯᓛᕐᓂᒃ 

 
1 ᖃᕋᓴᐅᔭᒃᑯᑦ ᑎᑎᕋᖃᑦᑕᐅᑎᓂᖏᖕᓂᑦ ᑎᐅᕋ ᐊᑯ ᒪᐃᑯ ᕘᒍᓴᓐᒧᑦ ᔪᓚᐃ 7, 2023, ᑭᐅᔾᔪᑎᖃᖅᑐᓂ ᕿᑭᖅᑖᓗᒃ ᐆᒪᔪᓕᕆᔨᒃᑯᑦ 

ᑲᑎᒪᔨᖏᑦ−ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᑐᒃᓯᕋᐅᑎ ᐊᑯᓂᐅᓂᖅᓴᐅᓕᖁᓪᓗᒍ ᑐᓂᔭᐅᓯᒪᓂᖏᑦ ᐱᔾᔪᑎᓖᑦ ᑦᓯᓪᓕᐊᒃ ᐅᔭᕋᕐᓂᒃ 

ᑎᓯᓛᕐᓂᒃ ᐅᔭᕋᑦᑕᕐᓂᕐᒨᖓᔪᑦ. 

2 

ᐅᔭᕋᑦᑕᕐᓂᕐᒧᑦ ᐱᓕᕆᐊᕐᒥᒃ ᑭᒡᒐᖅᑐᐃᓪᓗᑎᑦ ᐃᓄᖕᓂᒃ ᕿᑭᖅᑖᓗᒻᒦᑦᑐᓂᒃ ᐅᑯᓂᖓ ᐱᔾᔪᑎᖃᖅᑐᑎᑦ ᓇᓕᐊᓐᓂᑐᐃᓐᓇᖅ 

ᑖᒃᑯᓄᖓᓪᓚᑦᑖᖅ, ᐊᓯᐊᑎᒎᒐᓗᐊᕐᓗ ᐊᒻᒪᓗ ᓄᐊᑉᐸᓪᓕᐊᔪᑦ ᐊᑦᑐᐃᓂᖃᕋᔭᕐᓂᖏᑦ ᐱᓕᕆᐊᖑᔪᒪᔪᒧᒃ 

ᐆᒪᔪᕐᓂᐊᖅᑕᐅᓲᕐᓂᒃ. 

 

ᐋᒡᒌᓯ 8-9, 2023−ᖑᑎᓪᓗᒍ, ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐃᓄᒃᑎᒍᑦ ᑲᑎᒪᓂᖃᖅᑎᑦᑎᓚᐅᖅᓯᒪᕗᑦ ᑖᒃᑯᓂᖓ 

ᑭᒡᒐᖅᑐᐃᔨᖏᓂᒃ ᐊᑦᑐᖅᑕᐅᓯᒪᔪᓂᒃ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᖕᓂᑦ ᐸᖕᓂᖅᑑᒧᑦ, ᑭᒻᒥᕈᑦ, ᐊᒻᒪᓗ ᐃᖃᓗᐃᑦ, 

ᐊᒻᒪᓗᑦᑕᐅᖅ ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑕ ᐊᐅᓚᑦᑎᔨᖏᖕᓂᑦ, ᐃᖅᑲᓇᐃᔭᖅᑎᓂᑦ ᐊᒻᒪᓗ ᐊᓯᖏᖕᓂᑦ 

ᐃᓚᒋᔭᐅᔪᓂᑦ. ᑲᑎᒪᑎᓪᓗᑕ, ᐃᓱᒪᒃᓴᖅᓯᐅᕈᑎᖃᓚᐅᖅᓯᒪᕗᒍᑦ ᐋᖅᑭᒋᐊᖅᑕᐅᔪᒪᔪᒥᒃ ᓯᕕᑐᓂᖓᓂᒃ ᐊᒻᒪᓗ 

ᐋᖅᑭᒋᐊᖅᑕᐅᓯᒪᔪᖅ ᐊᑦᑐᐃᓂᖃᕋᔭᕐᓂᖓᓄᑦ ᐅᓂᒃᑳᑦ ᑐᑭᒧᐊᕈᑎᖏᑦ, ᐊᒻᒪᓗ ᔪᓚᐃ 28, 2023−ᖑᑎᓪᓗᒍ ᑐᒃᓯᕋᖅᑐᑕ 

ᐅᖃᐅᓯᒃᓴᓂᑦ. ᑐᓂᔭᕗᑦ ᑕᕝᕙᓂ ᐱᖃᓯᐅᔾᔨᓯᒪᕗᑦ ᐅᖃᐅᓯᒃᓴᖏᑦ ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑕ-01 ᑎᑭᑦᑐᒍ 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ-12 ᑐᕌᖓᓪᓗᑎᑦ ᑖᒃᑯᓄᖓ ᑎᑎᕋᕆᐊᙵᖅᓯᒪᔪᓄᑦ ᐋᖅᑭᒋᐊᖅᑕᐅᓯᒪᔪᖅ 

ᐊᑦᑐᐃᓂᖃᕋᔭᕐᓂᖓᓄᑦ ᐅᓂᒃᑳᑦ ᑐᑭᒧᐊᕈᑎᖏᑦ, ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ-S01 ᑎᑭᑦᑐᒍ S05 ᑐᕌᖓᔪᑦ 

ᐋᖅᑭᒋᐊᖅᑕᐅᓯᒪᔪᖅ ᓯᕕᑐᓂᒃᓴᖓᓄᑦ, ᐊᒻᒪᓗᑦᑕᐅᖅ ᐅᖃᐅᓯᒃᓴᒃᑲᓐᓂᖏᑦ ᓈᓴᐅᑎᓕᖅᓱᖅᓯᒪᙱᑦᑐᑦ ᑐᕌᖓᙱᒻᒪᑕ 

ᓇᓕᐊᓐᓄᓪᓚᑦᑖᖅ ᐊᕕᑦᑐᖅᓯᒪᔪᓄᑦ ᑎᑎᖅᑲᒥ ᕿᒥᕐᕈᔭᐅᔪᒥᒃ ᑭᓯᐊᓂᓕ ᐱᒻᒪᕆᐅᓪᓗᑎᑦ ᒫᓐᓇᒧᑦ ᖃᐅᔨᓴᖅᑕᐅᓂᖓᓄᑦ 

ᐊᒻᒪᓗ ᑐᓂᓪᓗᒋᑦ ᐃᓱᒪᒃᓴᖅᓯᐅᕈᑕᐅᖁᓪᓗᒋᑦ. 

 

ᐅᑉᐱᕈᓱᑦᑎᐊᖅᐳᒍᑦ ᐅᖃᐅᓯᒃᓴᕗᑦ ᑐᓴᖅᑎᑦᑎᒍᑎᑦᑎᐊᕙᐅᓂᐊᕐᒪᑕ, ᐊᒻᒪᓗ ᓂᕆᐅᑦᑐᑕ ᑕᑯᒐᔭᕋᑦᑕ ᑐᒃᓯᕌᕆᔭᐅᓯᒪᔪᑦ 

ᐋᖅᑭᒋᐊᖅᓯᒪᓂᖏᑦ ᐊᔾᔨᖃᕋᔭᕐᒪᑕ ᑭᖑᓪᓕᖅᐹᒥᒃ ᐱᔭᕇᖅᑕᐅᓯᒪᔪᓂᑦ. 

 

 

ᐊᑦᑐᐃᓂᖃᕋᔭᕐᓂᖏᖕᓄᑦ ᓇᓗᓇᐃᔭᖅᓯᒪᓂᖏᑦ ᑐᑭᒧᐊᕈᑏᑦ 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ-01 - ᑐᑭᖏᑦ ᐊᒻᒪᓗ ᑕᐃᒎᓯᖏᑦ 

 

ᑐᑭᖏᑦ ᐊᒻᒪᓗ ᑕᐃᒎᓯᖏᑦ (ᒪᑉᐱᒐᖅ vii-viii) 

 

“ᖃᓄᐃᑦᑕᐃᓕᓂᖏᑦ: ᓇᓗᓇᐃᖅᓯᒪᑦᑎᐊᖅᑐᑦ ᓇᓗᓇᐃᕈᑏᑦ ᖃᓄᐃᑦᑕᐃᓕᓂᖏᑦ ᐊᑦᑐᖅᑕᐅᓂᖏᑦᑕ ᖃᐅᔨᓵᖑᓂᖓᓄᑦ 

ᓇᓗᓇᐃᖅᑕᐅᔭᕆᐊᓕᒃ ᐊᑦᑐᖅᑕᐅᔪᓐᓇᖅᑐᓄᑦ ᓄᓇᓕᓐᓄᑦ, ᐱᓕᕆᖃᑎᒋᔭᐅᓗᑎᑦ ᐊᕕᑦᑐᖅᓯᒪᔪᓂᑦ ᐃᓄᐃᑦ ᑲᑐᔾᔨᖃᑎᒌᖏᑦ. 

ᐱᔾᔪᑏᑦ ᖃᐅᔨᓴᖅᑕᐅᒐᔭᖅᑐᑦ ᐃᓄᖕᓄᑦ ᐊᑐᓂ ᐊᒻᒪᓗ ᓄᓇᓕᒻᒥᐅᓄᑦ ᐱᖃᓯᐅᔾᔨᓗᐊᓲᑦ, ᑭᓯᐊᓂᓕ 

ᑭᒡᓕᖃᕈᑎᒋᔭᐅᒋᐊᑐᙱᑦᑐᑦ, ᐅᑯᓄᖓ: … 

• ᐊᑐᖃᑦᑕᕐᓂᖏᑦ ᓄᓇᒧᑦ (ᐱᖃᓯᐅᑎᓪᓗᒋᑦ ᐃᓄᐃᑦ ᓂᕿᖏᑦ ᐊᖑᔭᐅᓯᒪᔪᑦ ᐊᒻᒪᓗ ᐃᓄᐃᑦ 

ᓂᕿᖃᑦᑎᐊᕐᓂᖏᖕᓄᑦ/ᓂᕿᑖᕐᓗᓂ ᓇᒻᒥᓂᖅᓱᕈᓐᓇᕐᓗᑎᑦ); ᐊᒻᒪᓗ…” 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᑐᖁᔨᔪᑦ ᑎᑎᕋᖅᓯᒪᓂᖏᑦ ᐅᖃᐅᓰᑦ ᓯᕗᓪᓕᖅᐹᒥ ᑎᑎᕋᖅᓯᒪᐅᖅᑐᑦ ᑲᑎᙵᔪᓂᑦ 

ᐋᖅᑭᒋᐊᖅᑕᐅᓗᑎᑦ ᐃᒪᐃᓕᖓᖔᓕᕐᓗᑎᑦ: 

“ᖃᓄᐃᑦᑕᐃᓕᓂᖏᑦ: ᐅᖃᖅᓯᒪᐅᑦᑎᐊᖅᑐᑦ ᓇᓗᓇᐃᕈᑏᑦ ᖃᓄᐃᑦᑕᐃᓕᓂᖏᖕᓄᑦ ᐊᑦᑐᖅᑕᐅᓂᖏᑦᑕ ᖃᐅᔨᓵᖑᓂᖓᓄᑦ 

ᓇᓗᓇᐃᖅᑕᐅᔭᕆᐊᖃᖅᐳᑦ ᐊᑦᑐᖅᑕᐅᒍᓐᓇᖅᑐᓄᑦ ᓄᓇᓕᓐᓄᑦ, ᐱᓕᕆᖃᑎᒋᔭᐅᓗᑎᑦ ᑖᒃᑯᐊ ᐆᒪᔪᕐᓂᐊᖅᑏᑦ 

ᑲᑐᔾᔨᖃᑎᒌᖏᑦ, ᐊᕕᑦᑐᖅᓯᒪᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᒻᒪᓗ ᐊᕕᑦᑐᖅᓯᒪᔪᓂᑦ ᐃᓄᐃᑦ ᑲᑐᔾᔨᖃᑎᒌᖏᑦ. ᐱᔾᔪᑏᑦ 

ᖃᐅᔨᓴᖅᑕᐅᒐᔭᖅᑐᑦ ᐃᓄᖕᓄᑦ ᐊᑐᓂ ᐊᒻᒪᓗ ᓄᓇᓕᒻᒥ ᐱᖃᓯᐅᔾᔨᓗᐊᓲᑦ, ᑭᓯᐊᓂᓕ ᑭᒡᓕᖃᕋᑎᑦ ᑖᒃᑯᓄᖓ, ᐅᑯᐊᖑᕗᑦ: 

… 

 

ᐊᒻᒪᓗᒃᑲᓐᖅ, ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᑐᖁᔨᕗᑦ ᑎᑎᕋᖅᓯᒪᓂᖏᑦ ᐅᖃᐅᓰᑦ ᐃᔾᔪᐊᖅᑕᐅᓯᒪᔪᑦ 

ᐊᕕᑦᑐᖅᓯᒪᐅᕐᓂᖏᑦ ᑲᑎᙵᐅᖅᑐᓂᑦ ᐋᖅᑭᒋᐊᖅᑕᐅᓗᓂ ᐃᒪᓇᐅᖔᓕᕐᓗᓂ: 

•  “ᑲᓱᖅᓯᒪᓂᖏᑦ ᐊᒻᒪᓗ ᐊᑐᕈᓐᓇᕐᓂᖏᑦ ᓄᓇᒧᑦ (ᐱᖃᓯᐅᑎᓪᓗᒋᑦ ᐃᓄᐃᑦ ᓂᕿᓂᒃ ᐆᒪᔪᕐᓂᐊᕈᓐᓇᕐᓂᖏᑦ, ᐃᒪᑦᑎᐊᕙᓂ 

ᐊᒻᒪᓗ ᑕᕆᐅᕐᒥ ᐊᑐᖅᑕᐅᒍᓐᓇᓲᑦ ᐊᒻᒪᓗ ᐃᓄᐃᑦ ᓂᕿᖃᑦᑎᐊᕐᓂᖏᖕᓄᑦ/ᓂᕿᑖᕐᓗᓂ ᓇᒻᒥᓂᖅᓱᕈᓐᓇᕐᓗᑎᑦ); 

ᐊᒻᒪᓗ…”.  

 

ᑐᑭᖏᑦ ᐃᓱᒪᒋᔭᐅᒍᓐᓇᕋᓗᐊᖅᑐᑎᑦ ᐅᐃᒍᕆᔭᐅᒻᒪᑕ ᑖᒃᑯᓄᖓ ᐊᑦᑐᐃᓂᖃᕋᔭᕐᓂᖏᖕᓄᑦ ᓇᓗᓇᐃᔭᖅᓯᒪᓂᖏᑦᑕ ᑐᑭᒧᐊᕈᑎᖏᑦ, 

• ᐱᓕᕆᐊᕆᒋᐊᓕᖏᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᖏᑦ 

ᒪᓕᑦᑐᒍ ᐊᕕᑦᑐᖅᓯᒪᓂᖓ 5 ᓄᓇᕗᒻᒥ ᐊᖏᕈᑎᒥ ᐱᔾᔪᑎᓖᑦ ᐃᓗᓕᖏᑦ ᓂᕿᓅᖓᔪᑦ ᐃᓄᐃᑦ ᓄᓇᓕᖏᖕᓄᑦ 

ᐆᒪᔪᕐᓂᐊᕐᓗᑎᑦ ᐃᓕᓴᕆᔭᐅᑦᑎᐊᕆᐊᓕᒃ ᐊᒻᒪᓗ ᓇᓗᓇᐃᖅᑕᐅᓗᑎᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᖕᓄᑦ; ᐊᒻᒪᓗ 

• ᐱᓪᓚᑦᑖᖑᓂᖓ ᐃᓄᐃᑦ ᑲᓱᖅᓯᒪᓂᖓᓂᒃ ᓄᓇᒧᑦ ᓯᕗᓂᒃᓴᒧᑦ ᐊᑐᕈᓐᓇᐃᓐᓇᖁᓪᓗᒋᐅᒐᔭᖅᑐᖅ. 

ᐅᐸᒍᑎᒍᓐᓇᕐᓂᖏᑦ ᐸᕝᕕᓴᒃᑕᐅᒍᑎᑦ ᐅᕝᕙᓘᓐᓃᑦ ᐅᐸᒍᑎᒍᓐᓇᐃᓪᓕᒍᑎᑦ, ᑕᑯᔭᐅᔪᓐᓇᕋᔭᕐᒪᑦ ᑕᒪᓐᓇ 



 

3 

ᐱᕐᔪᐊᕌᓗᒻᒥᒃ ᐊᑦᑐᐃᓂᖃᕋᔭᕐᓂᖏᖕᓄᑦ ᐃᓄᖕᓄᑦ. ᐊᒻᒪᓗ ᐃᒪᑦᑎᐊᕙᒻᒦᑦᑐᑦ ᐊᒻᒪᓗ ᑕᕆᐅᕐᒥ ᐊᑐᖅᑕᐅᓲᑦ 

ᐊᔾᔨᒌᙱᓐᓂᖃᐅᖅᐳᑦ ᐃᓄᐃᑦ ᐆᒪᔪᕐᓂᐊᖃᑦᑕᓲᖏᓐᓄᑦ, ᐊᒻᒪᓗ ᐱᖃᓯᐅᔾᔭᐅᔭᕆᐊᑦ ᑕᕝᕙᓂ. ᑕᒪᒃᑯᓂᖓ ᑕᑯᒐᑦᑐ 

ᐊᔾᔨᒋᙱᓪᓚᑦᑖᕐᒪᒍ ᑲᓱᖅᓯᒪᓂᖏᖕᓄᑦ ᓄᓇᒧᑦ ᐊᒻᒪᓗ ᐃᓄᐃᑦ ᓂᕿᖏᖕᓂᑦ ᐆᒪᔪᕐᓂᐊᖃᑦᑕᕐᓂᖏᖕᓄᑦ, 

ᐸᕝᕕᓴᓐᓂᖏᑦ ᐅᐸᒍᑎᖃᕈᓐᓇᕐᓗᑎᑦ ᓄᓇᒧᑦ, ᐃᒪᑦᑎᐊᕙᒻᒥ ᐊᒻᒪᓗ ᑕᕆᐅᕐᒥ ᐊᑐᖅᑕᐅᓲᓂᑦ ᖃᓂᒋᔭᖓᓂᒃ 

ᐅᕝᕙᓘᓐᓃᑦ ᐱᕙᓪᓕᐊᕕᐅᔪᒥᒃ ᐊᑦᑐᐃᓂᖃᕈᓐᓇᕐᒪᑦ ᐃᓄᐃᑦ ᓂᕿᑖᕐᕕᒋᓲᖏᖕᓂᑦ ᐆᒪᔪᕐᓂᐊᕐᓗᑎᑦ ᐊᓯᖏᖕᓂ. 

 

ᖁᔭᓕᒐᔭᖅᑐᒍᑦ ᑕᒪᒃᑯᐊ ᐋᖅᑭᒋᐊᖅᓯᒪᓂᖏᑦ ᑕᑯᒃᓴᐅᑎᑦᑎᓪᓗᑎᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᓕᓴᖅᓯᓂᖏᑦ 

ᐱᓕᕆᐊᖃᓲᖑᓂᖏᖕᓂᒃ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑕ ᐊᒻᒪᓗ ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑕ, ᐊᒻᒪᓗ 

ᐱᒻᒪᕆᐅᓂᖓᓂᒃ ᐅᐸᒍᑎᒍᓐᓇᕐᓗᑎᑦ ᓄᓇᒥ ᐊᒻᒪᓗ ᐃᒪᕐᒥ. 

 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ-02 - ᑐᒃᓯᕋᖅᑐᑉ ᑐᑭᓯᒋᐊᕈᑎᖏᑦ 

 

5.1 ᑐᒃᓯᕋᖅᑐᑉ ᑐᑭᓯᒋᐊᕈᑎᖏᑦ (ᒪᑉᐱᒐᖅ 18) 

 

“ᐱᓇᓱᐊᖅᑐᖅ ᐊᓯᔾᔩᖁᔨᓪᓗᓂ ᓇᓗᓇᐃᔭᐃᔭᕆᐊᓕᒃ ᐅᐊᑦᑎᐊᕈ ᐊᒻᒪᓗ ᐅᓪᓗᒥᐅᔪᖅ ᐊᑐᖃᑦᑕᖅᑕᐅᓯᒪᓂᖏᑦ 

ᖃᓄᐃᓕᐅᕈᑕᐅᒍᒪᔪᑦ ᑐᒃᓯᕋᐅᑎᖏᖕᓂᑦ ᐱᓕᕆᐊᕐᒧᑦ, ᐊᒻᒪᓗ ᐃᖏᕐᕋᕕᐅᖃᑦᑕᕋᔭᖅᑐᑦ ᓲᕐᓗᒃ ᖃᖓᑕᓲᒃᑯᑦ 

ᖁᓛᒍᓕᒃᑯᓘᓐᓃᑦ, ᐃᒪᒃᑯᑦ, ᐅᕝᕙᓘᓐᓃᑦ ᓄᓇᒃᑰᕈᑎᒥᒃ ᐊᑐᖃᑦᑕᕋᔭᕐᓂᖏᑦ (ᐅᑭᐅᒃᑯᑦ ᐊᒻᒪᓗ ᖃᖓᓕᒫᒃᑯᑦ ᓯᓚᑉ 

ᖃᓄᐃᒃᑲᓗᐊᖅᑎᓪᓗᒍ ᐊᖅᑯᑎᒋᒐᔭᖅᑕᖏᑕ ᐃᓗᓕᖏᑦ). ᐱᓇᓱᐊᖅᑐᖅ ᐊᓯᔾᔩᖁᔨᓪᓗᑎᑦ ᐅᖃᐅᓯᖃᕋᔭᕐᒪᑕ:… 

• ᐅᐊᑦᑎᐊᕈ ᐊᑐᖅᑕᐅᖃᑦᑕᕐᓂᕆᓯᒪᔭᖏᑦ ᐊᐅᓚᓂᖏᑦ ᐅᑭᐅᖅᑕᖅᑐᒥ ᐊᒻᒪᓗ ᓂᒋᐊᓂ ᐊᕕᑦᑐᖅᓯᒪᓂᖏᓐᓂ;” 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᑐᖁᔨᕗᑦ ᐅᖃᐅᓯᖓ ᑎᑎᕋᖅᓯᒪᔪᒥᒃ ᐅᖃᐅᓰᑦ ᑲᑎᖅᓱᖅᓯᒪᓂᖏᖕᓂᑦ 

ᐋᖅᑭᒋᐊᖅᑕᐅᓗᓂ ᐃᒪᐃᓕᖓᖔᓕᕐᓗᓂ: 

• ᐅᐊᑦᑎᐊᕈ ᐊᑐᖃᑦᑕᕐᓂᑯᒥᓂᖏᑦ ᐅᑭᐅᖅᑕᖅᑐᒥ ᐊᒻᒪᓗ ᓂᒋᐊᓃᑦᑐᓂᑦ ᐊᕕᑦᑐᖅᓯᒪᔪᒥ, ᐱᓗᐊᖅᑐᒍ 

ᖁᑦᑎᓂᖅᓴᒦᑦᑐᑦ ᖃᓂᒋᔭᖓᓂᒃ ᓯᕐᒦᑦ ᐊᔾᔨᐅᙱᑦᑐᒥᒃ ᐊᕐᕌᒍ ᐊᓂᒍᖅᐸᓪᓕᐊᑎᓪᓗᒍ ᐊᓯᔾᔨᖃᑦᑕᕐᓂᖓ ᓯᓚ 

ᐊᒻᒪᓗ ᐊᓯᖏᑦ ᓄᓇᒥ ᓯᓚᒥᓗ ᐊᔾᔨᐅᙱᑦᑐᒥᒃ ᖃᓄᐃᒍᓐᓇᖅᑎᑦᑎᓲᑦ;” 
 

 

ᐃᓕᓴᕆᓪᓗᒍ ᐱᓇᓱᐊᖅᑐᖅ ᐊᓯᔾᔩᖁᔨᓪᓗᓂ ᐱᖃᓯᐅᔾᔨᑐᐃᓐᓇᕆᐊᖃᕐᓂᖓ ᖃᕋᓴᐅᔭᕐᒨᖓᔪᓂᒃ ᐊᑐᕐᓗᑎᑦ ᐊᒻᒪᓗ 

ᑲᒪᒋᒋᐊᕋᔭᕈᓐᓇᕐᓂᖏᑦ ᐋᖅᑭᓱᖅᑕᐅᓯᒪᙱᑦᑐᓂᑦ ᓯᕗᓂᐊᒍᑦ ᐅᕝᕙᓘᓐᓃᑦ ᐊᑐᖅᑕᐅᓗᐊᖅᐸᙱᑦᑐᓂᑦ ᕿᑭᖅᑖᓗᒻᒥ  

ᐊᔾᔨᒌᙱᑦᑐᓂᑦ ᐱᓕᕆᐊᑉ ᐃᓗᓕᖏᖕᓂᑦ ᑦᓯᓪᓕᐊᒃ ᑎᓯᔪᓂᒃ ᐅᔭᕋᕐᓂᒃ ᐅᔭᕋᑦᑕᕐᕕᐅᔪᒥᒃ, ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ 

ᑲᑎᒪᔨᖏᑦ ᐱᖃᓯᐅᔾᔨᖁᔨᕗᑦ ᐅᖃᐅᓰᑦ ᑲᑎᙵᐅᖅᑐᑦ ᑎᑎᕋᖅᓯᒪᓂᖏᑦ ᐱᔭᕆᐊᖃᖅᑎᑦᑎᓗᓂ ᐱᓇᓱᐊᖅᑐᖅ 

ᐊᓯᔾᔩᖁᔨᓪᓗᑎᑦ ᐅᖃᐅᓯᖃᕐᓗᑎᑦ ᐅᐊᑦᑎᐊᕈ ᐊᑐᖃᑦᑕᕐᓂᑯᒥᓂᖏᑦ ᐊᒻᒪᓗ ᐊᑐᖃᑦᑕᖅᓯᒪᔭᖏᑦᑕ ᖃᕋᓴᐅᔭᕐᓅᖓᔪᓂᑦ 

ᐱᓕᕆᐊᖃᕆᐊᕈᓯᖏᓐᓂᓪᓗ ᐊᔾᔨᐅᙱᑦᑑᓪᓗᑎᑦ ᐅᕝᕙᓘᓐᓃᑦ ᐃᓛᒃᑰᖓᓪᓗᑎᑦ ᑕᐃᒃᑯᓄᖓ ᐅᔭᕋᑦᑕᕐᕕᐅᓯᒪᔪᓂᑦ ᓄᓇᕗᒻᒥ 

ᐊᒻᒪᓗ/ᐅᕝᕙᓘᓐᓃᑦ ᑲᓇᑕᑉ ᐅᑭᐅᖅᑕᖅᑐᖓᓂᒃ. ᐱᓗᐊᕐᓗᒋᑦ ᐱᖃᓯᐅᔾᔨᒐᔭᖅᑐᑦ ᐊᑐᖅᑕᐅᓂᖏᑦ ᖃᖓᑕᓲᒃᑰᖅᑎᑦᑎᓂᖏᑦ 

ᖁᓛᒎᓕᒃᑯᓘᓐᓃᑦ, SMART ᐊᒻᒪᓗ/ᐅᕝᕙᓘᓐᓃᑦ ᓄᒃᑎᕋᒃᓴᒥᒃ ᐅᔭᕋᑦᑕᕐᓗᓂ, ᐅᔭᕋᑦᑕᕐᓗᑎᑦ ᐅᔭᕋᕐᓂᒃ ᑎᓯᓛᓂᒃ ᓱᓪᓗᓕᓂᑦ 

ᐊᑐᕐᓗᓂ (ᓴᓂᒧᑦ) ᐅᔭᕋᑦᑕᕐᓗᑎᑦ, ᐅᖓᓯᑦᑐᒦᑦᑐᖅ ᐆᒻᒪᖅᑯᑏᑦ ᐅᐃᒍᖏᑦ ᐊᖅᑯᑎ/ᐅᐊᔭ, ᐊᒻᒪᓗ ᐊᑐᖅᑕᐅᓗᑎᑦ ᐋᖅᑭᒃᓱᕋᒃᓴᖅ 

ᓄᖑᔪᐃᑦᑐᒥᒃ ᐆᒻᒪᖅᑯᑎᓕᐅᕈᑎᒥᒃ ᐆᒻᒪᖅᑯᑎᓕᐅᖁᓪᓗᒋᑦ. ᐅᖃᖃᑎᒌᓐᓂᕆᓯᒪᔭᖏᑦ ᓇᓕᐊᓐᓂᑐᐃᓐᓇᖅ ᓯᕗᐊᒍᑦ 

ᐊᑐᖅᑕᐅᓚᐅᖅᑎᓐᓇᒍ ᐱᓇᓱᐊᖅᑐᖅ ᐊᓯᔾᔩᖁᔨᓪᓗᓂ ᐅᕝᕙᓘᓐᓃᑦ ᐱᓕᕆᖃᑎᖏᑦ ᑕᒪᒃᑯᓂᖓ ᓈᒻᒪᒃᑲᔭᖅᐳᖅ. 

 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ-03 - ᐱᓕᕆᐊᑉ ᐋᖅᑭᓱᖅᓯᒪᓂᖓ 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ-03a  6.1 ᐱᓕᕆᐊᑉ ᐋᖅᑭᓱᖅᓯᒪᓂᖓ ᒪᑉᐱᒐᖅ 22  

“ᐅᖃᐅᓯᖃᕐᓗᑎᑦ ᖃᓄᖅ ᐱᓕᕆᐊᕐᒥᒃ ᐋᖅᑭᓱᖅᓯᒪᓂᖓ, ᐱᓗᐊᕐᓗᒍ ᐱᓕᕆᐊᑉ ᐱᖁᑎᕐᔪᐊᖏᑦ ᐊᒻᒪᓗ ᐅᔭᕋᑦᑕᕐᕕᒃ 

ᐅᐸᓗᖓᐃᖅᑕᐅᓂᖓ, ᐊᑦᑐᖅᑕᐅᓯᒪᓂᖃᕐᒪᖔᖅ ᓱᑯᑦᑎᐊᓃᓐᓂᖏᖕᓂ ᐃᑦᑕᕐᓂᓴᑦ ᐊᒻᒪᓗ ᐃᓂᒋᔭᐅᔪᑦ ᐊᑐᖅᑕᐅᓲᑦ 

ᐃᖃᓗᓐᓂᐊᕈᑎᒋᔭᐅᓪᓗᑎᑦ ᐆᒪᔪᕐᓂᐊᕈᑎᒋᔭᐅᓪᓗᑎᓪᓗ ᐊᒻᒪᓗ ᐅᔭᕋᑦᑕᖅᑕᐅᓂᖏᑦ ᓴᓇᙳᐊᒐᒃᓴᑦ ᐅᔭᕋᑦ;” 

 

 

 

 



 

4 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᑐᖁᔨᕗᑦ ᐅᖃᐅᑕᐅᓯᒪᔪᖅ “ᐃᓂᖃᕐᕕᐅᔪᑦ ᐊᑐᖅᑕᐅᓲᑦ ᐃᖃᓗᒐᓱᐊᕐᕕᐅᓪᓗᑎᑦ 

ᐊᒻᒪᓗ ᐆᒪᔪᕐᓂᐊᕐᕕᐅᓪᓗᑎᑦ” ᑕᕝᕙᓂ ᑲᑎᙵᐅᖅᑐᓂᑦ ᑎᑎᕋᖅᓯᒪᔪᓂᑦ ᐱᖃᓯᐅᔾᔨᔭᕆᐊᓖᑦ ᐅᓪᓗᒥᐅᔪᖅ, ᐅᐊᑦᑎᐊᕈ, 

ᐊᒻᒪᓗ ᐅᐊᑦᑎᐊᕈᒻᒪᕆᒃ ᐊᑐᖅᑕᐅᕙᓚᐅᖅᓯᒪᔪᓂᑦ. ᑕᒪᓐᓇ ᓱᖅᑯᐃᓇᖅᓯᑎᑕᐅᔭᕆᐊᓕᒃ ᑐᑭᒧᐊᕈᑎᓂᑦ. 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ-03b  6.1 ᐱᓕᕆᐊᖅ ᓇᓗᓇᐃᔭᖅᓯᒪᓂᖓ ᒪᑉᐱᒐᖅ 23 

“ᓇᓗᓇᐃᔭᖅᓯᒪᔪᖅ ᓇᓚᐅᒃᑖᖅᑕᐅᓯᒪᔪᒥᒃ ᓱᕈᕐᕕᐅᒐᔭᖅᑐᒥᒃ ᐊᒻᒪᓗ ᐊᓯᖏᑦ ᐊᑐᖅᑕᐅᓲᓂᑦ (ᐊᑐᖅᑕᐅᒐᔭᖅᑐᑦ 

ᐊᒻᒪᓗ ᐃᓚᐅᕈᑏᑦ) ᓇᓕᒧᓐᓂᖏᑦ ᐊᕙᑎᒥ ᐊᒻᒪᓗᑦᑕᐅᖅ ᓇᓚᐅᒃᑖᖅᑕᐅᓯᒪᔪᑦ ᓄᓇᓕᒻᒥᐅᑦ ᒪᑐᓚᐅᖅᑎᓪᓗᒍ 

ᐊᒻᒪᓗ ᓄᓇ ᐊᑎᖅᑎᑕᐅᑎᓪᓗᒍ; ᐊᒻᒪᓗ 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᖅᑐᑦ ᑖᒃᑯᐊ ᑎᑎᕋᖅᓯᒪᐅᕐᓂᖏᑦ ᑲᑎᖅᓱᖅᓯᒪᓂᖓ ᐅᖃᐅᓯᖏᑦ 

ᐊᓯᔾᔨᖅᑕᐅᖔᕐᓗᑎᑦ ᐱᖃᓯᐅᔾᔨᒐᔭᕐᒪᑕ ᐅᖃᖅᓯᒪᓗᑎᑦ ᐅᖃᐅᓯᖃᕋᔭᕐᒪᑕ ᐊᐅᓚᑕᐅᓂᖏᑦ ᓄᖑᔪᐃᑦᑐᓂᑦ 

ᐆᒻᒪᖅᑯᑎᓕᐅᖅᑕᐅᔪᑦ ᐊᑐᖅᑕᐅᙱᑦᑐᑦ ᑭᓱᑐᐃᓐᓇᐃᑦ ᐊᒻᒪᓗ ᓄᖑᔪᐃᑦᑐᒥᒃ ᐊᑐᖅᑐᑎᑦ ᐆᒻᒪᖅᑯᑎᓕᐅᖅᑐᑎᑦ 

ᐊᑐᖅᑕᐅᙱᑦᑐᑦ ᐃᒪᖓ, ᐱᖃᓯᐅᑎᓗᒋᑦ ᓇᓕᐊᑐᐃᓐᓇᐃᑦ ᓂᓪᓕᓇᖅᑎᑦᑎᒍᑏᑦ ᐅᕝᕙᓘᓐᓃᑦ ᐊᓯᖏᑦ ᐊᑐᖅᑕᐅᔭᕆᐊᖃᓲᑦ 

ᓄᖑᔪᐃᑦᑐᒥᒃ ᐊᑐᕐᓗᑎᑦ ᐆᒻᒪᖅᑯᑎᓕᐅᖅᑎᓪᓗᒋᑦ. 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ-04 - ᐃᓚᐅᖃᑕᐅᑎᑦᑎᓂᖅ: ᑐᓴᕆᐊᕐᕕᖃᕐᓂᕐᒧᑦ ᐸᕐᓇᐅᑎᑕᖃᕆᐊᖃᕐᓂᖅ  

 

ᑎᑎᕋᖅᓯᒪᓂᖓᑕ ᐃᓚᖓ 7.2.1 ᑕᕝᕙᓂ ᐊᑦᑐᐃᓂᖃᕋᔭᕐᓂᖏᖕᓄᑦ ᓇᓗᓇᐃᔭᖅᓯᒪᓂᖏᑦᑕ ᑐᑭᒧᐊᕈᑎᖏᑦ (ᐱᒻᒪᕆᒋᔭᐅᔪᑦ 

ᐊᕙᑎᑉ ᐋᖅᑭᓱᖅᓯᒪᓂᖏᑦ ᐊᒻᒪᓗ ᐃᓅᓯᕐᒧᑦ−ᐱᕙᓪᓕᐊᓂᕐᒧᑦ ᐃᓗᓕᖏᑦ (ᒪᑉᐱᒐᖅ 29)) ᐅᖃᖅᓯᒪᕗᑦ: 

 

“ᐱᓇᓱᐊᖅᑐᖅ ᐊᓯᔾᔩᖁᔨᓪᓗᑎᑦ ᐱᓪᓚᑦᑖᖑᑎᑦᑎᔭᕆᐊᓕᒃ ᓂᕈᐊᖅᓯᒪᓂᖏᑦᑕ ᐱᒻᒪᕆᒋᔭᐅᔪᓂᑦ ᐃᓗᓕᖏᖕᓂᑦ, 

ᐱᓗᐊᕐᓗᒋᑦ ᑕᒪᒃᑯᐊ ᐱᒻᒪᕆᒋᔭᐅᔪᑦ ᐃᓗᓕᖏᑦ ᐊᑐᖅᑕᐅᒐᔭᖅᑐᑦ ᖃᐅᔨᓴᖅᑕᐅᓗᑎᑦ ᐱᒻᒪᕆᐅᓂᖏᑦ 

ᐱᓕᕆᐊᕆᔭᐅᔪᒪᔪᑉ ᐃᓗᓕᖏᑦ ᐊᑦᑐᐃᓂᖃᖃᑎᒌᓲᖑᓂᖏᑦ, ᐃᓚᐅᖃᑕᐅᑎᑦᑎᓗᑎᑦ ᐊᑦᑐᖅᑕᐅᔪᓐᓇᖅᑐᓂᑦ 

ᓄᓇᓕᓐᓂ, ᓄᓇᓕᒻᒥᐅᓂᑦ, ᐃᓄᑐᐃᓐᓇᕐᓂᒃ ᐊᒻᒪᓗ ᖃᐅᔨᒪᓂᖏᑦ, ᓄᓇᓕᓐᓂ ᑲᑐᔾᔨᖃᑎᒌᓂᑦ, 

ᐃᓕᓴᕆᔭᐅᓯᒪᔪᓂᑦ ᐃᓄᐃᑦ ᑲᑐᔾᔨᖃᑎᒌᓂᑦ, ᓄᓇᖃᖅᑳᖅᓯᒪᖃᖃᑕᐅᔪᓂᑦ, ᐊᓯᖏᓪᓗ ᒐᕙᒪᓂᒃ ᐅᕝᕙᓘᓐᓃᑦ 

ᑲᑐᔾᔨᖃᑎᒌᓂᑦ, ᐊᒻᒪᓗ ᐱᓕᕆᐊᖃᖃᑕᐅᔪᒪᔪᓂᑦ ᐃᓄᖕᓂᒃ,…” 

 

ᒫᓐᓇᐅᓕᖅᑐᖅ, ᐱᓇᓱᐊᖅᑐᖅ ᐊᓯᔾᔩᖁᔨᓪᓗᓂ ᓱᖅᑯᐃᕐᓇᖅᑐᑯᓗᓐᓂᒃ ᐱᓕᕆᐊᑉ ᓇᓗᓇᐃᔭᖅᓯᒪᓂᖓᓂᒃ ᐱᖃᙱᒻᒪᑕ, 

ᐊᒻᒪᓗ ᓇᓗᖅᑯᑎᖃᕈᓐᓃᖅᑎᑦᑎᒍᑎᖃᐅᙱᑦᑐᑦ ᑭᐅᔾᔪᑎᖏᖕᓂᑦ ᐊᐱᖅᑯᑎᓄᑦ ᐱᓕᕆᐊᑉ ᐃᓗᓕᕆᒐᔭᖅᑕᖏᓐᓄᑦ 

ᐊᒻᒪᓗ/ᐅᕝᕙᓘᓐᓃᑦ ᐊᑦᑐᐃᓂᖃᕋᔭᕐᓂᖏᑦ ᑖᒃᑯᓄᖓ − ᑕᒪᓐᓇ ᖃᐅᔨᒪᔭᐅᙱᓐᓂᖓᓅᔪᒃᓴᐅᕗᖅ ᐱᖃᑕᐅᑎᑕᐅᒐᔭᕐᓂᖏᑦ 

ᐃᓚᖏᑦ ᑭᖑᓪᓕᖅᐹᒥᒃ ᐱᕙᓪᓕᐊᓂᕐᒧᑦ ᐸᕐᓇᐅᑎᖏᖕᓂ. 

 

ᓱᖅᑯᐃᕐᓇᙱᒻᒪᑦ ᖃᓄᖅ ᐱᓇᓱᐊᖅᑐᖅ ᐊᓯᔾᔩᖁᔨᓪᓗᓂ ᐸᕐᓇᒃᓯᒪᒻᒪᖔᕐᒥᒃ ᐊᐅᓚᓂᖃᑦᑎᐊᖅᑐᒃᑯᑦ ᐃᓄᓕᒫᕐᓂᒃ 

ᐃᓚᐅᖃᑕᐅᑎᑦᑎᒐᔭᕐᒪᖔᕐᒥᒃ ᐊᒻᒪᓗ ᑐᓴᕆᐊᕐᕕᖃᕐᓗᓂ ᑲᑐᔾᔨᖃᑎᒌᑦᑎᓐᓂ ᐊᒻᒪᓗ ᓄᓇᓕᐅᔪᒥ ᐆᒪᔪᕐᓂᐊᖅᑏᑦ 

ᑲᑐᔾᔨᖃᑎᒌᖏᓐᓂᒃ ᓂᕈᐊᖅᑕᐅᓂᖓᓂᒃ V/SECs ᐊᒻᒪᓗ ᐱᓕᕆᐊᖅ ᐊᑦᑐᐃᓂᖃᖃᑎᖃᖅᑎᑦᑎᒐᔭᕐᓂᖓᓂᒃ 

ᓱᖅᑯᐃᓇᑦᑎᐊᒃᑲᓐᓂᖅᓯᒪᙱᑦᑐᑎᒍᑦ ᐊᒻᒪᓗ ᐅᖃᖅᓯᒪᑦᑎᐊᒃᑲᓐᓂᖅᑐᓂᒃ ᓯᕕᑐᓂᕆᒐᔭᖅᑕᖓᓂᒃ ᐱᓕᕆᐊᑉ 

ᖃᓄᐃᓕᐅᕈᑕᐅᒐᔭᕐᓂᖓᓂᒃ. ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᖅᐳᑦ ᐱᓇᓱᐊᖅᑐᑦ ᐊᓯᔾᔩᖁᔨᓪᓗᑎᑦ 

ᑐᓂᓯᔭᕆᐊᖃᕋᔭᕋᒥᒃ ᑐᓴᕆᐊᕐᕕᖃᕐᓗᑎᑦ ᐸᕐᓇᐅᑎᖏᖕᓂᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᖕᓄᑦ ᕿᒥᕐᕈᒐᔭᕐᒪᒋᑦ ᐊᒻᒪᓗ 

ᐃᓄᑐᐃᓐᓇᐃᑦ ᐅᖃᐅᓯᒃᓴᖃᕐᕕᖃᖁᓪᓗᒋᑦ ᑐᓴᕆᐊᕐᕕᖃᓚᐅᙱᓐᓂᖓᓂᒃ ᐊᑦᑐᐃᓂᖃᕋᔭᕐᓂᖓᓂᒃ ᐱᓕᕆᐊᖅ 

ᐊᒻᒪᓗ/ᐅᕝᕙᓘᓐᓃᑦ V/SEC−ᖑᔪᓂᑦ. ᑕᑯᓂᐊᒃᑲᓐᓂᕐᓗᑎᑦ ᐊᑐᓕᔭᖁᐅᓯᒪᔪᒥᒃ ᑲᒪᖁᔨᔪᑦ ᑕᒪᔅᓱᒥᖓ 

ᐃᓚᐅᖃᑕᐅᑎᑦᑎᒐᔭᕐᓂᕐᒧᑦ ᓱᖅᑯᐃᕐᓇᙱᓗᐊᕐᓂᖓᓂᒃ ᑲᒪᒋᔭᐅᖏᓐᓇᕋᔭᖅᑐᒥᒃ “ᐃᓚᐅᖃᑕᐅᑎᑦᑎᓂᖅ: 

ᐅᖃᖃᑎᒌᕝᕕᒃᓴᖅᑕᖃᕆᐊᖃᕐᓂᖓ” ᐃᓱᐊᓂᐸᓗᒃ ᐅᖃᖅᓯᒪᔪᑦ ᑕᕝᕙᓂ ᑐᓂᓯᒪᔭᑦᑎᓐᓂ. 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ-05 - ᓄᓇᓕᒻᒥ ᖃᐅᔨᓴᕐᕕᐅᔪᖅ ᐊᒻᒪᓗ ᐊᕕᑦᑐᖅᓯᒪᔪᒥ ᖃᐅᔨᓴᕐᕕᐅᔪᖅ 

 

ᐱᖃᓯᐅᔾᔭᐅᔪᑦ ᓇᐃᓈᕆᒋᐊᖅᑕᐅᓯᒪᔪᑦ ᑐᑭᖏᖕᓂᑦ ᐊᒻᒪᓗ ᑕᕝᕙᓂ 7.2.2.1 ᐱᕕᖃᕐᕕᐅᔪᑦ ᑭᒡᓕᖏᑦ (ᒪᑉᐱᒐᖅ30) 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᑕᐃᒎᓯᖓ “ᓄᓇᓕᒻᒥ ᖃᐅᔨᓴᕐᕕᐅᔪᖅ” ᑕᒪᒃᑮᓐᓂᒃ ᑐᑭᖏᖕᓂᒃ ᐊᒻᒪᓗ 

ᐱᕕᖃᕐᕕᐅᔪᑦ ᑭᒡᓕᖏᖕᓂ ᑎᑎᕋᖅᓯᒪᔪᑦ ᐋᖅᑭᒋᐊᖅᑕᐅᓗᑎᑦ ᐃᒪᐃᑦᑑᖔᕐᓗᑎᑦ: “ᓄᓇᓕᒻᒥ ᖃᐅᔨᓴᕐᕕᐅᔪᖅ”; ᐊᒻᒪᓗ 

(ᓄᓇᓕᒻᒥ ᖃᐅᔨᓴᕐᕕᐅᔪᖅ)”; ᐊᒻᒪᓗ ”ᐊᕕᑦᑐᖅᓯᒪᔪᒥ ᖃᐅᔨᓴᕐᕕᐅᔪᖅ”. 

 

ᐊᔾᔨᒌᖏᓐᓇᖃᑦᑕᖁᓪᓗᒋᑦ ᐊᑐᖅᑕᐅᓂᖏᑦ ᐊᒻᒪᓗ ᓇᓗᓇᐃᔭᖅᑕᐅᓂᖏᑦ ᐅᖃᐅᓰᑦ ᓇᐃᓈᖅᑕᐅᓯᒪᔪᑦ ᓄᓇᓕᒻᒥ 

ᖃᐅᔨᓴᕐᕕᐅᔪᖅ ᐊᒻᒪᓗ ᐊᕕᑦᑐᖅᓯᒪᔪᒥ ᖃᐅᔨᓴᕐᕕᐅᔪᖅ ᐊᒻᒪᓗ ᑐᑭᖏᑦ ᐱᒻᒪᕆᐅᖕᒪᑦ ᑕᒪᒃᑯᐊ ᑕᐃᒎᓰᑦ ᐊᒻᒪᓗ ᐅᖃᐅᓰᑦ 

ᓇᐃᓈᖅᓯᒪᔭᐅᓂᖏᑦ ᐊᑐᖅᑕᐅᖏᓐᓇᖃᑦᑕᓲᖑᖕᒪᑕ ᑐᑭᒧᐊᕈᑎᓂ.  

 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ-06 - ᓄᓇᑉ ᖄᖓᓂ ᐸᕝᕕᓵᖑᓯᒪᔪᑦ 

 

8.1.4.2 ᐊᑦᑐᖅᑕᐅᓂᖏᑦᑕ ᖃᐅᔨᓵᖑᓂᖏᑦ (ᓄᓇᒥ) (ᒪᑉᐱᒐᖅ 46) 

 

vi) “ᐅᖃᐅᓯᕆᔭᐅᓗᐊᙳᐊᕆᐊᓕᒃ ᐊᑦᑐᐃᓂᖃᕈᓐᓇᕐᓂᖏᖕᓂᑦ ᖄᖓᓂ ᓄᓇᑉ ᓴᓇᔪᖃᕐᓂᖓᓄᑦ (ᐆᑦᑑᑎᒋᓗᒍ, 

ᐲᔭᐃᓗᐊᖅᑎᓪᓗᒋᑦ, ᓇᖅᓴᑲᓪᓚᓕᐅᖅᑎᓪᓗᒋᑦ, ᐊᒡᒍᐃᑎᓪᓗᒋᑦ/ᐴᖅᑲᐃᑎᓪᓗᒋᑦ, ᓄᓇᐃᔭᐃᑎᓪᓗᒋᑦ 

ᖃᓗᕋᕐᓗᑎᑦ) ᐃᒡᓗᒥ ᐊᒻᒪᓗ ᐱᖁᑎᕐᔪᐊᓄᑦ;” 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐃᒪᐃᖁᔨᒐᓗᐊᖅᑐᑦ ᖁᓛᓂ ᐅᖃᐅᓰᑦ ᐋᖅᑭᒋᐊᖅᑕᐅᓗᑎᑦ ᐃᒪᐃᑦᑑᖔᓕᕐᓗᑎᑦ: 

 

vi) “ᐅᖃᐅᓯᕆᔭᐅᓗᐊᙳᐊᕆᐊᓕᒃ ᐊᑦᑐᐃᓂᖃᕈᓐᓇᕐᓂᖏᖕᓂᑦ ᖄᖓᓂ ᓄᓇᑉ ᓴᓇᔪᖃᕐᓂᖓᓄᑦ (ᐆᑦᑑᑎᒋᓗᒍ, 

ᐲᔭᐃᓗᐊᖅᑎᓪᓗᒋᑦ, ᓇᖅᓴᑲᓪᓚᓕᐅᖅᑎᓪᓗᒋᑦ, ᐊᒡᒍᐃᑎᓪᓗᒋᑦ/ᐴᖅᑲᐃᑎᓪᓗᒋᑦ, ᓄᓇᐃᔭᐃᑎᓪᓗᒋᑦ ᖃᓗᕋᕐᓗᑎᑦ 

ᓴᓂᒧᖔᖅ ᐅᔭᕋᓐᓂᐊᖅᑎᓪᓗᒋᑦ ᑕᐃᒪᓐᓴᐅᔪᑦ ᓱᓪᓗᓕᖏᖕᓂᑦ) ᐃᒡᓗᒥ ᐊᒻᒪᓗ ᐱᖁᑎᕐᔪᐊᓄᑦ” 

 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ-07 – ᐱᖃᓯᐅᔾᔨᓂᖅ ᐃᒪᐅᓂᖏᑦ ᐊᒻᒪᓗ ᐃᒪᖏᑦ ᓄᓇᒦᑦᑐᑦ 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ-07a  8.1.6.1 ᑐᙵᕕᒋᔭᐅᓗᓂ ᑐᑭᓯᒋᐊᕈᑎ (ᒪᑉᐱᒐᖅ 48) 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᖅᐳᑦ ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᖃᓯᐅᔾᔨᒐᔭᕐᓗᑎᑦ 

ᐅᑯᓂᖓ ᑎᑎᕋᖅᓯᒪᖁᔭᐅᖔᖅᑐᓂᑦ, ᐅᕝᕙᓘᓐᓃᑦ ᐃᓚᓕᐅᔾᔨᓗᑎᑦ ᓇᓗᓇᐃᔭᖅᓯᒪᔪᖁᑎᖏᖕᓂᒃ, ᑕᐃᒪᐃᒃᑲᔭᙳᐊᖅᑐᓂᑦ 

ᐊᒻᒪᓗ ᐋᖅᑭᓱᖅᓯᒪᓂᖃᕈᑎᒋᒐᔭᖅᑕᖏᖕᓂᑦ ᐃᓚᖓᑦ v−ᒥ ᑕᕝᕙᓂ ᑎᑎᕋᖅᓯᒪᓂᖓᑕ ᐃᓚᖓᓂᒃ: 

 xi. ᓇᓗᓇᐃᔭᖅᓯᒪᓂᖏᑦ, ᑕᐃᒪᐃᒃᑲᔭᙳᐊᕐᓂᖏᑦ ᐊᒻᒪᓗ ᐋᖅᑭᓱᖅᓯᒪᓂᕆᒐᔭᖅᑕᖏᑦ ᐃᒪᕐᒧᑦ 

ᐊᑦᑐᐃᑐᐃᓐᓇᕆᐊᖃᕐᓂᖏᑦ ᐊᑐᓂ ᐊᑦᑐᖅᑕᐅᓯᒪᔪᓄᑦ ᑰᕝᕕᐅᒐᔭᖅᑐᓄᑦ ᐊᕕᑦᑐᖅᓯᒪᔪᒥ ᖃᐅᔨᓴᕐᕕᐅᔪᒥ ᐊᒻᒪᓗ 

ᓄᓇᓕᒻᒥ ᖃᐅᔨᓴᕐᕕᐅᔪᒥ ᑕᐃᒪᐃᑦᑐᖃᕐᓂᐊᕐᓂᕈᓂ ᓱᑲᑦᑐᒃᑯᑦ ᐊᐅᑦᑐᖃᓕᕐᓂᕈᓂ ᓯᕐᒥᓂᑦ ᐊᔾᔨᒌᙱᑦᑐᓂᑦ 

ᖃᓄᐃᓐᓂᖃᖅᑎᑦᑎᒐᔭᕐᓂᖏᑦᑕ ᓯᓚᑉ ᐊᓯᔾᔨᐸᓪᓕᐊᓂᖓᓄᑦ; 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ - 07b  8.1.6.2 ᐊᑦᑐᖅᑕᐅᓂᖏᑦᑕ ᖃᐅᔨᓵᖑᓂᖏᑦ (ᐃᒪᖏᑦ 

ᖃᓄᐃᑦᑑᒐᔭᕐᓂᖏᑦ ᐊᒻᒪᓗ ᐃᒪᖏᑦ ᓄᓇᒥ) (ᒪᑉᐱᒐᖅ 48) 

 

 “i…ᑕᒪᓐᓇ ᐱᖃᓯᐅᔾᔨᔭᕆᐊᓕᒃ ᓅᑉᐸᓪᓕᐊᔪᖃᕐᓂᕈᓂ ᓇᓪᓕᐅᒃᑯᒫᕆᔭᐅᓗᓂ ᐃᒪᒃᑰᕐᓂᖓ ᐊᐅᓚᓂᖃᕐᓂᙱᒃᑯᓂ 

ᑕᐃᒪᐃᑎᑕᐅᒐᓱᐊᖅᑐᒥᓂᐅᒐᓗᐊᖅᑎᓪᓗᒍ; 

 

ᓇᓗᓇᐃᖅᓯᒋᑦ “ᐆᒪᔪᐃᑦ ᓅᑉᐸᓪᓕᐊᓂᕆᓲᖏᑦ” ᑕᕝᕙᓂ ᐅᖃᖅᓯᒪᔭᕆᐊᖃᕋᓗᐊᕐᒪᖔᖅ “ᐊᑦᑐᐃᓂᖃᑲᒻᒪᑦᑕᐃᓕᒪᑎᑦᑎᓂᖏᑦ”. 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ-07c  8.1.6.2 ᐊᑦᑐᖅᑕᐅᓂᖏᑦᑕ ᖃᐅᔨᓵᖑᓂᖏᑦ (ᐃᒪᐃᑦ ᑰᓪᓐᓗ 

ᖃᓄᐃᑦᑑᓂᖏᑦ ᐊᒻᒪᓗ ᐃᒪᐃᑦ ᓄᓇᒦᓐᓂᖏᑦ) (ᒪᑉᐱᒐᖅ 48) 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᖅᐳᑦ ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᐱᖃᓯᐅᔾᔭᐅᖁᓪᓗᒋᑦ 

ᐅᑯᓂᖓ ᐅᖃᐅᓰᑦ ᑎᑎᕋᖅᓯᒪᔪᓂᑦ ᑲᑎᙵᐅᕐᓂᖓᓂᒃ, ᐅᕝᕙᓘᓐᓃᑦ ᐊᑐᖅᑎᑦᑎᒐᔭᕐᒪᑕ ᓇᓗᓇᐃᔭᖅᓯᒪᔪᓂᑦ ᐊᓯᖏᖕᓂᑦ 

ᑕᕝᕙᓂ ᑎᑎᕋᖅᓯᒪᓂᖓᑕ ᐃᓚᖓᓂᒃ: 

 xi. ᐊᑦᑐᐃᓂᖃᕈᓐᓇᕐᓂᖏᑦ ᐊᒻᒪᓗ ᐊᓯᔾᔨᖅᓯᒪᓕᕐᓂᖏᑦ ᐱᔾᔪᑕᐅᓂᖓᓄᑦ ᖃᓄᐃᑦᑐᖃᑲᓪᓚᓐᓂᖅᐸᑦ ᓱᑲᑦᑕᒥᒃ 

ᐊᐅᒃᑐᒥᓂᐅᑎᓪᓗᒋᑦ ᓯᕐᒥᐅᔪᑦ ᐅᓪᓗᒥ ᐊᔾᔨᒌᙱᑦᑐᓂᑦ ᖃᓄᐃᓕᕐᓂᖏᖕᓄᑦ ᓯᓚᑉ ᐊᓯᔾᔨᖅᐸᓪᓕᐊᑎᓪᓗᒍ: 

 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ-08 - ᐱᖃᓯᐅᔾᔭᐅᓗᑎᑦ ᐱᓕᕆᐊᕐᒥ ᐃᓗᓕᕆᓂᐊᖅᑕᖏᑦ ᒪᓕᑦᑕᐅᔭᕆᐊᖃᖅᑐᓂᑦ  

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ-08a 8.1.7.2 ᐊᑦᑐᖅᑕᐅᓂᖏᑦᑕ ᖃᐅᔨᓵᖑᓂᖏᑦ (ᓄᓇᒥ ᐃᒪᖅ ᐊᒻᒪᓗ ᓄᓇᑉ 

ᖄᖓᓂ ᐃᒪᖓ ᐱᐅᔫᓂᖓ) (ᒪᑉᐱᒐᖅ 50) 

 

 “ᐱᓇᓱᐊᖅᑐᖅ ᐊᓯᔾᔩᖁᔨᓪᓗᓂ ᐃᒪᐃᑦᑕᕆᐊᖃᕐᒪᑦ ᓴᖅᑮᓗᓂ ᐊᑦᑐᐃᓂᖃᕈᑕᐅᒐᔭᕐᓂᖏᖕᓄᑦ ᖃᐅᔨᓵᖑᔪᒥᒃ 

ᓇᓗᓇᐃᔭᑦᑎᐊᖅᓯᒪᔪᑯᓗᖕᓂᑦ ᑕᒪᐃᓐᓂ ᐱᓕᕆᐊᑉ ᐃᓗᓕᕆᒐᔭᖅᑕᖏᖕᓂᑦ ᐊᒻᒪᓗ ᖃᓄᐃᓕᐅᕈᑕᐅᒐᔭᖅᑐᓂᑦ, 

ᐱᖃᓯᐅᑎᓗᒋᑦ ᐅᓯᔭᐅᔾᔪᓯᕆᒐᔭᖅᑕᖏᑦ ᐅᓯᑲᖅᑕᕐᓂᐊᑐᐊᕈᓂ, ᓄᓇᒥ ᐃᒪᖓᓂ ᐊᒻᒪᓗ ᓄᓇᑉ ᖄᖓᒥ ᐃᒪᑉ ᐱᐅᔫᓂᖓᓂᒃ.” 

 

ᐅᓯᑲᖅᑕᕐᓂᕐᒧᑦ ᐅᖃᐅᑕᐅᓪᓗᐊᖅᓯᒪᓂᖏᖕᓄᑦ, ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᑐᖁᔨᕗᑦ ᑖᒃᑯᐊ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐋᖅᑭᒋᐊᕆᓗᑎᑦ ᓯᕐᓚᐅᒐᓗᐊᖅ ᐱᓕᕆᐊᕆᔭᐅᔪᒪᔪᑦ ᖃᓄᐃᓕᐅᕈᑕᐅᓂᖏᑦ ᐊᔾᔨᒋᔭᐅᓂᐊᕐᒪᑕ 

ᐱᖃᓯᐅᔾᔨᓗᑎᑦ, ᐅᑯᓂᖓ ᐅᖃᐅᓯᕐᓂᑦ: 

  

“ᐱᓇᓱᐊᖅᑐᖅ ᐊᓯᔾᔩᖁᔨᓪᓗᓂ ᐱᔭᕆᐊᖃᖅᑎᑕᐅᕗᑦ ᓴᖅᑮᓗᑎᑦ ᑕᒪᐃᓐᓅᖑᔪᓂᑦ ᐊᑦᑐᐃᓂᖃᕐᓂᕐᒧᑦ ᖃᐅᔨᓵᕐᓂᑦ ᑕᒪᐃᓐᓂ 

ᐱᓕᕆᐊᑉ ᐃᓗᓕᕆᒐᔭᖅᑕᖏᖕᓂᑦ ᐊᒻᒪᓗ ᖃᓄᐃᓕᐅᕈᑎᒋᒐᔭᖅᑕᖏᓐᓂᒃ, ᐳᖃᓯᐅᑎᓪᓗᒋᑦ ᐅᓯᑲᖅᑕᕐᓂᕐᒧᑦ 

ᖃᓄᐃᓕᐅᕈᑕᐅᒐᔭᖅᑐᑦ, ᖃᖓᓕᒫᒃᑯᑦ ᓯᓚᑉ ᖃᓄᐃᒃᑲᓗᐊᖅᑎᓪᓗᒍ ᐅᕝᕙᓘᓐᓃᑦ ᐅᑭᐅᒃᑯᑦ ᐊᖅᑯᑎᓕᐅᕐᓂᖏᑦ ᐊᒻᒪᓗ 

ᐊᑐᖅᑕᐅᒐᔭᕐᓂᖏᑦ, ᐃᒥᕐᒧᑦ ᓱᓪᓗᓕᖏᑦ ᐲᖅᑕᐅᓂᖏᑦ, ᐊᒻᒪᓗ ᓄᖑᔪᐃᑦᑐᒥᒃ ᐊᑐᕐᓗᑎᑦ ᐆᒻᒪᖅᑯᑎᓕᐅᕐᓂᖏᑦ ᐊᒻᒪᓗ 

ᐊᓯᐊᑎᒍᑦ ᐆᒻᒪᖅᑯᑎᓕᐅᕐᕕᒋᒐᔭᖅᑕᖏᑦ, ᐊᑐᖅᑕᐅᓂᐊᕈᑎᑦ, ᓄᓇᒥ ᐃᒪᖓ ᐊᒻᒪᓗ ᖄᖓᓂ ᓄᓇᑉ ᐃᒪᖓ ᐱᐅᔫᓂᖓ.” 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ-08b 8.1.7.2 ᐊᑦᑐᖅᑕᐅᓂᖏᑦᑕ ᖃᐅᔨᓵᖑᓂᖏᑦ (ᓄᓇᒥ ᐃᒪᖓ ᐊᒻᒪᓗ ᓄᓇᑉ 

ᖄᖓᓂ ᐃᒪᖓᑕ ᐱᐅᔫᓂᖓ) (ᒪᑉᐱᒐᖅ 50-51) 

 

ᐊᔾᔨᐸᓗᐊᓗ, ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐋᖅᑭᒋᐊᕆᖁᔨᕗᑦ ᐅᑯᓂᖓ ᐅᖃᐅᓰᑦ ᑎᑎᕋᖅᓯᒪᓂᖏᑦᑕ 

ᑲᑎᖅᓱᖅᓯᒪᓂᖏᓐᓂᒃ, ᐅᖃᐅᓰᑦ ᐋᖅᑭᒋᐊᖅᑕᐅᖁᔭᐅᓪᓗᑎᑦ ᐱᖃᓯᐅᔾᔨᒐᔭᕐᒪᑕ ᐊᐅᐸᖅᑐᒥ ᐊᒥᐊᓕᒃ ᐅᖃᐅᓯᖏᑦ 

ᑎᑎᕋᖅᓯᒪᔪᑦ:  

 

“vi. ᐊᑦᑐᐃᒍᓐᓇᕐᓂᖏᑦ ᓄᓇᒥ ᐃᒪᖓᑕ ᐱᐅᔫᓂᖓᓂᒃ ᐊᒻᒪᓗ ᓄᓇᑉ ᖄᖓᓂ ᐃᒪᖓ ᐱᐅᔫᓂᖓ 

ᐊᑐᖅᑕᐅᓂᖏᖕᓂᑦ ᐃᒪᐃᑦ ᐅᕝᕙᓘᓐᓃᑦ ᐊᓯᖏᑦ ᐃᓗᓕᖏᑦ ᓄᖑᔪᐃᑦᑐᒥ ᐆᒻᒪᖅᑯᑎᓕᐅᕐᕕᑉ 

ᓂᓪᓕᕐᓇᓕᖅᑎᑦᑎᒍᑎᖏᑦ, ᐱᓕᕆᐊᑉ−ᐱᓕᕆᐊᕐᒦᙶᖅᑐᑦ ᐳᔪᖏᑦ, ARD ᐊᒻᒪᓗ ML ᑕᐃᑲᙶᖅᑐᑦ 

ᐊᑐᖅᑕᐅᒍᓐᓃᖅᑐᓂᑦ ᐅᔭᕋᕐᓂᑦ, ᓴᕕᕋᔭᒃᓴᑦ ᓄᐊᒃᓯᒪᓂᖏᑦ, ᐅᔭᕋᑦᑕᕐᕕᐅᔪᖅ ᓄᓇᑉ ᖄᖓᓂ ᐱᒋᐊᖅᑐᒍ ᐊᒻᒪᓗ 

ᓄᓇᑉ ᐃᑭᖓᓂ ᐅᔭᕋᑦᑕᕐᕕᐅᔪᖅ ᐃᒪᖃᕈᓐᓃᕐᓂᖏᑦ, ᓴᓇᔭᐅᔪᑦ ᐃᓗᓪᓕᖅᓱᖅᑕᐅᓂᖏᑦ, ᐊᖅᑯᑎᖏᑦ 

ᓇᖅᓴᓕᐊᖑᔪᑦ, ᐊᒻᒪᓗ ᓄᓇᑉ ᖄᖓᓂ ᐱᒋᐊᖅᑐᑎᑦ ᖃᓗᕋᕐᕕᐅᔪᑦ ᐅᔭᕋᑦᑕᕐᕖᑦ;” 

 

“xiii. ᐊᑦᑐᐃᓂᖃᕈᓐᓇᕐᓂᖏᑦ ᓄᓇᑉ ᐃᑭᐊᓂ ᐃᒪᖓ ᐊᒻᒪᓗ ᖄᖓᓂ ᐃᒪᖓᑕ ᐱᐅᔫᓂᖏᑦ ᐊᓯᖏᖕᓄᑦ 

ᐅᔭᕋᑦᑕᕐᕕᒻᒥ ᐊᑐᖅᑕᐅᒍᓐᓃᖅᑐᑦ ᐊᐅᓚᑕᐅᓂᖏᑦᑕ ᖃᓄᐃᓕᐅᕈᑕᐅᓯᒪᓂᖏᑦ, ᐱᖃᓯᐅᑎᓪᓗᒋᑦ: ᑐᖅᑯᖅᑕᐅᓂᖏᑦ, 

ᑲᒪᒋᔭᐅᓂᖏᑦ, ᐊᑐᖅᑕᐅᒍᓐᓃᖅᑐᓄᑦ ᐊᔅᓯᕖᑦ; ᓄᓇᒥ ᓄᐊᑕᐅᓂᖏᑦ ᓱᕈᖅᓯᒪᔪᑦ ᐃᔾᔪ ᐅᕝᕙᓘᓐᓃᑦ ᑯᕕᓂᖏᑦ 

ᑰᓕᖅᑐᑦ; ᐊᐅᓚᑕᐅᓂᖏᑦ ᐅᐊᑦᑎᐊᕈᕐᓂᓴᒥ ᓱᕈᕐᓇᖅᑐᑦ ᓱᓇᒃᑯᑖᑦ (ᐆᑦᑑᑎᒋᓗᒍ ᑯᕕᕕᐅᓚᐅᖅᓯᒪᔪᑦ, 

ᐱᓂᕐᓗᐊᕿᔭᐅᓯᒪᔪᑦ, ᓴᒃᑯᑕᐅᓯᒪᔪᑦ); ᐊᐅᓚᑕᐅᓂᖏᑦ ᓄᖑᔪᐃᑦᑐᒥ ᐆᒻᒪᖅᑯᑎᓕᐅᕐᓗᓂ ᑰᓕᖅᑐᑦ; ᐊᒻᒪᓗ 

ᑭᓈᓗᖃᐅᑏᑦ ᐃᓗᓕᖏᑦ ᓴᒃᑯᑕᐅᓯᒪᔪᑦ;” 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ-08c 8.1.7.2 ᐊᑦᑐᖅᑕᐅᓂᖏᑦᑕ ᖃᐅᔨᓵᖑᓂᖏᑦ (ᓄᓇᒥ ᐃᒪᖅ ᐊᒻᒪᓗ ᓄᓇᑉ 

ᖄᖓᓂ ᐃᒪᖓᑕ ᐱᐅᔫᓂᖏᑦ) (ᒪᑉᐱᒐᖅ 50) 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᖅᐳᑦ ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓱᖅᑯᐃᓇᖅᓯᑎᑦᑎᓗᑎᑦ 

ᖃᓄᖅ ᐊᑐᖅᑕᐅᒍᓐᓃᖅᑐᑦ ᓄᖑᔪᐃᑦᑐᒥᒃ ᐆᒻᒪᖅᑯᑎᓕᐅᕐᕕᒃ ᐱᖃᓯᐅᔾᔨᒻᒪᖔᑕ ᐃᓱᒪᒃᓴᖅᓯᐅᕈᑕᐅᓯᒪᔪᓂᑦ 

ᐊᑦᑐᐃᓂᖃᕋᔭᕐᓂᖏᖕᓂᑦ ᐊᔾᔨᒌᙱᑦᑐᓄᑦ (ᐊᒻᒪᓗ ᐅᖃᖅᑕᐅᓯᒪᑦᑎᐊᖅᑐᓄᑦ) ᐱᒻᒪᕆᒋᔭᐅᔪᐃᑦ ᓄᓇᐃᑦ ᐋᖅᑭᓱᖅᓯᒪᓂᖏᑦᑕ 

ᐃᓗᓕᖏᖕᓂᑦ ᑖᒃᑯᓇᓂ ᐊᑦᑐᐃᓂᖃᕋᔭᕐᓂᖏᖕᓄᑦ ᓇᓗᓇᐃᔭᖅᓯᒪᓂᖏᑦᑕ ᑐᑭᒧᐊᕈᑎᓂ. 

 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ-09 - ᓄᓇᒥ ᐱᓱᒃᑏᑦ ᐊᒻᒪᓗ ᐆᒪᔪᐃᑦ ᓇᔪᒐᖏᑦ 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ-09a 8.1.11 ᐱᓱᒃᑏᑦ ᐊᒻᒪᓗ ᐆᒪᔪᐃᑦ ᓇᔪᒐᖏᑦ 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᑐᖁᔨᕗᑦ ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐋᖅᑭᒋᐊᕆᓗᑎᑦ 

ᒪᑐᐃᕆᐊᙵᕈᑎᖏᖕᓂᑦ ᑕᕝᕙᓂ ᐊᕕᑦᑐᖅᓯᒪᓂᕆᔭᖓᓂᒃ ᐃᒪᐃᓕᖓᓗᑎᑦ ᐅᖃᐅᓯᖏᑦ: 

“ᐅᓪᓗᒥᐅᔪᖅ ᑐᑭᒧᐊᕈᑏᑦ ᐱᓪᓗᒋᑦ, ᓄᓇᒥ ᐆᒪᔪᐃᑦ ᐊᒻᒪᓗ ᐆᒪᔪᐃᑦ ᓇᔪᒐᖏᑦ ᐱᖃᓯᐅᔾᔨᕗᑦ ᓄᓇᒥ ᐱᓱᒃᑎᓄᑦ 

ᐱᖃᓯᐅᑎᓪᓗᒋᑦ: ᑐᒃᑐᐃᑦ (ᐱᖃᓯᐅᑎᓪᓗᒋᑦ ᓇᔪᒐᖏᑦ, ᓅᓐᓂᕆᕙᑦᑕᖏᑦ, ᐊᒻᒪᓗ ᐃᓕᖅᑯᓯᖏᑦ), ᓇᓄᐃᑦ, ᐊᒪᕈᑦ, 

ᑎᕆᒐᓂᐊᑦ, ᐅᑲᓖᑦ ᑕᑯᒃᓴᐅᓗᐊᖅᐸᙱᑦᑐᓪᓗ ᐆᒪᔪᐃᑦ ᓱᕈᕐᓇᖅᑐᒦᒍᓐᓇᓛᖑᒻᒪᒪᑕ; ᐊᒻᒪᓗ ᐆᒪᔪᐃᑦ 

ᓅᑉᐸᓪᓕᐊᓂᖏᑦ ᐊᑐᓲᖏᑦ ᐃᑳᕐᕕᖏᓪᓗ.” 

 

ᐅᒥᖕᒪᑦ ᐊᒻᒪᓗ ᖃᕝᕖᑦ ᖃᐅᔨᒪᔭᐅᙱᒻᒪᑕ ᑕᒫᓃᖃᑦᑕᕋᓗᐊᕐᒪᖔᕐᒥᒃ ᐅᕝᕙᓘᓐᓃᑦ ᐃᓛᓐᓂᓚᐅᓱᖓᒃᑯᑦ ᕿᑭᖅᑖᓘᑉ ᓂᒋᐊᓂ, 

ᐊᒻᒪᓗ ᑎᑎᖅᑕᐅᔭᕆᐊᑐᙱᑦᑐᑦ. ᑕᑯᔭᐅᓐᓂᕈᑎᑦ ᑕᒪᒃᑯᐊ ᐆᒪᔪᐃᑦ, ᑎᑎᕋᖅᑕᐅᔭᕆᐊᓖᑦ ᑭᓯᐊᓂᓕ ᖃᑦᑏᓐᓇᑯᓗᐃᑦ 

ᐊᒥᓲᓂᖏᑦ ᑕᐃᒪᐃᒃᑲᔭᙳᐊᖅᑑᔮᙱᓚᑦ ᐊᑦᑐᖅᑕᐅᓗᑎᑦ ᖃᐅᔨᓵᕐᒦᑎᑕᐅᓗᑎᑦ. ᑎᕆᒐᓂᐊᑦ ᐅᑭᐅᖅᑕᖅᑐᒦᑦᑐᓪᓗ 

ᑎᕆᒐᓂᐊᑦ, ᐅᑲᓖᑦ ᕿᑭᖅᑖᓘᑉ ᓂᒋᐊᓃᓲᑦ, ᐊᒻᒪᓗ ᓂᕿᒋᔭᐅᑦᑎᐊᖅᑐᑎᑦ ᒥᖅᑯᖏᓪᓗ ᐊᑐᖅᑕᐅᓲᖑᓪᓗᑎᑦ ᐃᓄᖕᓄᑦ. 

ᐊᑦᑐᖅᑕᐅᓂᕆᒍᓐᓇᕋᔭᖅᑕᖏᑦ ᑎᕆᒐᓂᐊᑦ ᐊᒻᒪᓗ ᐅᑲᓖᑦ ᖃᐅᔨᓵᖑᔭᕆᐊᓖᑦ.  

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ-09b 8.1.11.1 ᑐᙵᕕᒋᔭᐅᒐᔭᖅᑐᑦ ᐃᓗᓕᕆᔭᐅᔭᕆᐊᖃᕐᓂᖏᑦ ᑐᑭᓯᒋᐊᕈᑏᑦ 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᑐᖁᔨᕗᑦ ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐋᖅᑭᒋᐊᕆᓗᑎᑦ 

ᐃᓚᖓᓂᒃ iv. ᐃᒪᐃᓕᖓᖔᓕᕐᓗᑎᑦ: 

iv. ᓇᓗᓇᐃᔭᖅᓯᒪᓂᖏᑦ ᐆᒪᔪᐃᑦ ᐊᒥᓲᓂᖏᑦᑕ ᖃᓄᐃᑦᑕᐃᓕᒪᓂᖏᑦ ᑕᐃᑲᓃᑦᑐᑦ ᐅᖃᐅᑕᐅᓯᒪᓪᓗᑎᑦ VEC−ᒥ, 

ᐅᖃᐅᓯᖃᕋᔭᕐᒪᑕ ᓱᕈᕐᓇᖅᑐᑦ ᐃᓗᓕᖏᑦ ᐆᒪᔪᕐᓄᑦ ᐱᒻᒪᕆᐅᒻᒪᑕ ᐃᓄᖕᓄᑦ ᓂᕿᒋᔭᐅᓗᑎᑦ; 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᑐᖁᔨᕗᑦ ᑐᒃᑐᐃᑦ ᐃᓛᒃᑰᖓᓗᑎᑦ ᐱᖃᑕᐅᑎᑕᐅᙲᓐᓇᕆᐊᖃᙱᓚᑦ ᑖᒃᑯᑐᐊᑦ 

ᐅᕝᕙᓘᓐᓃᑦ ᑖᒃᑯᐊ ᐆᒪᔪᓗᐊᑐᐊᑦ ᐊᒥᓲᓂᖏᑦ ᖃᓄᐃᑦᑕᐃᓕᒪᓂᖏᑦ ᐊᒻᒪᓗ ᓱᕈᕐᓇᖅᑐᒨᕈᓐᓇᕐᓂᖏᑦ 

ᐃᓱᒫᓘᑎᒋᔭᐅᔪᓐᓇᕐᒪᑕ. ᑕᒪᐃᓐᓂ ᐆᒪᔪᐃᑦ ᐃᓄᐃᑦ ᐊᖑᓇᓱᑉᐸᑦᑕᖏᑦ ᓂᕿᒋᓂᐊᕐᓗᓂᒋᑦ ᐃᓱᒫᓘᑎᒋᔭᐅᔭᕆᐊᓖᑦ. 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ-09c & 09d 8.1.11.2 ᐊᑦᑐᖅᑕᐅᓂᖏᑦᑕ ᖃᐅᔨᓵᖑᓂᖏᑦ 

 

c. ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᑐᖁᔨᕗᑦ ᑖᒃᑯᓂᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐋᖅᑭᒋᐊᕆᓗᑎᑦ 

ᐃᓚᖓᑦ iii. ᑎᑎᕋᖅᓯᒪᓕᕐᓗᑎᑦ ᐃᒪᓐᓇ:  

iii. ᐊᑦᑐᖅᑕᐅᔪᓐᓇᕐᓂᖏᑦ ᐆᒪᔪᐃᑦ ᓄᓇᒥ ᐃᖏᕐᕋᓂᕆᔭᐅᕙᑦᑐᓂ ᐊᒻᒪᓗ ᖃᖓᓲᒃᑯᑦ ᖁᓛᒎᓕᒃᑯᓘᓐᓃᑦ 

ᐸᕝᕕᓴᒃᑕᐅᔪᓐᓇᕐᓂᖏᑦ ᐊᒻᒪᓗ ᑖᒃᑯᓇᙶᖅᑐᑎᑦ ᓂᐱᖏᑦ, ᐊᐅᓚᑎᑦᑎᓂᖏᑦ ᐊᒻᒪᓗ ᐃᓚᐅᕈᑎᖃᖅᑎᑦᑎᓂᖏᑦ 

ᐊᑐᓂ ᐆᒪᔪᑦ ᐃᑉᐱᓐᓂᕈᑎᒋᔪᓐᓇᖅᑕᖏᑦ, ᐱᓗᐊᕐᓗᒋᑦ ᐊᑦᑎᑦᑐᒃᑯᑦ ᖃᖓᑕᓲᖑᓂᖏᑦ (ᐊᓯᐊᒍᑦ ᑕᒪᐃᓐᓇ 

ᐅᖃᐅᓯᕆᓗᒍ 610 ᒦᑕ ᖁᓛᓂ ᓄᓇᑉ) ᐱᒻᒪᕆᐅᓕᖅᑎᓪᓗᒋᑦ ᐊᑐᖅᑕᖏᑦ (ᐆᑦᑑᑎᒋᓗᒋᑦ., ᑐᒃᑐᐃᑦ 

ᓄᕐᕋᓕᐅᖅᑎᓪᓗᒋᑦ, ᑭᖑᓂᐊᒍᕋᑖᕐᓗ ᐊᒻᒪᓗ ᐅᑮᕕᖏᑦ, ᐊᒪᕈᐃᑦ ᑎᓯᖏᑦ). ᑖᔅᓱᒧᖓ ᐊᑦᑐᖅᑕᐅᓂᖏᑦᑕ 

ᖃᐅᔨᓵᖑᓂᖏᑦ, ᐊᓯᐊᒍᖔᖅᑎᓪᓗᒋᑦ ᖃᖓᑕᕝᕕᖏᑦ ᓇᐅᒃᑰᖃᔭᕐᒪᖔᑦ ᐊᑑᑎᖃᕋᔭᖅᑐᑦ ᓇᓗᓇᐃᖅᓯᓗᑎᑦ 

ᐊᑦᑐᐃᓂᖃᕈᓐᓇᕐᓂᖏᑦ ᖃᖓᑕᓲᑦ ᓂᕐᔪᑎᓄᑦ, ᐱᓕᕆᐊᕆᔭᐅᓗᐊᕐᓗᓂ ᐱᒻᒪᕆᐅᔪᑦ ᐆᒪᑎᓪᓗᒋᑦ ᐊᑐᓕᖅᑭᕝᕕᖏᑦ 

ᐊᒻᒪᓗ ᐸᕐᓇᑕᐅᓯᒪᔪᑦ ᖃᑦᑎᑦ ᖃᖓᑕᖃᑦᑕᕐᓂᕆᒐᔭᖅᑕᖏᑦ ᐊᒻᒪᓗ ᐊᖅᑯᑎᒋᖃᑦᑕᕋᔭᖅᑕᖏᑦ; 

d. ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐃᒪᐃᖁᔨᒋᕗᑦ ᐊᑐᖁᔨᓪᓗᑎᑦ ᑖᒃᑯᓂᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐋᖅᑭᒋᐊᕆᓗᑎᑦ ᐊᕕᑦᑐᖅᓯᒪᓂᖓᑕ vi. ᐃᒪᓐᓇ ᑎᑎᕋᖅᓯᒪᓕᕐᓗᑎᑦ: 

vi. ᐆᒪᔪᕐᓄᑦ ᐊᑦᑐᐃᓂᕆᒍᓐᓇᖅᑕᖏᑦ ᓂᐱᓂ ᐊᒻᒪᓗ ᐊᐅᓚᑎᑦᑎᓂᖏᖕᓂᑦ ᐊᑐᓂ ᐆᒪᔪᐃᑦ 

ᐃᑉᐱᓐᓂᐊᓂᕆᒍᓐᓇᕐᓂᖏᑦ; ᑖᒃᑯᓇᙵᑦ ᑲᐃᕗᐃᑎᓪᓗᒋᑦ, ᖄᖅᑎᑦᑎᑎᓪᓗᒋᑦ ᐊᒻᒪᓗ ᐊᓯᖏᖕᓂᑦ 

ᖃᓄᐃᓕᐅᕈᑎᖃᖅᑎᑦᑎᑎᓪᓗᒋᑦ ᑕᐃᑲᙶᖅᑐᒥᒃ ᐱᓕᕆᐊᑉ ᓴᓇᔭᐅᓂᖓᓂᒃ ᐊᒻᒪᓗ ᐊᐅᓚᓂᕆᔭᖓᓂᒃ; 

 

ᐆᒪᔪᐃᑦ ᐊᔾᔨᒌᙱᑦᑐᑦ ᐱᔭᕆᐊᑭᑦᑐᑦ ᐊᑦᑐᖅᑕᐅᓗᑎᑦ ᓂᐱᓄᑦ ᖃᓄᑎᒋᐅᑎᓪᓗᒋᑦ ᓂᐱᖏᑦ ᐅᖓᓯᓐᓂᖏᓪᓗ ᐃᓄᐃᑦ 

ᑐᓴᕈᓐᓇᙱᑕᖏᓐᓂ (ᐆᑦᑑᑎᒋᓗᒋᑦ, ᑐᒃᑐᐃᑦ ᑐᓵᒍᓐᓇᓲᑦ ᑐᓴᖅᓴᐅᙱᒐᓛᑦᑐᓂᑦ ᓂᐱᓂᓪᓗ ᑐᓴᓲᑦ ᕿᒻᒦᑦ ᐅᖓᓯᑦᑐᒥ, 30 

ᑎᑭᓪᓗᒍ 16,000 Hz.)2. ᐊᒻᒪᓗ, ᐃᓄᐃᑦ ᐃᓕᓴᖅᓯᓯᒪᕗᑦ ᐆᒪᔪᐃᑦ ᖃᐅᔨᔾᔪᑎᓖᑦ ᑎᒥᖏᑕ ᓱᓇᒃᑯᑖᕆᔭᐅᓪᓗᓂ ᐃᓄᐃᑦ 

ᐱᖃᙱᑦᑎᓪᓗᒋᑦ (ᐆᑦᑑᑎᒋᓗᒍ, ᐊᕿᑦᑐᑦ ᓱᓇᒃᑯᑖᖏᑦ ᑐᒃᑐᐃᑦ ᐃᓯᒐᖏᑕ ᐊᑯᕐᖓᖏᓐᓃᑦᑐᑦ, ᐃᑉᐱᓐᓂᐊᔾᔪᑎᖏᑦ ᐊᕿᑦᑐᑦ 

ᐃᑉᐱᓐᓂᖅᓴᕋᐃᔾᔪᑏᑦ ᐃᓄᐃᑦ ᑯᑭᖏᑕ ᐊᑖᓃᑦᑐᑎᒍᑦ ᐊᔾᔨᐸᓗᖏᑦ). ᐆᒪᔪᐃᑦ ᖃᐅᔨᔪᓐᓇᓲᑦ ᐊᒻᒪᓗ ᐸᕝᕕᓴᑦᑕᐅᓗᑎᑦ ᓄᓇᒥ 

ᐊᒻᒪᓗ ᐊᓯᖏᖕᓂ ᐊᐅᓚᓂᐅᔪᓂᑦ, ᐊᔾᔨᒌᙱᑦᑐᓂᑦ ᓄᓇᓂ ᐊᑐᖅᑕᐅᔪᖃᓕᖅᑎᓪᓗᒍ ᓲᕐᓗᒃ ᐊᒃᓴᓗᐊᔪᓃᙶᖅᑐᓂᑦ 

ᐅᕝᕙᓘᓐᓃᑦ ᐃᖏᕐᕋᔾᔪᑎᒃᑯᑦ ᐊᖅᑯᑎᖏᑦ ᐊᑐᖅᑕᐅᓲᑦ, ᐊᐳᑎᑕᖃᕋᓗᐊᖅᑎᓪᓗᒍ. 

ᐊᒻᒪᓗ ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᕐᕕᐅᒍᑎᑦ. 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ-09e 8.1.11.2 ᐊᑦᑐᖅᑕᐅᓂᖏᑦᑕ ᖃᐅᔨᓵᖑᓂᖏᑦ 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᑐᖁᔨᕗᑦ ᑖᒃᑯᓂᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓚᓕᐅᔾᔨᓗᑎᑦ 

ᐃᓚᖓᑦ xiii−ᒥ ᐃᒪᓐᓇ ᑎᑎᕋᖅᓯᒪᓕᕐᓗᑎᑦ: 

xiii. ᐊᑦᑐᐃᓂᖃᖅᑎᑦᑎᒍᓐᓇᕐᓂᖏᑦ ᐊᓄᕆᒥ ᐊᑐᕐᓗᑎᑦ ᐆᒻᒪᖅᑯᑎᓕᐅᕈᑎᓂᑦ ᑐᒃᑐᓄᑦ ᐱᓕᕆᐊᖅ 

ᓴᓇᔭᐅᑎᓪᓗᒍ ᐊᒻᒪᓗ ᐊᐅᓚᓂᖃᖅᑎᓪᓗᒍ, ᐱᓗᐊᖅᑐᒋᑦ ᓄᕐᕆᐅᖅᑎᓪᓗᒋᑦ ᑭᖑᓂᐊᒍᓪᓗ. 

 

ᐊᕐᓇᐃᑦ ᑐᒃᑑᔭᑦ ᖃᐅᔨᒪᔭᐅᕗᑦ ᓄᕐᕋᖏᑦ ᐊᓄᕆᒧᑦ ᐆᒻᒪᖅᑯᑎᓕᐅᕐᕕᒻᒨᖅᑕᐃᓕᑎᑦᑎᓲᑦ ᓄᕐᕆᐅᖅᑎᓪᓗᒋᑦ ᐊᒻᒪᓗ 

ᐊᒫᒪᑦᑎᑦᑎᑎᓪᓗᒋᑦ3. ᑕᐃᒪᐃᑦᑐᖃᕈᓂ ᐱᒻᒪᕆᐅᔪᑦ ᓇᔪᒐᖏᑦ ᐊᑐᐃᓐᓇᐅᒪᙲᓐᓇᕈᓐᓇᖅᑐᑦ ᑐᒃᑐᓄᑦ ᐊᒻᒪᓗ ᓄᕐᕋᖏᓐᓄᑦ 

ᐱᒻᒪᕆᐊᓗᒻᒥᒃ ᐊᑐᖅᑎᓪᓗᒋᑦ. ᖃᓄᐃᓕᐅᕆᐊᙵᕈᓐᓇᕐᓂᖏᑦ ᑐᒃᑐᐃᑦ ᐊᓄᕆᒧᑦ ᐆᒻᒪᖅᑯᑎᓕᐅᕐᕖᑦ ᐊᑐᖅᑕᐅᔪᓐᓇᖅᑐᑦ 

ᓇᓗᓇᐃᖅᑕᐅᖁᓪᓗᒋᑦ ᓱᑯᑦᑎᐊᓃᓐᓂᖏᑦ ᐊᓄᕆᒥ ᐊᑐᕐᓗᑎᑦ ᐆᒻᒪᖅᑯᑎᓕᐅᕈᑏᑦ ᐊᑦᑐᐃᓂᖃᖅᑕᐃᓕᓂᖅᓴᐅᖁᓪᓗᒋᑦ 

ᑐᒃᑐᐃᑦ ᓄᕐᕆᐅᕐᕕᖏᑦ ᑭᖑᓂᐊᒍᓪᓗ. 

 

ᑐᒃᑑᔭᑦ ᐊᔾᔨᒋᒻᒪᒋᑦ ᐆᒪᔪᐃᑦ ᕿᑭᖅᑖᓘᑉ ᑐᒃᑐᖏᖕᓂᑦ. ᑕᒪᒃᑮᐅᔫᒃ ᐱᕈᖅᓴᖅᑕᐅᔪᓐᓇᖅᑐᑦ, ᐃᓚᖓᒍᑦ 

ᓄᓇᑐᐃᓐᓇᕐᒦᑦᑎᑕᐅᓗᑎᓪᓘᓐᓃᑦ ᐊᒻᒪᓗ ᓄᓇᑐᐃᓐᓇᕐᒦᒍᓐᓇᖅᑐᑦ ᑐᒃᑑᔭᑦ ᑕᕆᐅᑉ ᐊᑭᐊᓂ ᐊᒻᒪᓗ ᐊᐃᓴᒥ. 

ᐱᕈᖅᓴᔭᐅᒐᓗᐊᖅᑎᑐᑦ, ᑐᒃᑑᔭᐃᑦ ᓵᒥ ᑐᒃᑑᔭᓂᑦ ᑲᒪᖃᑦᑕᕈᓯᖏᑦ ᑕᑯᒃᓴᐅᑎᑦᑎᔪᑦ ᐊᔾᔨᐸᓗᖏᓐᓂᒃ ᐊᑐᖅᐸᑦᑕᖏᓐᓂᒃ 

ᐊᖏᔪᓂᑦ ᐅᐸᒃᑕᐃᓕᒪᑎᑦᑎᓲᑦ ᐸᕝᕕᓴᒃᑕᐅᑦᑕᐃᓕᒪᖁᓪᓗᒋᑦ ᓄᓇᑐᐃᓐᓇᕐᒥ ᑐᒃᑑᔭᑦ ᐊᒻᒪᓗ ᑐᒃᑐᐃᑦ, ᑭᓯᐊᓂᓕ ᖃᓄᑎᒋ 

ᖃᓄᐃᓕᐅᕆᐊᓯᓂᖏᑦ ᓴᙱᓂᖏᑕ ᐃᓛᓐᓂᒃᑯᑦ ᐊᔾᔨᒌᙱᖃᑦᑕᕈᓐᓇᖅᑐᑦ.4 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ-09f  8.1.11.2 ᐊᑦᑐᖅᑕᐅᓂᖏᑦᑕ ᖃᐅᔨᓵᖑᓂᖏᑦ 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᑐᖁᔨᕗᑦ ᑖᒃᑯᓂᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓚᓯᓗᑎᑦ 

ᐊᕕᑦᑐᖅᓯᒪᓂᖓ xiv ᐃᒪᓐᓇ ᑎᑎᕋᖅᓯᒪᓕᕐᓗᑎᑦ: 

xiv. ᐊᑦᑐᐃᓂᖃᕈᓐᓇᕐᓂᖏᑦ ᓄᑭᓪᓚᐅᑏᑦ ᑐᒃᑐᓄᑦ ᐊᕐᕌᒍᓕᒫᕐᒥ, ᐱᓗᐊᕐᓗᒍ ᓯᑏᕝᕙᒥ ᑎᑭᓪᓗᒍ ᒫᑦᓯᒧᑦ. 

 

 

 

 

 
2  ᐱᐅᕋ ᐊᓯᖏᓪᓗ. 2022. ᖃᐅᔨᓴᕐᓂᖅ ᑐᓴᖅᑕᐅᔪᓐᓇᖅᑐᑦ ᑭᓪᓕᖃᕐᓂᖏᑦ ᑐᒃᑑᔭᓄᑦ, ᑐᒃᑑᔭᑦ. ᑎᑎᕋᖅᑕᐅᓯᒪᔪᑦ ᐆᒪᔪᕐᓂᑦ ᓘᒃᑖᑦ ᐃᓕᖅᑯᓯᖏᑦ 

52–53: 37-44, 

3 ᔅᑲᕆᓐ ᐊᓯᖏᓪᓗ. 2018. ᐅᖓᓯᑦᑐᒦᑦᑐᑎᑦ ᑕᑯᒃᓴᐅᙱᑦᑐᑦ ᐊᓄᕆᒥ ᐊᑐᖅᑐᑎᑦ ᐆᒻᒪᖅᑯᑎᓕᐅᕈᑏᑦ−ᑐᒃᑑᔭᐃᑦ ᖃᓄᐃᓕᐅᕆᐊᙵᓲᖏᑦ 

ᐊᓄᕆᒥ ᐊᑐᖅᑐᑎᑦ ᐆᒻᒪᖅᑯᑎᓕᐅᕈᑏᑦ ᐊᐅᓚᓂᖃᖅᑎᓪᓗᒋᑦ. ᓄᓇᓕᕆᓂᖅ ᐊᒻᒪᓗ ᐱᕙᓪᓕᐊᓂᖏᑦ ᐊᓯᔾᔨᖅᐸᓪᓕᐊᓪᓗᑎᑦ 8: 9906–9919. 
4 ᔅᑲᕆᓐ ᐊᒻᒪᓗ ᐊᒪᓐ. 2014. ᐃᓄᐃᑦ ᖃᓄᐃᓕᐅᕐᓂᖏᑦ ᐊᒻᒪᓗ ᐱᖁᑎᕐᔪᐊᖏᑦ ᐸᕝᕕᓴᓲᖑᕙᑦ ᐱᕈᖅᓴᐃᔪᓂᑦ ᑐᒃᑑᔭᓂᑦ? ᑐᒃᑑᔭᑦ 

ᑕᐅᑐᑦᑕᖏᓐᓂᒃ ᑐᑭᓯᔭᕆᐊᖃᕐᓂᖅ. ᐅᑭᐅᖅᑕᖅᑐᒥ ᐆᒪᔪᐃᑦ ᖃᓄᐃᑦᑑᓂᖃᕐᓂᖏᑦ 37: 1041–1054. 

ᑐᒃᑑᔭᑦ ᐅᐸᒃᓯᑦᑕᐃᓕᒪᓲᑦ ᑐᑭᓕᐊᖅᑐᓂᑦ ᐱᖁᑎᕐᔪᐊᓕᐅᖅᑕᐅᓯᒪᔪᓂᑦ, ᐱᖃᓯᐅᑎᓪᓗᒋᑦ ᖃᖓᑕᔪᑦ ᐅᐊᔭᑦ ᓄᑭᓪᓚᐅᑎᓂᑦ. 

ᖃᐅᔨᓵᖑᕋᑖᖅᓯᒪᕗᑦ ᑕᑯᒃᓴᐅᑎᑦᑎᕗᑦ ᑐᒃᑑᔭᐃᑦ ᑕᑯᔪᓐᓇᕐᒪᑕ ᐊᖏᔪᓂᑦ ᐃᔨᒧᑦ ᑕᑯᔭᐅᔪᓐᓇᙱᑦᑐᒥᒃ ᖃᐅᒪᒥᒃ 

ᑕᐃᑲᙶᖅᑐᑦ ᓄᑭᓪᓚᐅᑎᓂᑦ ᐆᒻᒪᖅᑯᑎᓂᑦ, ᑭᓯᐊᓂᓕ ᐃᓄᐃᑦ ᑕᑯᔪᓐᓇᙱᑦᑐᓂᒋᑦ ᑕᒪᒃᑯᐊ ᖃᐅᒪᐃᑦ5.  
 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ-10 - ᐃᖅᑲᓇᐃᔭᕐᓂᖅ 

 

8.2.2.1 ᑐᙵᕕᒋᔭᐅᔪᑦ ᑐᑭᓯᒋᐊᕈᑏᑦ (ᐃᖅᑲᓇᐃᔭᕐᓂᖅ) (ᒪᑉᐱᒐᖅ 63) 

 

 “iv.  

ᑐᓂᓯᓗᑎᑦ ᐃᖅᑲᓇᐃᔮᕆᔭᐅᕙᑦᑐᓂᑦ ᐊᔾᔨᒌᙱᑦᑐᓂᑦ ᐊᕕᑦᑐᖅᓯᒪᐅᕐᓗᒋᑦ ᐃᖅᑲᓇᐃᔮᑦ ᑕᐃᑲᓂ NSA−ᒥ ᐊᒻᒪᓗ 

ᓇᓕᐊᓐᓂᑐᐃᓐᓇᖅ ᑐᕌᖓᒍᑎᑦ ᔭᓗᓇᐃᑉ−ᒧᑦ, ᓄᓇᑦᓯᐊᖅ;” 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᖅᐳᑦ ᐋᖅᑭᒋᐊᖅᑕᐅᓗᓂ ᑕᒪᓐᓇ ᐃᒪᐃᓕᖓᖔᓕᕐᓗᓂ: 

iv. ᑐᓂᓯᓗᑎᑦ ᐃᖅᑲᓇᐃᔮᕆᔭᐅᓲᕐᓄᑦ ᐊᔾᔨᒌᙱᑦᑐᑦ ᐊᕕᑦᑐᖅᓯᒪᐅᕐᓂᖏᑦ ᐃᖅᑲᓇᐃᔭᖅᑎᓪᓗᒋᑦ NSA−ᓕᕆᓂᓕᕐᒧᑦ 

ᐊᒻᒪᓗ ᑕᒪᒃᑯᓄᖓ ᑐᕌᖓᓂᖃᐅᖅᑐᓄᑦ ᔭᓗᓇᐃᑉ, ᓄᓇᑦᓯᐊᕐᒥ, ᐃᓱᒪᒋᔭᐅᓗᐊᕐᓗᓂ ᐃᖅᑲᓇᐃᔭᕐᓂᖏᑦ ᐃᓄᐃᑦ, 

ᐊᒻᒪᓗ ᓇᒻᒥᓂᖅ ᐃᖅᑲᓇᐃᔮᖅᑖᕐᓂᕆᔪᓐᓇᕐᓂᖏᑦ ᐆᒪᔪᕐᓂᑦ ᐊᖑᓇᓱᓪᓗᓂ ᐃᓛᒃᑰᖓᓗᒍ ᑕᒪᒃᑯᐊ 

ᐃᖅᑲᓇᐃᔮᕆᔭᐅᓲᑦ ᐊᑐᕐᓗᑎᑦ ᐊᑐᐃᓐᓇᐅᒪᔪᓂᑦ ᐅᐊᑦᑎᐊᕈᕐᓂᓴᓂᑦ ᓴᖅᑭᖅᑎᑕᐅᓯᒪᔪᓂᑦ ᑐᑭᓯᒋᐊᕈᑎᓂᑦ 

ᑭᒡᓕᓯᓂᐊᖅᑕᐅᓯᒪᔪᓂᑦ.  

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᖅᐳᑦ ᓇᓕᐊᑐᐃᓐᓇᖅ ᐃᖅᑲᓇᐃᔮᕆᔭᐅᕙᑦᑐᓂᑦ ᐅᖃᖅᓯᒪᐅᕐᓂᖏᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᖃᐅᔨᓴᖅᑐᖃᖅᑎᓪᓗᒍ ᕿᑭᖅᑖᓗᒻᒧᑦ, ᐅᕝᕙᓘᓐᓃᑦ ᐃᓚᖓᓄᑦ ᑕᕝᕙᓂ, ᐱᖃᓯᐅᔾᔨᔭᕆᐊᓖᑦ 

ᓂᕐᔪᑎᓂᑦ ᐆᒪᔪᕐᓂᐊᖃᑦᑕᕐᓂᖅ ᐱᒻᒪᕆᐅᓗᒍ ᐃᖅᑲᓇᐃᔮᒃᓴᑦᑎᐊᕙᐅᒻᒪᑦ. ᒪᕐᕉᒃ ᐊᕕᑦᑐᖅᓯᒪᔪᓂᑦ ᐆᒪᔪᕐᓂᐊᕐᓂᕐᒧᑦ 

ᖃᐅᔨᓵᕆᔭᐅᓯᒪᔪᑦ ᐊᑐᐃᓐᓇᐅᒪᕗᑦ ᑐᙵᕕᒋᔭᐅᓗᑎᑦ 6 , 7 . ᓂᕐᔪᑎᓂᑦ ᐆᒪᔪᕐᓂᐊᖃᑦᑕᕐᓂᖅ ᓇᒻᒥᓂᖅ 

ᐃᖅᑲᓇᐃᔮᖅᑖᕆᔭᐅᔪᓐᓇᕐᒪᑦ ᐊᒥᓱᓄᑦ ᐃᓄᖕᓄᑦ ᐊᕕᑦᑐᖅᓯᒪᔪᒥ, ᐱᓗᐊᕐᓗᒍ ᐊᑭᓕᐅᑕᐅᓲᑦ ᐃᓄᖕᑦ ᓇᖕᒥᓂᖅ. ᕿᑭᖅᑖᓗᖕᒥ 

ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᓇᓚᐅᒃᑖᖅᓯᒪᕗᑦ ᓂᕐᔪᑎᓂᑦ ᐆᒪᔪᕐᓂᐊᖃᑦᑕᕐᓂᖅ ᐱᔪᓐᓇᑎᑦᑎᓲᖑᖕᒪᑦ $59 ᒥᓕᐊᓐ ᓂᕿᓂᑦ 

ᐊᕐᕌᒍᒧᑦ8. ᐃᓄᓪᓚᑦᑖᖑᙱᑦᑐᑦ ᐆᒪᔪᕐᓂᐊᖅᑎᑕᐅᑎᓪᓗᒋᑦ ᐊᐅᓪᓚᐅᔾᔨᔨᒧᑦ ᑮᓇᐅᔭᖅᑖᕐᕕᒃᓴᒃᑲᓐᓂᐅᓲᖑᕗᖅ ᐊᐅᓪᓚᖅᑐᓂᑦ 

ᐅᐊᑦᑎᔨᓄᑦ ᓇᒧᙵᕆᐊᖃᕐᒪᖔᕐᒥᒃ ᐊᒻᒪᓗ ᐊᐅᓪᓚᐅᔾᔨᔨᓄᑦ ᑭᓯᐊᓂᓕ ᑮᓇᐅᔭᖅᑎᒍᑦ ᐊᒥᓲᓂᖏᑦ ᖃᑦᑎᐅᓲᖑᒻᒪᖔᑕ 

ᓇᓚᐅᒃᑖᖅᑕᐅᓚᐅᖅᓯᒪᙱᓚᖅ. 

 

ᐃᓱᒪᒋᔭᐅᒋᐊᕆᐊᖃᕐᓂᖓ ᐃᖅᑲᓇᐃᔭᖅᐸᑦᑐᑦ ᐊᔾᔨᒌᙱᑦᑐᓄᑦ ᖃᓄᐃᑦᑑᓂᖏᖕᓅᖓᔪᑦ ᐃᖅᑲᓇᐃᔮᑦ ᑐᑭᓯᒋᐊᕈᑎᖏᑦ 

ᑐᕌᖓᓂᖃᖅᑎᓪᓗᒋᑦ ᔭᓗᓇᐃᑉ, ᓄᓇᑦᓯᐊᕐᒧᑦ ᑐᕌᖓᓂᖃᖅᑑᔮᙱᒻᒪᑦ. ᐱᔾᔪᑎᖃᖅᑐᖃᖅᐹ ᐱᖃᓯᐅᔾᔨᒋᐊᖃᖅᑐᓂ 

ᐃᖅᑲᓇᐃᔭᕐᓂᕐᒧᑦ ᑐᑭᓯᒋᐊᕈᑎᖃᕆᐊᖃᕐᓂᕗᑦ ᓄᓇᑦᓯᐊᑉ ᐱᓪᓗᒍ? 

 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ-11 - ᐱᖅᑯᓯᑐᖃᖅᑎᒍᑦ ᖃᓄᐃᓕᐅᕈᑎᒋᔭᐅᔪᑦ ᐊᒻᒪᓗ ᓄᓇᒥ ᐊᑐᕐᓂᖅ 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ-11a 8.2.6 ᐱᖅᑯᓯᑐᖃᖅᑎᒍᑦ ᖃᓄᐃᓕᐅᕈᑎᒋᔭᐅᔪᑦ ᐊᒻᒪᓗ ᖃᐅᔨᒪᔭᐅᓂᖏᑦ 

(ᒪᑉᐱᒐᖅ65) 

 

ᑖᒃᑯᐊ ᐊᑦᑐᐃᓂᖃᕋᔭᕐᓂᖏᖕᓄᑦ ᓇᓗᓇᐃᔭᖅᓯᒪᓂᖏᑦᑕ ᑐᑭᒧᐊᕈᑎᖏᑦ ᐅᖃᖅᓯᒪᕗᑦ:  

 

“ᐱᔾᔪᑎᒋᓪᓗᒍ ᐅᓪᓗᒥᐅᔪᖅ ᑐᑭᒧᐊᕈᑎᓄᑦ, ᐱᖅᑯᓯᑐᖃᖅᑎᒍᑦ ᖃᓄᐃᓕᐅᕈᑎᒋᔭᐅᔪᑦ ᐊᒻᒪᓗ ᐱᖅᑯᓯᑐᖃᖅᑎᒍᑦ 

ᖃᐅᔨᒪᓂᕆᔭᐅᔪᑦ ᐃᓱᒪᒋᔭᖃᕆᐊᓖᑦ ᓄᓇᑉ ᐊᑐᖅᑕᐅᓂᖏᑦ, ᓂᕿᖃᑦᑎᐊᕈᓐᓇᕐᓂᖅ, ᐅᖃᐅᓯᖅ, ᐃᓕᖅᑯᓯᕐᒥᒃ 

ᐊᑐᖅᑐᑎᑦ ᖃᓄᐃᓕᐅᕈᑎᒋᔭᐅᔪᑦ ᐊᒻᒪᓗ ᑮᓇᐅᔭᓕᐅᕈᑎᖃᕋᓱᐊᖅᑐᑎᑦ ᐆᒪᔪᕐᓂᐊᖃᑦᑕᕐᓂᖅ.” 

 

 
5 ᑕᐃᓗᕐ ᐊᓯᖏᓪᓗ. 2016. ᐊᑦᑐᐃᓂᖃᕐᓂᖏᑦ ᖃᓄᐃᑦᑑᓂᖏᓐᓂ: ᑕᑯᒍᓐᓇᕐᓂᖏᑦ ᐃᔨᑉ ᐃᓗᐊᓃᑦᑐᑦ ᖃᐅᒪᒥ ᐊᒻᒪᓗ ᐅᐸᒃᑕᐃᓕᒪᓂᖏᑦ 

ᓄᑭᓪᓚᕿᑎᓂᑦ ᑐᒃᑑᔭᐃᑦ. ᐆᒪᔪᐃᑦ ᓂᕐᔪᑏᑦ ᐱᓪᓗᒋᑦ ᑲᑐᔾᔨᖃᑎᒌᖏᑦ ᑐᓴᒐᒃᓴᑦ 40:50–58. 
6 ᑐᓇᓪᓴᓐ. 1988. ᐱᕙᓪᓕᐊᔪᓕᕆᔭᐅᓂᖓᑕ ᐊᖑᓇᓱᓐᓂᑉ ᖃᓄᐃᑦᑑᓂᖓ − ᐊᑐᖅᑕᐅᓲᑦ ᖃᐅᔨᓵᖑᓂᖏᑦ ᑲᓇᑕᒥ ᐃᓄᖕᓄᑦ. ᖁᑦᑎᓂᖅᐹᒥᒃ 

ᓯᓚᑦᑐᓴᕐᕕᕐᔪᐊᕐᒥ ᑎᑎᕋᕐᓂᖓ ᖃᐅᔨᓴᖅᑐᓂ, ᕼᐊᕙᑦ ᓯᓚᑦᑐᓴᕐᕕᕐᔪᐊᖓ. 

7 ᐳᕇᔅᑦ ᐊᒻᒪᓗ ᐊᓱᕐ. 2004. ᓄᓇᕗᒻᒥ ᐆᒪᔪᖅᑕᐅᓲᑦ ᖃᐅᔨᓵᖑᓂᖏᑦ, ᓄᓇᕗᒻᒥ ᐆᒫᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐃᖃᓗᐃᑦ. 

8 ᓴᖅᑭᖅᑎᑕᐅᓯᒪᙱᑦᑐᖅ ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ−ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑐᓂᓯᒪᔭᖏᑦ ᓄᓇᕗᒻᒥ ᐸᕐᓇᐃᔨᓄᑦ, 

ᕖᕝᕗᐊᕆ 2023. 

ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᔪᓐᓴᖅᐹᑦ ᑐᑭᓯᐅᒪᓂᖏᖕᓂᒃ “ᓄᓇᒥ ᐊᑐᕐᓗᑎᑦ” ᐃᓄᖕᓄᑦ ᑕᕝᕙᓂ 

ᐱᖃᓯᐅᔾᔨᒐᔭᕐᓂᖓᓂᒃ, ᑭᓯᐊᓂᓕ ᑖᒃᑯᑑᙱᑦᑐᑦ, ᓄᓇ ᐊᒻᒪᓗ ᐃᒪᖅ ᐊᑐᖅᑕᐅᓂᖓ ᓇᔪᒐᕆᔭᐅᒐᔭᕐᓗᓂ, ᑕᒪᐃᓐᓂ 

ᐊᐅᓇᓱᒃᐸᓐᓂᖏᑦ ᐃᓄᐃᑦ, ᐃᒪᑦᑎᐊᕙᒻᒥ ᐊᒻᒪᓗ ᑕᕆᐅᕐᒥ ᐊᑐᖅᑕᐅᖃᑦᑕᕐᓂᖏᑦ, ᐊᐅᓪᓚᕐᓂᖏᑦ, ᐃᖃᓗᒐᓱᐊᕐᓂᕐᒨᖓᔪᑦ 

ᐊᒻᒪᓗ ᐊᓯᖏᑦ? 

 

ᒪᓕᑦᑐᒍ ᓄᓇᕗᒻᒥ ᐊᖏᕈᑎᖓ ᑎᑎᕋᖅᓯᒪᓂᖓ ᐃᓚᖓ 5.6.1, ᐃᓄᒃ ᐱᔪᓐᓇᐅᑎᖃᖅᐳᖅ ᐆᒪᔪᕐᓂᐊᕐᓗᓂ ᓄᓇᕗᑦ 

ᓄᓇᑖᕈᑕᐅᓯᒪᓂᖓᓂᒃ ᒪᓕᓪᓗᒋᑦ ᐱᔭᕆᐊᖃᕐᓂᓕᒫᖏᑦ ᑮᓇᐅᔭᓕᐅᕋᓱᐊᕐᓗᓂ, ᐃᓅᓯᖓᓅᖓᑦᑎᐊᕐᓗᑎᑦ, ᐊᒻᒪᓗ 

ᐃᓕᖅᑯᓯᕐᒥᓄᑦ ᐱᔭᕆᐊᓕᖏᑦ ᒪᓕᓪᓗᒋᑦ; ᑕᐃᒪᐃᒻᒪᑦ, ᐊᖏᕈᑎᖃᖅᓯᒪᙱᓚᒍᑦ ᑐᑭᖓᓂᒃ ᑮᓇᐅᔭᓕᐅᕋᓱᐊᕐᓂᕐᒧᑦ 

ᐊᖑᓇᓱᖃᑦᑕᕐᓂᖏᑦ ᐃᓄᐃᑦ ᐊᔾᔨᒋᙱᑦᑐᓂᐅᒃ “ᐆᒪᔪᕐᓂᐊᕐᓂᕐᒥᒃ”. 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᖅᐳᑦ ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᖃᐅᓯᕐᒥᒃ 

ᐋᖅᑭᒋᐊᖅᓯᓗᑎᑦ ᖁᓛᓂ ᐃᓚᖓᓂᒃ ᑎᑎᕋᖅᓯᒪᔪᓂᑦ ᐃᒪᐃᓕᖓᖔᓕᕐᓗᑎᑦ: 

“ᐱᔾᔪᑎᒋᓪᓗᒍ ᐅᓪᓗᒥᐅᔪᖅ ᑐᑭᒧᐊᕈᑏᑦ, ᐱᖅᑯᓯᑐᖃᖅᑎᒍᑦ ᖃᓄᐃᓕᐅᕈᑎᒋᔭᐅᔪᑦ ᐊᒻᒪᓗ ᐱᖅᑯᓯᑐᖃᖅᑎᒍᑦ 

ᖃᐅᔨᒪᔭᐅᔪᑦ ᐃᓱᒪᒋᔭᖃᕆᐊᓖᑦ ᓄᓇᑉ ᐊᒻᒪᓗ ᐃᒪᑉ ᐊᑐᖅᑕᐅᓂᖓ, ᓂᕿᖃᑦᑎᐊᕐᓂᕐᒧᑦ, ᐅᖃᐅᓯᕐᒧᑦ, ᐃᓕᖅᑯᓯᕐᒧᑦ 

ᖃᓄᐃᓕᐅᕈᑕᐅᓂᖏᖕᓂᑦ ᐊᒻᒪᓗ ᑕᒪᐃᓐᓂ ᐆᒪᔪᕐᓂᐊᕐᓂᖏᑦ ᐃᓄᐃᑦ.” 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ-11b 8.2.6.1 ᑐᙵᕕᒋᔭᐅᔪᑦ ᑐᑭᓯᒋᐊᕈᑏᑦ (ᒪᑉᐱᒐᖅ66)  

 

ᐊᑦᑐᐃᓂᖃᕋᔭᕐᓂᖏᖕᓄᑦ ᓇᓗᓇᐃᔭᖅᓯᒪᓂᖏᑦᑕ ᑐᑭᒧᐊᕈᑎᖏᑦ ᐅᖃᖅᓯᒪᕗᑦ: 

 

“iv. ᓇᓗᓇᐃᔭᕐᓗᒍ ᐊᑐᖅᑕᐅᓂᖏᑦ ᑐᒃᑐᐃᑦ ᐊᓐᓇᐅᒪᔾᔪᑎᒋᔭᐅᓲᖑᒻᒪᑕ ᐆᒪᔪᐃᑦ ᑕᒪᒃᑯᐊ, ᐱᖃᓯᐅᑎᓗᒋᑦ 

ᐆᒪᔪᕐᓂᐊᖅᑕᐅᕙᓐᓂᖏᑦ, ᒪᑭᒪᔪᓐᓇᖅᑐᒃᑯᑦ ᐊᑐᖅᑕᐅᖃᑦᑕᕐᓂᖏᑦ ᑐᒃᑐᐃᑦ, ᐊᒻᒪᓗ ᐃᓕᖅᑯᓯᕐᒧᑦ ᐊᒻᒪᓗ ᐃᓅᓯᕐᒧᑦ 

ᖃᓄᐃᓕᐅᕈᑎᒋᔭᐅᓲᑦ ᑐᕌᖓᔪᑦ ᑖᒃᑯᓄᖓ, ᐱᓗᐊᖅᑐᒥᒃ ᐱᖃᓯᐅᔾᔨᔪᖃᕐᓗᓂ ᐊᖑᓇᓱᓐᓂᕆᔭᐅᕙᓐᓂᖏᑦ, 

ᓄᓇᓕᒻᒥᐅᑦ ᓂᕆᕕᔾᔪᐊᕈᑎᒋᓲᖏᑦ, ᐊᒻᒪᓗ ᓴᓇᙳᐊᖅᑕᐅᓲᑦ ᒥᖅᓱᖅᑕᐅᓲᓪᓗ ᑕᒪᒃᑯᓂᖓ ᐊᑐᖅᑐᑎᑦ; ᐊᒻᒪᓗ” 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᖅᐳᑦ ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  

ᓱᖅᑯᐃᓇᖅᓯᑎᑦᑎᓗᑎᑦ ᓱᒻᒪᑦ ᑐᒃᑐᐃᑦ ᐅᖃᐅᑕᐅᓗᐊᕐᒪᖔᕐᒥᒃ ᑕᕝᕙᓂ ᐅᖃᐅᓰᑦ ᑲᑎᖅᓱᖅᓯᒪᓂᖏᖕᓂ, ᐊᒻᒪᓗ ᓱᒻᒪᑦ 

ᑐᙵᕕᒋᔭᐅᔪᑦ ᑐᑭᓯᐅᒪᔭᐅᔭᕆᐊᖃᕐᓂᖏᑦ ᐊᑐᖅᑕᐅᓗᑎᑦ ᐊᓯᖏᑦ ᐆᒪᔪᐃᑦ ᐊᑐᖅᑕᐅᓲᑦ ᐃᓄᖕᓄᑦ (ᐊᓯᐊᒍᑦ ᑕᒪᓐᓇ 

ᐅᖃᐅᓯᕆᓗᒍ, ᐊᓯᖏᑦ ᐱᓱᒃᑏᑦ, ᐳᐃᔩᑦ, ᑎᖕᒥᐊᑦ, ᐃᖃᓗᐃᑦ, ᐃᒻᒪᓗ ᐃᒪᕐᒦᙶᖅᑐᑦ) ᐱᖃᓯᐅᔾᔭᐅᙱᒻᒪᖔᕐᒥᒃ ᑕᕝᕙᓂ. 

ᐊᓯᖏᑦ ᐆᒪᔪᐃᑦ ᐱᖃᓯᐅᔾᔭᐅᔭᕆᐊᖃᕈᑎᑦ ᑐᙵᕕᖓᓂᒃ ᖃᐅᔨᓵᖑᔭᕆᐊᖃᕐᓂᖏᖕᓂᑦ ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ 

ᑲᑎᒪᔨᖏᑦ ᑐᒃᓯᕋᖅᑐᑦ ᐅᖃᐅᓰᑦ ᑲᑎᖅᓱᖅᓯᓴᓂᖏᑕ ᐊᓯᐊᒍᑦ ᐅᖃᐅᑕᐅᖔᕐᓗᓂ ᑕᐃᒫᑦᑎᐊᖅ ᐱᖃᓯᐅᔾᔨᔭᕆᐊᖃᕐᓂᑦᑎᓐᓂ 

ᐊᓯᖏᖕᓂᑦ ᐆᒪᔪᓂᑦ ᐅᖃᐅᓯᖃᕐᓗᑕ.  

 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ-12 - ᐊᑦᑐᐃᓂᖃᕐᓂᖏᑦ ᐱᖅᑯᓯᑐᖃᖅᑎᒍᑦ ᐊᒻᒪᓗ ᐱᖅᑯᓯᑐᖃᒃᑰᙱᑦᑑᒐᓗᐊᖅ 

ᐊᑐᖅᑕᐅᖃᑦᑕᕐᓂᖏᑦ ᓄᓇᐃᑦ  

 

8.2.6.2 ᐊᑦᑐᖅᑕᐅᓂᖏᑦᑕ ᖃᐅᔨᓵᖑᓂᖏᑦ (ᒪᑉᐱᒐᖅ 66) 

 

 ii. ᐊᑦᑐᐃᓂᖃᕈᓐᓇᕐᓂᖏᑦ ᐅᐸᒃᑕᐅᓗᑎᑦ ᓄᓇᐃᑦ ᐊᖑᓇᓱᕝᕕᐅᒋᐊᖅᑐᕐᓗᑎᑦ, ᐃᖃᓪᓕᐊᕐᕕᐅᓗᑎᑦ, 

ᐳᐃᔨᓐᓂᐊᕆᐊᖅᑐᕐᓗᑎᑦ, ᐊᐅᓪᓚᕐᕕᐅᓗᑎᑦ, ᑭᐱᙳᐃᔭᕐᕕᐅᓗᑎᑦ ᐊᒻᒪᓗ ᐅᑉᐱᕆᔭᖏᖕᓂᑦ ᖃᓄᐃᓕᐅᕈᑎᖃᕆᐊᖅᑐᕐᓗᑎᑦ 

ᐱᓕᕆᐊᕙᕆᔭᐅᔪᖅ ᐱᕙᓪᓕᐊᑎᑕᐅᑎᓪᓗᒍ, ᐱᖃᓯᐅᑎᓗᒋᑦ ᐃᓱᒪᒃᓴᖅᓯᐅᕈᑕᐅᓂᖏᑦ ᐃᓄᐃᑦ ᐊᑐᓂ 

ᑎᑎᕋᖅᓯᒪᒋᐊᖃᕐᓂᖏᑦ ᓲᕐᓗᒃ ᖃᖓᓕᒫᒃᑯᑦ ᐊᖅᑯᑎᒋᔭᐅᔭᕆᐊᓖᑦ, ᐃᒪᕐᒥ ᐅᓯᑲᖅᑕᕐᕕᐅᒐᔭᖅᑐᑦ;  

 

8.2.7.2 ᐊᑦᑐᖅᑕᐅᓂᖏᑦᑕ ᖃᐅᔨᓵᖑᓂᖏᑦ (ᒪᑉᐱᒐᖅ 67) 

 

 “ii. ᐅᖃᐅᑕᐅᓂᖏᑦ ᓂᕆᐅᒋᔭᐅᔪᑦ ᐱᓕᕆᐊᕐᒥ ᐱᕙᓪᓕᐊᓂᖃᖅᑎᓪᓗᒋᑦ ᐊᒻᒪᓗ ᐊᑦᑐᐃᓂᖃᕐᓂᖏᑦ ᓄᓇᑉ 

ᐊᑐᖅᑕᐅᑎᓪᓗᒍ ᖃᓄᐃᓕᐅᕈᑎᖃᖅᑎᓪᓗᒋᑦ ᓄᓇᓕᒻᒥᐅᑦ ᐱᓕᕆᐊᕐᒥ ᐊᕕᑦᑐᖅᓯᒪᔪᒥ ᖃᐅᔨᓴᕐᕕᐅᔪᖅ, ᐅᔭᕋᓐᓂᐊᕐᕕᒻᒥ 

ᐱᓗᐊᕐᓗᒍ, ᖃᖓᓕᒫᒃᑯᑦ ᐊᖅᑯᑎᒋᔭᐅᖃᑦᑕᕋᔭᖅᑐᑦ ᐅᓯᑲᖅᑕᕐᕕᐅᖃᑦᑕᕋᔭᖅᑐᓪᓗ; ᐊᒻᒪᓗ  

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᖅᑐᑦ ᑕᒪᒃᑮᑦ ᖁᓛᓃᑦᑐᑦ ᐅᖃᐅᓰᑦ ᑲᑎᖅᓱᖅᓯᒪᓂᖏᑦ ᓄᑖᕈᕆᐊᖅᑕᐅᓗᑎᑦ 

ᐅᖃᐅᓯᖃᑦᑎᐊᕐᓗᑎᓪᓗ ᐅᑭᐅᒃᑯᑦ ᐊᖅᑯᑎᓂᑦ, ᐊᓄᕆᒥᒃ ᐊᑐᕐᓗᑎᑦ ᐆᒻᒪᖅᑯᑎᓕᐅᕈᑏᑦ, ᐃᒪᕐᒥ ᓱᓪᓗᓕᖏᑦ ᐊᒻᒪᓗ 

ᓄᑭᓪᓚᐅᑏᑦ (ᐃᖃᓗᓐᓂ ᐅᔭᕋᓐᓂᐊᕐᕕᐅᔪᒧᑦ). ᑕᒪᒃᑯᐊ ᐱᖁᑎᕐᔪᐊᑦ ᖃᓄᐃᑦᑑᒐᔭᕐᓂᖏᑦᑕ ᐃᓗᓕᖏᑦ 

ᐊᒃᑐᐃᓂᖃᕈᓐᓇᓪᓚᕆᒃᑲᔭᕐᒪᑕ ᑕᒪᒃᑮᓐᓂᒃ ᐱᖅᑯᓯᑐᖃᖅᑎᒍᑦ ᐊᒻᒪᓗ ᐱᖅᑯᓯᑐᖃᐅᙱᑦᑐᒃᑰᒐᓗᐊᖅ ᓄᓇᑉ 

ᐊᑐᖅᑕᐅᓂᖓᓂᒃ, ᐊᒻᒪᓗ ᓄᓇᒥ ᐊᑐᓲᕐᓄᑦ, ᐊᒻᒪᓗ ᐊᑐᖅᑕᐅᔭᕆᐊᓖᑦ ᑎᑎᕋᖅᓯᒪᓗᑎᑦ ᖃᓄᐃᓕᐅᖅᑕᐅᔭᕆᐊᓖᑦ 

ᐃᓚᖓᓄᑦ. 

 

 

ᐋᖅᑭᒋᐊᖅᓯᒪᔪᖅ ᓯᕕᑐᓂᖓᑕ ᑎᑎᖅᑐᖅᓯᒪᓂᖏᑦ 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ-S01 - ᐱᓕᕆᐊᖅ ᓇᓗᓇᐃᔭᖅᑕᐅᓯᒪᓂᖓ 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᒪᖁᔨᕗᑦ ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓯᕕᑐᓂᖓᑕ 

ᑎᑎᖅᑐᖅᓯᒪᓂᖏᑦ (ᒪᑉᐱᒐᖅ 1) ᐊᑐᓕᖅᑎᑦᑎᕗᑦ ᐅᖃᐅᓯᕐᒥᒃ ᓇᓗᓇᐃᔭᐃᖅᑎᓪᓗᒋᑦ ᐱᓕᕆᐊᕐᒥᒃ: “ᑎ ᕕᐅᕐᔅ ᑐᒃᓯᕋᖅᑐᑦ 

ᐊᑐᕋᔭᕐᓗᑎᑦ “ᓯᕗᓂᒃᓴᒥ ᐅᖓᓯᒃᑐᒦᓪᓗᑎᑦ ᐊᐅᓚᑦᑎᒐᔭᕐᓂᖏᖕᓂᒃ ᐅᔭᕋᓐᓂᐊᕐᕕᒻᒥ” ᐱᕙᓪᓕᐊᒍᑎᒋᔭᐅᓂᖓᓄᑦ 

ᐃᖏᕐᕋᑎᑕᐅᓂᖓᓄᓪᓗ ᐅᔭᕋᑦᑕᕐᕕᐅᔪᒪᔪᑉ, ᒥᑭᔪᑯᓗᒻᒥᒃ ᐅᔭᕋᓂᒃ ᑎᓯᔪᓂᑦ ᓱᓪᓗᓕᖏᑦ ᐅᔭᕋᓐᓂᐊᕐᕕᐅᒍᓐᓇᕋᔭᕐᒪᑕ 

ᐊᑐᓗᐊᕐᓗᑎᑦ ᐅᖓᓯᑦᑐᒦᒃᑲᓗᐊᕐᓗᑎᑦ ᐅᔭᕋᑦᑕᕋᔭᖅᑐᑎᑦ ᑕᒪᓐᓇ ᐅᔭᕋᓐᓂᐊᕈᑎ ᐊᑐᖅᑕᐅᒍᓐᓇᖁᓪᓗᒍ ᐊᒻᒪᓗ 

ᓇᔪᒐᕆᔭᐅᒐᔭᖅᑐᑦ...” (ᓱᖅᑯᐃᕐᓇᖅᓯᓗᐊᖁᔭᐅᓪᓗᓂ ᑎᑎᕋᖅᑕᐅᓯᒪᓂᖓ ᐃᓚᔭᐅᓯᒪᕗᖅ) 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᓇᓗᔪᑦ ᖃᓄᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᑭᖃᖅᑎᑦᑎᓂᖃᕐᒪᖔᑦ 

“ᒥᑭᔫᑎᐅᓗᐊᖅᑐᑦ ᓄᓇᑉ ᖄᖓᓂ ᖃᓗᕋᕆᐊᕐᓗᑎᑦ ᐅᔭᕋᑦᑕᕐᓂᐅᒐᔭᖅᑐᓂᑦ”. ᐊᔾᔨᐸᓗᐊᓗ, ᓱᖅᑯᐃᕐᓇᙱᓚᖅ ᓇᓕᐊ 

ᐅᔭᕋᓐᓂᐊᕐᕕᑉ ᐊᒻᒪᓗ ᓇᔪᒐᕆᔭᐅᒐᔭᖅᑐᖅ ᐅᖓᓯᒃᑲᔭᕐᒪᖔᕐᒥᒃ (40%, 90%?). ᐊᑐᖅᑕᐅᓂᖓ “ᒥᑭᔫᒐᔭᕐᓂᖓᑕ” ᐊᒻᒪᓗ 

“ᐅᖓᓯᑦᑑᓂᖅᓴᐅᒐᔭᕐᓂᖏᑦ” ᓇᓗᓇᐃᔭᖅᑕᐅᓗᓂ ᐱᓕᕆᐊᖅ ᓱᖅᑯᐃᕐᓇᓗᐊᕌᓗᙱᒻᒪᑦ. ᐊᑐᖁᔨᕗᒍᑦ ᑖᒃᑯᐊ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐲᖅᓯᓗᑎᑦ ᑕᒪᒃᑯᓂᖓ ᐊᒻᒪᓗ ᐊᔾᔨᐸᓗᒌᑎᑦᑎᓂᓖᑦ ᐱᓕᕆᐊᑉ ᐃᓗᓕᖏᖕᓂᑦ 

ᐅᖃᐅᓯᖃᖅᑎᓪᓗᒋᑦ. ᐱᓇᓱᐊᖅᑐᖅ ᐊᓯᔾᔩᖁᔨᓪᓗᓂ ᓇᓗᓇᐃᔭᐃᒍᓐᓇᖅᑐᑦ ᓇᒻᒥᓂᖅ ᖃᓄᐃᓕᐅᕐᓂᕆᒐᔭᖅᑕᖏᓐᓂᒃ 

ᐱᓕᕆᐊᕐᒧᑦ ᐊᑐᖅᑕᐅᒐᔭᖅᑐᑦ ᑐᒃᓯᒋᐊᕈᑎᖏᑦ ᑐᓂᔭᐅᒍᑎᑦ, ᑭᓯᐊᓂᓕ ᐊᑐᖁᔨᕗᒐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐊᑐᖃᖃᑦᑕᕈᑎᑦ ᐊᔾᔨᒌᔾᔫᒥᔪᓂᑦ ᓱᖅᑯᐃᕐᓇᖅᑐᑯᓗᓐᓂᒃ ᐅᖃᐅᓯᕐᒥᒃ ᓯᕕᑎᓂᕆᒐᔭᖅᑕᖓᓂᒃ ᐱᓕᕆᐊᖅ ᐊᒻᒪᓗ IS 

ᑎᑎᖅᑲᖏᓐᓂᒃ, ᓱᖅᑯᐃᕐᓇᕋᒃᓴᐅᖁᓪᓗᒍ ᐊᒻᒪᓗ ᓇᓗᓕᖁᓇᒋᑦ ᕿᒥᕐᕈᔨᐅᔪᑦ ᐊᒻᒪᓗ ᑐᑭᓕᐅᕆᔩᑦ. 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ-S02 - ᐱᓕᕆᐊᑉ ᓇᓗᓇᐃᔭᖅᓯᒪᓂᖓ 

 

ᐋᖅᑭᒋᐊᖅᑕᐅᓯᒪᔪᖅ ᓯᕕᑐᓂᖓ ᑎᑎᖅᑐᖅᓯᒪᓂᖏᑦ ᖃᑦᑏᓐᓇᑯᓗᓐᓂᒃ ᐅᖃᐅᓯᓖᑦ ᒥᑭᔪᒥᒃ ᓄᖑᔪᐃᑦᑐᒥᒃ ᐊᑐᕐᓗᑎᑦ 

ᐆᒻᒪᖅᑯᑎᓕᐅᕈᑎᒃᓴᕆᒐᔭᖅᑕᖓᓂᒃ ᑕᐃᑲᓂ ᐱᓕᕆᐊᑉ ᓇᓗᓇᐃᔭᖅᓯᒪᓂᖏᓐᓃᑦᑐᓂᑦ (ᒪᑉᐱᒐᖅ1-2).  

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᑐᖁᔨᕗᑦ ᓯᕕᑐᓂᖓᑕ ᑎᑎᖅᑐᖅᓯᒪᓂᖏᑦ ᐱᖃᓯᐅᔾᔨᒍᑎᑦ: “ᑐᖅᑯᖅᑕᐅᓂᖏᑦ 

ᐊᒻᒪᓗ ᐅᖅᓱᐊᓗᒃ ᐊᑐᖅᑕᐅᓂᖏᑦ ᓄᖑᔪᐃᑦᑐᒥ ᐆᒻᒪᖅᑯᑎᓕᐅᕈᑎᒧᑦ”, “ᐊᐅᓚᑦᑎᓂᖅ ᓄᖑᔪᐃᑦᑐᒥᒃ ᐅᒻᒪᖅᑯᑎᓕᐅᕐᕕᒃ 

ᐃᒪᖓ ᑰᓕᖅᑎᓪᓗᒍ, ᐱᖃᓯᐅᑎᓗᒍ ᒪᑐᔭᐅᓂᖓ”, ᐊᒻᒪᓗᑦᑕᐅᖅ ᓇᓕᐊᑐᐃᓐᓇᖅ ᐊᓯᐊ ᐱᓕᕆᐊᕆᔭᐅᔪᓄᑦ 

ᖃᓄᐃᓕᐅᕈᑕᐅᒐᔭᖅᑐᑦ ᐊᑐᖅᑕᐅᔭᕆᐊᖃᕋᔭᖅᑐᑦ ᐊᑐᕐᓗᑎᑦ ᓄᖑᔪᐃᑦᑐᒥ ᐆᒻᒪᖅᑯᑎᓕᐅᕈᑎᒥᒃ ᐆᒻᒪᖅᑯᑎᑖᕐᕕᐅᒐᔭᖅᑐᒥᒃ. 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ-S03 - ᓇᑲᑎᖅᑕᐅᓂᖏᑦᑕ ᐅᖃᐅᓯᒃᓴᑦ 

 

ᓄᑖᕈᕆᐊᖅᑎᓪᓗᒍ ᑕᐃᒎᓯᖓ “ᓄᓇᒨᖓᔪᑦ ᐅᔭᕋᓐᓂᐊᕐᕕᒃ” ᐃᒪᐃᓕᖓᖔᓕᕐᓗᓂ “ᐊᑐᖅᑕᐅᑲᐃᓐᓇᖅᑐᑦ ᐅᔭᕋᓐᓂᐊᕐᕕᒃ 

ᓄᓇᑉ ᑭᖓᓂ ᖃᓗᒐᖅᑕᐅᓗᓂ”, ᐅᕝᕙᓘᓐᓃᑦ ᓱᖅᑯᐃᓇᖅᓯᑎᑕᐅᓗᓂ ᖃᓄᖅ ᑐᑭᖃᕐᒪᖔᖅ ᑖᓐᓇ ᑕᐃᒎᓯᖅ (ᒪᑉᐱᒐᖅ 2). 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ-S04 - ᓯᕕᑐᓂᖓ ᖃᐅᔨᓵᑉ 

 

“q. ᐱᖅᑯᓯᑐᖃᖅᑎᒍ ᖃᓄᐃᓕᐅᕈᑕᐅᓂᖓ ᐊᒻᒪᓗ ᖃᐅᔨᒪᔭᐅᓂᖓ ᐊᒻᒪᓗ ᓄᓇᓕᒻᒥᐅᑦ ᖃᐅᔨᒪᓂᖏᑦ ᐱᖃᓯᐅᔾᔨᔪᑦ:   

i. ᓄᓇᑉ ᐊᑐᖅᑕᐅᓂᖓ” 

ᓇᓗᓇᐃᖅᑕᐅᓯᒪᓪᓗᓂ ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ-01 ᖁᓛᓂ, ᑐᑭᖓᓂᒃ ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ 

ᑲᑎᒪᔨᖏᑦ ᐊᑐᖁᔨᕗᑦ ᑖᓐᓇ  q(i) ᐋᖅᑭᒋᐊᖅᑕᐅᓗᓂ ᐃᒪᐃᓕᖓᖔᓕᕐᓗᓂ: “ᓄᓇ ᐊᒻᒪᓗ ᐃᒪᕐᒥ ᐊᑐᕈᓐᓇᕆᐊᓯᖏᑦ 

ᐊᒻᒪᓗ ᐊᑐᖃᑦᑕᕐᓂᖏᑦ” (ᒪᑉᐱᒐᖅ 4). 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ-S05 - ᓯᕕᑐᓂᖓ ᖃᐅᔨᓵᑉ: ᓄᑖᕐᓂᒃ ᖃᕋᓴᐅᔭᕐᓅᖓᔪᓂᒃ ᐊᑐᕋᔭᕐᓂᖏᑦ 

 

ᖃᓄᐃᑦᑑᓂᖓ 10 ᓯᕕᑐᓂᖓᑕ ᖃᐅᔨᓵᖑᓂᖓ ᐃᓗᐊᓂ ᐅᖃᖅᓯᒪᒻᒪᑦ: 

 

 "10)  ᓇᓕᐊᑐᐃᓐᓇᑦ ᐊᓯᖏᑦ ᑐᕌᖓᔪᑦ ᑐᑭᓯᒋᐊᕈᑏᑦ ᐅᕝᕙᓘᓐᓃᑦ ᐱᔾᔪᑏᑦ  

ᓯᕕᑐᓂᖓ ᖃᐅᔨᓵᖑᓂᖓᑕ ᐱᖃᓯᐅᔾᔨᒐᔭᖅᑐᖅ ᐱᔾᔪᑎᓂᑦ ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐃᓱᒪᒋᔭᖏᖕᓂᑦ ᑐᕌᖓᓂᖃᐅᑦᑎᐊᖅᑐᓂᒃ ᖃᐅᔨᓵᖑᓗᑎᑦ, ᐱᖃᓯᐅᑎᓗᒋᑦ:  

 a. ᐅᓪᓗᒥᓕᓴᑦ ᖃᕋᓴᐅᔭᕐᓅᖓᕈᓘᔭᖅᑐᖅ ᐆᑦᑐᕋᖅᑕᐅᓚᐅᖅᓯᒪᙱᑦᑐᑦ ᐅᑭᐅᖅᑕᖅᑐᒥ ᐱᖃᓯᐅᑎᓪᓗᒋᑦ 

ᓄᑖᑦ ᖃᕋᓴᐅᔭᕐᒨᖓᔪᓂᑦ ᐊᑐᖅᑐᑦ ᑐᓚᒃᑖᕐᕖᑦ ᐊᒻᒪᓗ ᐊᖅᑯᑏᑦ ᐋᖅᑭᓱᖅᑕᐅᓯᒪᒐᔭᕐᓂᖏᑦ 

ᐃᖏᕐᕋᓂᖏᓪᓗ, ᐊᑐᓲᑦ ᓄᖑᔪᐃᑦᑐᒥ ᒃᐆᒻᒪᖅᑯᑎᓕᐅᕈᑎᓂᒃ, ᖃᖓᑕᓲᑦ ᖁᓛᒎᓖᓪᓘᓐᓃᑦ, ᐊᒻᒪᓗ ᓄᑖᑦ 

ᐅᔭᕋᓐᓂᐊᕐᓂᕐᒧᑦ ᐊᑐᖅᑕᐅᓲᑦ” (ᒪᑉᐱᒐᖅ 7) 

 

ᖃᐅᔨᒐᒃᓴᐅᕗᖅ ᑖᒃᑯᓄᖓ ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᖕᓄᑦ ᖃᖓᑕᓲᑦ ᖁᓛᒎᓖᓪᓘᓐᓃᑦ, ᓴᓇᔭᐅᒐᔭᖅᑐᑦ 

ᓄᖑᔪᐃᑦᑐᒥᒃ ᐊᑐᕐᓗᑎᑦ ᐆᒻᒪᖅᑯᑎᓕᐅᕈᑎᖏᑦ, ᐊᒻᒪᓗ ᐅᔭᕋᓐᓂᐊᕐᓂᕐᒧᑦ ᐊᑐᖅᑕᐅᓲᑦ ᐃᓚᖏᑦ ᐊᑐᖅᑕᐅᒍᒪᔪᑦ ᑖᒃᑯᓄᖓ 

ᐱᓇᓱᐊᖅᑐᒧᑦ ᐊᓯᔾᔩᖁᔨᓪᓗᓂ ᐊᑐᖅᑕᐅᓚᐅᖅᓯᒪᙱᒻᒪᑕ ᐅᖓᓯᑦᑐᒥ (ᐅᕝᕙᓘᓐᓃᑦ ᓄᓇᓖᑦ) ᑲᓇᑕᑉ ᐅᑭᐅᖅᑕᖅᑐᖓᓂ 

ᓯᕗᓂᐊᒍᑦ ᑖᓐᓇ ᐱᓕᕆᐊᖑᓚᐅᙱᓐᓂᖓᓂᒃ. ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᖅᐳᑦ ᐅᖃᐅᑕᐅᓗᑎᑦ ᑕᕝᕙᓂ 

ᒫᓂ, ᐃᓕᓴᕆᔭᐅᖁᓪᓗᒋᑦ ᑕᒪᒃᑯᐊ ᐆᑦᑐᕋᖅᑕᐅᓚᐅᖅᓯᒪᙱᒻᒪᑕ ᖃᓄᐃᓕᐅᕈᑎᒋᔭᐅᓗᑎᑦ/ᖃᕋᓴᐅᔭᓕᕆᔾᔪᑎᒋᔭᐅᓗᑎᑦ 

ᑲᓇᑕᑉ ᐅᑭᐅᖅᑕᖅᑐᖓᓂ. 

 

 

ᐅᖃᐅᓯᒃᓴᒃᑲᓐᓃᑦ 

  

ᓇᓗᓇᐃᔭᖅᓯᒪᑦᑎᐊᖅᑐᑦ ᐱᓕᕆᐊᑉ ᓇᓗᓇᐃᔭᖅᓯᒪᓂᖏᑦ ᐱᑕᖃᙱᑦᑐᑦ 

 

ᐱᓇᓱᐊᖅᑐᖅ ᐊᓯᔾᔩᖁᔨᓪᓗᓂ ᐱᓕᕆᐊᑉ ᓇᐃᓈᖅᓯᒪᓂᖏᑦ ᑐᓂᔭᐅᓯᒪᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓯᑏᕝᕙ 7, 

2022−ᖑᑎᓪᓗᒍ ᐅᖃᖅᓯᒪᕗᑦ “ᐱᔭᕇᖅᓯᒪᓂᖏᑦ ᓯᕗᓂᐊᒍᑦ ᐊᑐᖅᑕᐅᒍᒋᓐᓇᕋᔭᕐᒪᖔᖅ ᖃᐅᔨᓵᖅ ᓂᕆᐅᒋᔭᐅᒐᒥ 2023-

ᒥ ᐱᔭᕇᖅᓯᒪᒐᔭᕐᓂᖓᓂᒃ. ᐊᑐᖅᑕᐅᒍᓐᓇᕋᔭᕐᒪᖔᖅ ᖃᐅᔨᓵᑦ ᓂᕈᐊᖅᑕᐅᓯᒪᔪᓄᑦ ᓇᓖᕌᕋᒃᓴᓄᑦ ᐊᑐᖅᑕᐅᒍᓐᓇᕋᔭᖅᑐᓂᑦ 

ᐱᒋᐊᓕᕋᔭᖅᑐᖅ ᐊᒻᒪᓗ ᓇᐃᓈᖅᓯᒪᓂᖏᑦ ᐊᓯᖏᖕᓂᑦ ᐊᑐᖔᕐᓗᑎᑦ ᐅᐸᓗᖓᐃᖅᑕᐅᒐᔭᖅᑐᓂ. 

 

ᐊᒻᒪᓗᒃᑲᓐᓂᖅ, ᓇᓗᓇᐃᖅᓯᓯᒪᕗᖅ ᑦᓯᓪᓕᐊᒃ ᐅᔭᕋᓂᒃ ᑎᓯᔪᓂᒃ “ᐅᔭᕋᑦᑕᕐᓂᕐᒧᑦ ᑐᒃᓯᕋᐅᑎᖓ ᐱᐅᓯᑎᑕᐅᒃᑲᓐᓂᕋᔭᖅᑐᓂ 

ᐱᔭᕇᖅᑕᐅᓚᐅᖅᑎᓪᓗᒍ ᓯ ᕗᐊᒍᑦ ᐊᑐᖅᑕᐅᒍᓐᓇᕋᔭᕐᒪᖔᖅ ᖃᐅᔨᓴᖅᑕᐅᓂᖓᓂᒃ ᐊᒻᒪᓗ ᓇᓗᓇᐃᔭᑦᑎᐊᖅᓯᒪᔪᑯᓗᒃ 

ᐱᓕᕆᐊᑉ ᓇᓗᓇᐃᔭᖅᓯᒪᓂᖓ ᑐᓂᔭᐅᒐᔭᕆᓪᓗᓂ ᑕᐃᑲᓂ ᐃᓱᒪᒃᓴᖅᓯᐅᕈᑕᐅᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᖕᓄᑦ ᐃᓚᒋᔭᐅᓪᓗᓂ ᐊᑦᑐᖅᑕᐅᓂᖏᑦᑕ ᖃᐅᔨᓵᖑᓂᖏᖕᓂᒃ.” 

 

ᑖᒃᑯᐊ PFS ᐱᔭᕇᖅᓯᓯᒪᙱᓐᓂᖏᓐᓄᑦ, ᐊᒻᒪᓗ ᐱᓇᓱᐊᖅᑐᖅ ᐊᓯᔾᔩᖁᔨᓪᓗᓂ ᐸᕐᓇᐅᑎᖃᕐᓂᖓᓄᑦ ᐋᖅᑭᒋᐊᕆᓂᐊᕐᓗᓂ 

ᐱᓕᕆᐊᕐᒥᒃ ᑐᒃᓯᕋᐅᑎᒥᒃ ᐊᒻᒪᓗ ᐱᓕᕆᐊᑉ ᓇᓗᓇᐃᔭᖅᓯᒪᓂᖓᓂᒃ ᓂᕈᐊᖅᑕᐅᓚᐅᖅᑎᓪᓗᒋᑦ ᓇᓖᕌᒐᒃᓴᑦ, ᕿᑭᖅᑖᓗᖕᒥ 

ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐃᓱᒫᓘᑎᖃᖅᐳᑦ ᑖᒃᑯᐊ ᐊᑦᑐᐃᓂᖃᕋᔭᕐᓂᖏᖕᓄᑦ ᓇᓗᓇᐃᔭᖅᓯᒪᓂᖏᑦᑕ ᑐᑭᒧᐊᕈᑎᖏᑦ ᐊᒻᒪᓗ 

ᓯᕕᑐᓂᖓ ᐋᖅᑭᒋᐊᖅᑕᐅᒻᒪᕆᒋᐊᖃᕋᔭᕐᒪᑦ. ᐱᓗᐊᕐᓗᒍ, ᑐᓂᔭᐅᑎᓪᓗᒋᑦ ᐋᒡᒌᓯ 8, 2023-ᖑᑎᓪᓗᒍ ᑲᑎᒪᓂᖏᓐᓂ 

ᐅᓂᒃᑲᐅᑕᐅᓪᓗᓂ ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᐊᑦᑐᖅᑕᐅᓯᒪᔪᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑕ, 

ᐱᓇᓱᐊᖅᑐᖅ ᐊᓯᔾᔩᖁᔨᓪᓗᓂ ᓇᓗᓇᐃᖅᓯᓯᒪᕗᖅ ᓯᕗᒧᐊᒐᔭᙳᐊᕐᒪᑕ ᒥᑭᔪᒥᒃ (ᒥᑭᔪᕈᓗᒻᒥᒃ) ᐊᑐᕐᓗᑎᑦ ᓄᖑᔪᐃᑦᑐᒥᒃ 

ᐆᒻᒪᖅᑯᑎᖃᕐᓗᑎᑦ ᑦᓯᓪᓕᐊᒃ ᑎᓯᓛᓂᑦ ᐅᔭᕋᓂᒃ ᐅᔭᕋᓐᓂᐊᕐᕕᒃ “ᓄᖑᔪᐃᑦᑐᖃᙱᓗᐊᕋᔭᖅᑐᖅ”. ᑭᒡᒐᖅᑐᐃᔨᐅᔪᖅ 

ᐅᖃᓚᐅᖅᑐᖅ ᐊᑭᖏᖕᓂᒃ, ᐊᑐᖔᕈᒪᓂᖏᓪᓗ ᐱᓇᓱᐊᖅᑐᖅ ᐊᓯᔾᔩᖁᔨᓪᓗᑎᑦ ᐊᓯᖏᖕᓂᒃ ᓂᐅᕕᕈᓐᓇᕋᔭᖅᑐᒥᒃ 

ᑲᑐᔾᔨᒐᔭᕐᒪᑕ ᐆᒻᒪᖅᑯᑎᓕᐅᕐᕕᒃ ᐊᐅᓚᐅᑎᖏᑦ (ᓇᓗᓇᐃᖅᑕᐅᓚᐅᙱᑦᑐᖅ ᓱᓕ), ᐊᒻᒪᓗ ᐅᓪᓗᒥᓕᓴᑦ ᐊᑐᖅᑕᐅᓲᑦ 

ᖃᕋᓴᐅᔭᕐᓅᖓᕈᓘᔭᖅᑐᓂᒃ ᐅᓪᓗᒥᐅᔪᖅ ᐸᕐᓇᒃᓯᒪᓪᓗᑎᑦ ᐊᑐᕋᔭᕐᒪᑕ ᑮᓇᐅᔭᓕᐅᕈᑎᒋᔭᒃᓴᐅᒐᔭᙱᑦᑐᑦ. ᐊᔾᔨᐸᓗᖏᑦ 

ᐅᖃᐅᑕᐅᓯᒪᒋᕗᑦ ᒥᕝᕕᓄᑦ. 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᓇᓗᖅᑯᑎᒻᒪᑕ ᐅᓪᓗᒥᐅᔪᖅ ᓯᕕᑐᓂᖓ ᐊᒻᒪᓗ ᐊᑦᑐᐃᓂᖃᕋᔭᕐᓂᖏᖕᓄᑦ 

ᓇᓗᓇᐃᔭᖅᓯᒪᓂᖏᑦᑕ ᑐᑭᒧᐊᕈᑎᖏᑦ ᓈᒻᒪᑦᑐᑎᒍᑦ ᐋᖅᑭᓱᖅᑕᐅᓯᒪᒐᓗᐊᕐᒪᖔᖅ ᑐᑭᓯᑎᑦᑎᑐᓗᑎᑦ ᐆᒻᒪᖅᑯᑎᒥᒃ 

ᓄᖑᔪᐃᑦᑐᒥᒃ ᐊᑐᕐᓗᑎᑦ, ᒥᕝᕕᓂᒃ, ᐆᒻᒪᖅᑯᑏᑦ ᓄᑭᓪᓚᐅᑎᖏᑦᑕ ᐅᐃᒍᖏᑎᒍᑦ ᐅᐊᔭᑦ ᐃᖃᓗᓐᓂ, ᐊᒻᒪᓗ ᐊᓯᖏᑦ ᐱᓕᕆᐊᑦ 

ᐊᑐᕋᒃᓴᖅᑕᖃᕐᓂᖏᑦᑕ ᓯᕗᓂᒃᓴᒥ EIS−ᖑᔪᒥᒃ. ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᓂᕆᐅᑦᑐᑦ ᑕᑯᒐᔭᕐᒪᑕ 

ᓇᓗᓇᐃᔭᖅᓯᒪᔪᓂᒃ IS−ᒨᖓᔪᓂᑦ ᑐᕌᖓᔪᑦ ᒥᑭᓂᖅᓴᓂᒃ ᓄᖑᔪᐃᑦᑐᓂᒃ ᐆᒻᒪᖅᑯᑎᓕᐅᖅᑕᐅᓯᒪᔪᑦ ᐋᖅᑭᓱᖅᓯᒪᓂᖏᖕᓂᒃ, 

ᓂᓪᓕᑎᑦᑎᒍᑎᓂᑦ, ᐃᓱᒪᒃᓴᖅᓯᐅᕈᑕᐅᓯᒪᓂᖏᖕᓂᒃ ᐊᑦᑕᓇᖅᑕᐃᓕᒪᓂᕐᒧᑦ ᐊᒻᒪᓗ ᐊᑭᖏᖕᓂᑦ ᐊᐅᓚᑦᑎᓗᓂ ᓄᖑᔪᐃᑦᑐᓂᑦ 

ᐊᑐᖅᑕᐅᙱᑦᑐᑦ ᓂᑦ (ᐊᒻᒪᓗ ᓇᓗᓇᐃᔭᖅᑕᐅᓂᖏᑦ ᐆᒻᒪᖅᑯᑎᓕᐅᕐᓗᓂ ᖃᓄᐃᑦᑑᓂᖏᖕᓂᒃ, ᐊᖏᓂᖏᑦ, ᐊᒻᒪᓗ 

ᐅᖅᓱᐊᓗᒃᑕᖃᑦᑕᕐᓂᖏᖕᓂᑦ ᐊᑐᖅᑕᐅᙱᑦᑐᓂᒃ ᓄᖑᔪᐃᑦᑐᓂᑦ ᐊᒻᒪᓗ ᐊᐅᓚᑦᑎᓂᕐᒧᑦ ᐸᕐᓇᐅᑎᖏᖕᓂᒃ), ᐊᒻᒪᓗᑦᑕᐅᖅ 

ᐅᖃᖅᓯᒪᓪᓗᑎᑦ ᖃᓄᐃᑦᑑᒐᔭᕐᓂᖏᑦ ᓄᖑᔪᐃᑦᑐᑦ ᐆᒻᒪᖅᑯᑎᓕᐅᕐᓗᓂ ᐊᑐᕆᐊᖃᕋᔭᖅᑕᖏᑦ, ᐆᑕᕐᓂᖓ, ᖃᓄᐃᑦᑑᓂᖓ 

ᐊᒻᒪᓗ ᐃᓚᐅᕈᑎᐅᔪᑦ ᖃᓄᐃᑦᑑᓂᖏᑦ. 

 

ᐊᔾᔨᐸᓗᖓᓗ, ᐱᓇᓱᐊᖅᑐᖅ ᐊᓯᔾᔩᖁᔨᓪᓗᓂ ᐸᕐᓇᐅᑎᓂᒃ ᐱᖃᓯᐅᔾᔨᓯᒪᕗᑦ ᐊᒥᓱᓂᑦ ᓇᓖᕌᕋᒃᓴᓂᒃ ᐆᒻᒪᖅᑯᑎᓕᐅᕐᓗᓂ, 

ᑕᓪᓕᒪᑦ (5) ᐊᔾᔨᒌᙱᑦᑐᑦ ᐊᑐᖅᑕᐅᔪᓐᓇᖅᑐᑦ ᐆᒻᒪᖅᑯᑎᑖᕐᕕᒃᓴᖅᑕᖃᒃᑲᓐᓂᕐᓂᖏᑦ ᐅᔭᕋᑦᑕᕐᕕᒻᒥ, ᐊᒻᒪᓗ 

ᐊᑐᖅᑕᐅᒍᓐᓇᕐᓂᖏᑦ ᓇᓗᓇᕿᓂᖏᑦ ᐅᖓᓯᑦᑐᒃᑯᑦ ᐅᔭᕋᑦᑕᕐᓗᓂ ᖃᕋᓴᐅᔭᕐᓅᖓᔪᕈᓘᔭᐃᑦ ᖃᐅᔨᒪᔭᐅᙱᑦᑐᑎᑦ 

ᐊᒥᓲᒐᔭᕐᓂᖏᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᕋᔭᖅᑐᑦ ᓇᓗᓇᖅᑐᓂᓗ ᓱᑯᑦᑎᐊᓃᒃᑲᔭᕐᒪᖔᑕ; ᑕᒪᓐᓇ ᑲᓇᑕᑉ 

ᓂᒋᐊᓃᒍᓐᓇᖅᑐᓂ, ᓄᓇᕗᒻᒥ ᓇᒥᑐᐃᓐᓇᖅ, ᐅᕝᕙᓘᓐᓃᑦ ᐊᓯᐊᓂᒻᒪᕆᒃ. 

 

ᓇᓗᓇᖅᑐᒻᒪᕆᒃᑰᖅᑎᑕᐅᓪᓗᓂ ᐱᓕᕆᐊᑉ ᓇᓗᓇᐃᔭᖅᓯᒪᓂᖓᓄᑦ ᑐᑭᑖᖅᑎᓪᓗᒍ ᒥᒃᓯᖃᙱᒻᒪᑦ “ᐱᓕᕆᐊᑉ ᓯᕕᑐᓂᖓᓂᒃ” 

ᑐᑭᓯᐅᒪᔭᐅᑦᑎᐊᕋᒃᓴᒥᒃ ᐃᓄᑐᐃᓐᓇᕐᓄᑦ ᒫᓐᓇᐅᑲᓚᐅᖅᑐᖅ. ᐃᓱᒫᓘᑎᖃᕋᑦᑕ ᐱᓇᓱᐊᖅᑐᖅ ᐊᓯᔾᔩᖁᔨᓪᓗᓂ ᓈᒻᒪᑦᑐᒃᑯᑦ 

ᐃᓚᐅᖃᑕᐅᑎᑦᑎᓗᑎᑦ ᓄᓇᕗᒻᒥᐅᓂᑦ ᓄᐊᑦᑎᓗᑎᑦ ᓱᖅᑯᐃᕐᓇᖅᑐᑯᓗᓐᓂᒃ ᐊᒻᒪᓗ ᓇᓗᓇᖅᑐᓂᒃ ᑭᐅᔾᔪᑎᖃᕐᓗᑎᑦ ᐊᒻᒪᓗ 

ᖃᐅᔨᒪᓂᖏᑦ ᑐᕌᖓᔪᑦ ᐱᓪᓚᑦᑖᖏᖕᓄᑦ, ᑐᑭᑖᖅᑎᑕᐅᓯᒪᙱᑦᑐᒧᑦ ᐱᓕᕆᐊᖑᒐᔭᖅᑐᒥᒃ. ᖃᓄᖅ ᓄᓇᕗᒻᒥᐅᑦ 

ᐊᐱᕆᔭᐅᔪᓐᓇᖅᐸᑦ ᐅᖃᐅᓯᒃᓴᖃᕐᓗᑎᑦ, ᐊᒻᒪᓗ ᐃᓚᐅᖃᑕᐅᓗᑎᑦ, ᐱᓕᕆᐊᕐᒥᒃ ᑐᒃᓯᕋᐅᑎᒥᒃ ᐊᒥᓱᑎᒍᑦ 

ᑐᑭᑖᖅᑎᑕᐅᓯᒪᙱᑦᑐᒥᒃ ᓱᓕ? 

 

ᑕᒪᒃᑯᐊ ᓇᓗᓇᓗᐊᕐᓂᖏᖕᓄᑦ ᐊᒻᒪᓗ ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓯᕗᒧᐊᒍᑎᖃᕈᑎᑦ ᐊᖏᕐᓗᑎᑦ 

ᐊᑦᑐᐃᓂᖃᕋᔭᕐᓂᖏᖕᓄᑦ ᓇᓗᓇᐃᔭᖅᓯᒪᓂᖏᑦᑕ ᑐᑭᒧᐊᕈᑎᖏᖕᓂᑦ ᐊᒻᒪᓗ ᓯᕕᑐᓂᖓ ᐋᒡᒌᓯᒥ ᑲᑎᓚᐅᖅᑎᓪᓗᒋᑦ, 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᕈᑎᖏᑦ ᐊᑐᖔᕈᒪᔪᒥᓂᐅᓪᓗᑎᑦ ᐊᓯᖏᖕᓂᑦ ᓂᕈᐊᖅᑕᐅᒍᑎᑦ ᐊᒻᒪᓗ 

ᐱᓇᓱᐊᖅᑐᖅ ᐊᓯᔾᔩᖁᔨᓪᓗᓂ ᐅᐸᓗᖓᐃᖅᓯᒪᕗᑦ ᓯᕗᒧᐊᓪᓗᑎᑦ ᐋᖅᑭᒃᓱᓂᐊᕐᒪᑕ EIS−ᒥᒃ, ᐊᒻᒪᓗ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᐊᖃᕐᓂᐊᕐᓂᕋᓕᕐᓗᑎᑦ ᐱᓕᕆᐊᖃᖃᑕᐅᔪᓂᒃ ᑕᑯᓇᒃᑲᓐᓂᕋᔭᕐᒪᑕ ᓯᕕᑐᓂᖓᓂᒃ ᐊᒻᒪᓗ 

ᐊᑦᑐᐃᓂᖃᕋᔭᕐᓂᖏᖕᓄᑦ ᓇᓗᓇᐃᔭᖅᓯᒪᓂᖏᑦᑕ ᑐᑭᒧᐊᕈᑎᖏᑦ ᐊᒻᒪᓗ ᐅᖃᐅᓯᒃᓴᖃᕐᓗᑎᑦ ᐊᒻᒪᓗ ᑭᐅᔾᔪᑎᖃᕐᓗᑎᑦ 

ᓈᒻᒪᑦᑐᓂᑦ ᑕᒪᒃᑮᓐᓄᒃ ᐃᓗᓕᖏᖕᓄᑦ ᑐᑭᑖᕈᑕᐅᓯᒪᔪᓂᒃ ᐊᓯᐊᒎᖔᕈᑕᐅᔪᓐᓇᖅᑐᓂᑦ, ᐊᒻᒪᓗ 

ᓴᒃᑯᑕᐅᒍᓐᓇᑐᐃᓐᓇᕆᐊᖃᕐᓂᖓ ᐋᖅᑭᒋᐊᖅᓯᒪᔪᖅ ᓯᕕᑐᓂᖓ ᐊᒻᒪᓗ ᑐᑭᒧᐊᕈᑎᖏᖕᓂᑦ ᑖᒃᑯᐊ ᐱᓇᓱᐊᖅᑐᖅ 

ᐊᓯᔾᔩᖁᔨᓪᓗᑎᑦ ᓇᓖᕌᕋᒃᓴᓂᑦ ᖃᑦᑏᓐᓇᕈᕆᐊᖅᑎᑦᑎᒻᒪᕆᒃᑯᑎᑦ. 

 

ᐃᓚᐅᖃᑕᐅᑎᑦᑎᓂᖅ: ᑐᓴᐅᒪᖃᑎᒌᕝᕕᒃᑕᖃᐃᓐᓇᕆᐊᖃᕐᓂᖅ 

 

ᐃᓄᐃᑦ ᐱᔾᔪᓯᖃᐅᕐᓂᖏᑦ ᐆᒪᔪᓕᕆᓂᕐᒧᑦ ᐊᐅᓚᑦᑎᓂᕐᒥᒃ ᐃᓕᓴᕆᔭᐅᓪᓚᑦᑖᖅᓯᒪᕗᑦ ᑐᙵᕕᖓᓂᒃ ᐊᕕᑦᑐᖅᓯᒪᓂᖓ 5 

ᐆᒪᔪᓕᕆᓂᕐᒨᖓᔪᓂᒃ ᓄᓇᕗᒻᒥ ᐊᖏᕈᑎᖓᓂᒃ (ᑕᑯᓂᐊᕐᓗᒍ ᑎᑎᕋᖅᓯᒪᓂᖓᑕ ᐃᓚᖓ 5.1.2(e)). ᕿᑭᖅᑖᓗᖕᒥ 

ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᑐᖁᔨᒻᒪᕗᑦ ᐅᖃᖃᑎᒌᕝᕕᒃᓴᖅᑕᖃᕆᐊᓕᒃ ᐅᖃᖃᑎᖃᕈᓐᓇᖁᓪᓗᒋᑦ ᐆᒪᔪᕐᓂᐊᖅᑎᒃᑯᑦ 

ᑲᑐᔾᔨᖃᑎᒌᖏᑦ ᐊᒻᒪᓗ ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᓴᖅᑕᐅᔪᖃᖅᑎᓪᓗᒍ. 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᑐᓕᖁᔨᕗᑦ ᐋᖅᑭᒃᑕᐅᓂᖓᓂᒃ ᑦᓯᓪᓕᐊᒃ ᐅᔭᕋᕐᓂᒃ ᑎᓯᔪᓂᑦ ᐅᔭᕋᑦᑕᕐᕕᒻᒧᑦ ᐃᓄᐃᑦ 

ᐆᒪᔪᓕᕆᓂᕐᒧᑦ ᐊᕙᑎᓕᕆᓂᕐᒧᓪᓗ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᖕᓂᑦ ᐃᓚᐅᖃᑕᐅᒍᓐᓇᖅᓯᖁᓪᓗᒋᑦ ᐃᓄᐃᑦ ᐆᒪᔪᑦ ᓇᔪᒐᖏᑦᑕ 

ᐊᐅᓚᑕᐅᓂᖏᖕᓂᑦ ᐊᒻᒪᓗ ᐊᕙᑎᒥ ᐊᑦᑐᐃᓂᖃᕋᔭᕐᓂᖏᑦ. ᐃᓚᒋᔭᐅᔪᑦ ᑦᓯᓪᓕᐊᒃ ᐅᔭᕋᕐᓂᒃ ᑎᓯᔪᓂᑦ ᐅᔭᕋᑦᑕᕐᕕᒻᒧᑦ ᐃᓄᐃᑦ 

ᐆᒪᔪᓕᕆᓂᕐᒧᑦ ᐊᕙᑎᓕᕆᓂᕐᒧᓪᓗ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᖕᓄᑦ ᐱᖃᓯᐅᔾᔨᒍᓐᓇᖅᑐᑦ ᒪᕐᕉᓐᓂᒃ ᑭᒡᒐᖅᑐᐃᒐᔭᖅᑑᓐᓂᒃ ᐊᑐᓂ 

ᐱᖓᓱᓂᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᖕᓂᑦ, ᐊᒻᒪᓗ ᒪᕐᕉᒃ ᑭᒡᒐᖅᑐᐃᔫᒃ ᑖᒃᑯᓂᖓ ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, 

ᐱᖃᑕᐅᓗᑎᑦ ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑕ ᑭᒡᒐᖅᑐᐃᖏᔨᖏᑦ ᐱᓕᕆᐊᖃᖅᑎᑕᐅᓗᑎᑦ ᑦᓯᓪᓕᐊᒃ ᐅᔭᕋᕐᓂᒃ ᑎᓯᔪᓂᑦ 

ᐅᔭᕋᑦᑕᕐᕕᒻᒧᑦ ᐃᓄᐃᑦ ᐆᒪᔪᓕᕆᓂᕐᒧᑦ ᐊᕙᑎᓕᕆᓂᕐᒧᓪᓗ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᐃᒃᓯᕙᐅᑕᖓᓂᒃ ᐊᒻᒪᓗ ᐃᒃᓯᕙᐅᑕᑉ 

ᑐᖏᓕᐊᓂᒃ. ᑦᓯᓪᓕᐊᒃ ᐅᔭᕋᕐᓂᒃ ᑎᓯᔪᓂᑦ ᐅᔭᕋᑦᑕᕐᕕᒻᒧᑦ ᐃᓄᐃᑦ ᐆᒪᔪᓕᕆᓂᕐᒧᑦ ᐊᕙᑎᓕᕆᓂᕐᒧᓪᓗ ᐅᖃᐅᔾᔨᒋᐊᖅᑏᑦ 

ᑲᑎᒪᔨᕋᓛᖏᑦ ᐃᓄᖕᓂᒃ ᐅᖃᐅᔾᔨᒋᐊᖅᑎᐅᔪᓐᓇᕐᒪᑕ ᑎᒥᐅᓗᓂ ᑖᒃᑯᓄᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ 

ᐱᓇᓱᐊᖅᑐᖅ ᐊᓯᔾᔩᖁᔨᓪᓗᑎ. ᐃᓱᒪᓕᐅᕈᑕᐅᔪᑦ ᓇᓕᐊᑐᐃᓐᓇᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᖕᓄᑦ, ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ 

ᑲᑎᒪᔨᖏᑦ ᐊᒻᒪᓗ ᐊᓯᖏᑦ ᐱᓕᕆᐊᖃᖃᑕᐅᔪᑦ ᐃᓱᒪᓕᐅᕋᔭᕐᒪᑕ ᐃᓛᒃᑰᕐᓗᑎᑦ ᒪᓕᑦᑐᒋᑦ ᐋᖅᑭᒃᓯᒪᔭᕇᖅᑐᑦ ᐊᐅᓚᑦᑎᒍᓯᖏᑦ. 

ᑦᓯᓪᓕᐊᒃ ᐅᔭᕋᕐᓂᒃ ᑎᓯᔪᓂᑦ ᐅᔭᕋᑦᑕᕐᕕᒻᒧᑦ ᐃᓄᐃᑦ ᐆᒪᔪᓕᕆᓂᕐᒧᑦ ᐊᕙᑎᓕᕆᓂᕐᒧᓪᓗ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ 

ᑲᑎᒪᖃᑦᑕᕈᓐᓇᕋᔭᖅᑐᑦ ᑎᓴᒪᐃᕋᖅᑎᖅ ᐊᕐᕌᒍᒥ. ᐊᕐᕌᒍᑕᒫᑦ ᐃᓄᒃᑎᒍᑦ ᑲᑎᒪᖃᑦᑕᕐᓗᑎᑦ ᑭᓯᓪᓕᐊᒃ ᐅᔭᕋᓂᒃ ᑎᓯᓛᕐᓂᒃ 

ᐅᔭᕋᓐᓂᐊᕐᕕᒻᒥ ᐃᓱᒪᒋᔭᐅᔪᓐᓇᕐᒥᔪᖅ. ᐃᖏᕐᕋᓂᖏᑦ ᑖᒃᑯᐊ ᑦᓯᓪᓕᐊᒃ ᐅᔭᕋᕐᓂᒃ ᑎᓯᔪᓂᑦ ᐅᔭᕋᑦᑕᕐᕕᒻᒧᑦ ᐃᓄᐃᑦ ᐆᒪᔪᓕᕆᓂᕐᒧᑦ 

ᐊᕙᑎᓕᕆᓂᕐᒧᓪᓗ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᑮᓇᐅᔭᖃᖅᑎᑕᐅᔪᓐᓇᖅᑐᑦ ᑖᒃᑯᓄᖓ ᐱᓇᓱᐊᖅᑐᓄᑦ ᐊᓯᔾᔩᖁᔨᓪᓗᑎᑦ. 

ᑐᓴᕆᐊᕐᕕᖃᕐᓂᖅ ᐊᒻᒪᓗ ᐃᓚᐅᖃᑕᐅᑎᑦᑎᓂᖅ  

 

ᑐᓴᕆᐊᕐᕕᖃᕐᓂᖅ ᐅᖃᐅᓯᒃᓴᖏᖕᓂᒃ ᐊᒻᒪᓗ ᐃᓚᐅᖃᑕᐅᑎᑦᑎᓂᖅ ᐃᓄᖕᓂᒃ ᑲᒪᒋᔭᐅᑦᑎᕆᐊᓕᒃ ᐃᓗᐃᑦᑑᓗᒍ 

ᐃᑉᐱᒍᓱᓐᓂᖃᑦᑎᐊᕐᓗᓯᓗ ᐱᓕᕆᐊᖃᖅᑎᐅᒻᒪᑕ ᐱᔪᓐᓇᐅᑎᓂᒃ ᑎᒍᒥᐊᖅᑎᐅᓗᑎᑦ, ᐅᐊᑦᑎᐊᕈᐊᓗᓂᑦ ᓄᓇᒥ 

ᐊᑐᖃᑦᑕᕐᓂᑰᓪᓗᑎᑦ ᐊᒻᒪᓗ ᓄᓇᓂ ᓇᒻᒥᓂᖁᑎᖃᖅᑐᑎᑦ. ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᖅᐳᑦ ᑖᒃᑯᐊ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ, ᐱᓇᓱᐊᖅᑐᖅ ᐊᓯᔾᔩᖁᔨᓪᓗᑎᑦ, ᐊᒻᒪᓗ ᕿᑭᖅᑖᓗᖕᒥ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᖏᑦ 

(ᓈᒻᒪᒃᑯᓂ) ᐅᓂᒃᑲᐅᓯᖃᕐᓗᑎᑦ ᐸᕐᓇᐅᑎᖏᖕᓂᒃ ᑐᓴᕆᐊᕐᕕᖃᕈᑎᒋᒐᔭᖅᑕᖏᖕᓂᒃ ᐊᒻᒪᓗ ᑐᓴᕆᐊᕐᕕᖃᕐᓗᑎᑦ 

ᑐᑭᖃᑦᑎᐊᑐᒃᑯᑦ ᐊᒻᒪᓗ ᓈᒻᒪᑦᑐᒃᑯᑦ ᐅᕙᑦᑎᓐᓄᑦ. ᖃᐅᔨᒋᐊᕐᓗᒋᑦ ᐊᑐᓕᖁᓯᒪᔭᑦᑕ ᓇᓗᓇᐃᔭᖅᓯᒪᓂᖏᑦ ᖁᓛᓂ ᐱᔾᔪᑎᓂᒃ 

ᐱᓕᕆᔾᔪᑎᒋᔭᑦᑎᓐᓂ. 

 

ᐊᐅᓚᔾᔪᓯᖏᑦ ᐊᑐᕆᐊᓕᕗᑦ ᒪᓕᓪᓗᒋᑦ ᐃᓱᓕᕝᕕᖃᖅᑎᑕᐅᔪᑦ ᓈᒻᒪᙱᑦᑐᓂᑦ 

 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᓂᕈᐊᖅᑎᖁᑎᕗᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᖃᐅᔨᓯᒪᐃᓐᓇᓕᕐᒪᑕ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖓᑕ ᐊᐅᓚᑦᑎᒍᑎᒋᔭᐅᒐᖅᑐᑦ ᖃᖓᒃᑯᑦ ᐃᓱᓕᕝᕕᖏᑦ ᐊᒻᒪᓗ ᐋᖅᑭᓱᖅᓯᒪᓂᖏᑦ 

ᑐᐊᕕᓗᐊᖅᑐᐊᓘᑎᑦᑎᓲᖑᖕᒪᑕ; ᑐᒃᓯᕋᐅᑎᕗᑦ ᐱᕕᖃᒃᑲᓐᓂᕈᓐᓇᖁᓪᓕᓗᑕ ᐊᒻᒪᓗ ᐱᕕᖃᒃᑲᓐᓂᖁᓪᓗᑕ 

ᐅᖃᖃᑎᒌᒃᑲᔭᕐᓂᑦᑎᓐᓂ ᖃᐅᔨᓴᕈᓐᓇᖁᓪᓗᑕ ᑖᔅᓱᒥᖓ ᐱᕐᔪᐊᕐᒥᒃ ᐱᕙᓪᓕᐊᓂᕐᒥᒃ ᐋᒡᒑᖅᑕᐅᓯᒪᖕᒪᑦ − 

ᐅᖃᐅᓯᕆᔭᕆᐊᖃᖅᑐᑎᒍᓪᓗ ᐃᓕᑕᕆᓗᒍ ᐊᖏᖅᓯᒪᒐᑦᑕ ᐋᒡᒑᖅᑕᐅᓚᐅᕋᓗᐊᖅᑎᓪᓗᑕ ᐅᖃᐅᓯᒃᓴᕗᑦ 

ᓯᕕᑐᓂᖓᓅᖅᑕᐅᒐᔭᕐᓂᖓ ᑖᒃᑯᑎᒎᓈᕋᔭᕐᒪᑦ ᑐᓂᓯᒪᔭᑦᑎᒍᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐋᖅᑮᓯᒪᕗᑦ 

ᐅᖁᒪᐃᑦᑐᒃᑰᖅᑎᑕᐅᓪᓗᑕ ᐱᔭᕆᐊᑐᓂᖓᓄᑦ ᑕᒪᓐᓇ ᐃᓱᓕᕝᕕᖃᖅᑎᑦᑎᓂᖏᖕᓄᑦ ᐱᔭᕇᖅᓯᒪᔭᕆᐊᖃᖅᑕᑦᑎᓐᓂᒃ 

ᓯᕕᑐᓂᖓ ᑲᒪᒋᔭᐅᓕᖅᑎᓪᓗᒍ, ᖄᖓᒍᒃᑲᓐᓂᖅ ᐅᖓᕙᕆᐊᖅᓯᒍᒪᒐᑎᑦ ᐅᖃᐅᓯᒃᓴᖃᕐᓂᕗᑦ ᐱᕕᖃᕐᓂᕆᒐᔭᖅᑕᖓᓂᒃ 

ᓄᓇᓕᒻᒥ ᑐᙵᕕᓖᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐱᔭᕇᖅᓯᓗᑎᑦ ᐃᖅᑲᓇᐃᔮᕆᔭᑦᑎᓐᓂ ᓯᕗᒧᐊᒍᑎᖃᓚᐅᙱᑦᑎᓪᓗᑕ, 

ᑕᑯᒃᓴᐅᑎᑦᑎᙱᓪᓚᕆᒻᒪᑦ ᐱᒻᒪᕆᒋᔭᖃᙱᓐᓇᔅᓯ ᐅᖃᐅᓯᒃᓴᑦᑎᓐᓂ ᐃᓱᓕᕝᕕᖏᑦ ᐱᕕᖃᖅᑎᑦᑎᙱᓗᐊᒧᑦ 

ᐱᔭᕇᖅᓯᓯᒪᔭᕆᐊᖃᖅᑎᓪᓗᑕ ᐅᕝᕙᓘᓐᓃᑦ ᐃᓗᓕᖏᖕᓂᑦ. ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᑦᑐᖅᑕᐅᓯᒪᔪᓪᓘᓐᓃᑦ 

ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐊᐅᓚᓂᖃᑦᑎᐊᖅᑐᒃᑯᑦ ᐃᓚᐅᖃᑕᐅᔪᓐᓇᙱᒻᒪᑕ ᓄᓇᕗᒻᒥ ᐊᕙᑎᓕᕆᔨᒃᑯ ᑦᑲᑎᒪᔨᖏᑦᑕ 

ᓄᓇᓕᓐᓂ ᑲᑎᒪᓂᖃᖅᑎᑦᑎᓂᖏᑦ ᔫᓂ 2023-ᖑᑎᓪᓗᒍ. ᑐᐊᕕᕆᐊᖃᕐᓇᓗᐊᖅᑐᑦ ᐃᓱᓕᕝᕕᖃᖅᑎᑕᐅᓂᖏᖕᓄᑦ 

ᑐᓂᓯᒪᔭᕆᐊᓕᕗᑦ ᓇᓕᒧᒌᑦᑐᒃᑯᑦ ᑲᒪᒋᔭᐅᒍᓐᓃᖅᓯᒪᕗᑦ ᐊᑦᑐᖅᑕᐅᓂᖃᖅᑐᓂᑦ ᐱᓕᕆᖃᑕᐅᓲᓂᑦ, ᐱᓗᐊᖅᑐᒍ 

ᐱᒻᒪᕆᐅᓂᖓᓂᒃ ᐱᕐᔪᐊᖑᔪᖅ ᐱᕙᓪᓕᐊᒍᑎᒋᔭᐅᓂᖓᓂᒃ ᑕᒪᔅᓱᒧᒪᑉ ᐊᒻᒪᓗ ᐱᔪᓐᓇᐅᑎᖃᖅᑐᑕ ᑎᒍᒥᐊᖅᑎᐅᓪᓗᑕ 

ᓄᖅᑲᖅᑎᑦᑎᓂᕆᒐᓱᓲᑦᑎᓐᓂ ᐱᔪᓐᓇᐅᑎᖃᖅᑎᑕᐅᓪᓗᑕ ᑎᑎᕋᖅᓯᒪᓂᖓ ᐃᓚᖓ 35-ᒥ ᑲᓇᑕᒥ ᐱᖁᔭᕐᔪᐊᒻᒪᕆᖓᓂᒃ. 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᐊᑦᑐᖅᑕᐅᓯᒪᔪᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᑖᒃᑯᑭᐊᑑᒻᒪᑕ ᐃᓄᐃᑦ 

ᑲᑐᔾᔨᖃᑎᒌᖏᑦ ᑲᒪᒋᔭᖃᖅᑐᑦ ᓂᕐᔪᑎᓂᑦ ᐊᓯᕙᖃᑦᑕᕐᓗᑎᑦ ᐊᒻᒪᓗ ᐊᐅᓚᑕᐅᓂᖓᓂᒃ ᐊᕕᑦᑐᖅᓯᒪᓂᖓᑕ 5 ᓄᓇᕗᒻᒥ 

ᐊᖏᕈᑎᒥᒃ ᑐᕌᖓᓂᖃᖅᑎᓪᓗᒍ ᑦᓯᓪᓕᐊᒃ ᐅᔭᕋᑦ ᑎᓯᓛᕐᓂᒃ ᐅᔭᕋᓐᓂᐊᕐᓂᕋᖅᑐᖃᖅᑎᓪᓗᒍ ᐱᓕᕆᐊᕆᔭᐅᓗᓂ. 

 

ᖃᐅᔨᓴᖅᑎᓪᓗᒋᑦ ᑖᒃᑯᓂᖓ, ᐃᓄᐃᑦ ᑕᐃᒪᐃᓲᖑᒻᒪᑕ, ᐸᕐᓇᒃᓯᒪᕗᒍᑦ ᑐᓴᐅᒪᖃᑎᒌᒃᑲᔭᖅᑐᑕ ᐊᖏᖃᑎᒌᒍᓐᓇᖁᓪᓗᑕ 

ᑭᓱᑐᐃᓐᓇᕐᓂᒃ, ᐊᒻᒪᓗ ᐸᕐᓇᒃᓯᒪᒋᕗᒍᑦ ᑐᓴᐅᒪᑎᖃᑦᑕᕋᔭᖅᑐᒋᑦ ᐊᑦᑐᖅᑕᐅᓯᒪᔪᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᓄᓇᕗᑦ ᑐᙵᕕᒃ ᑎᒥᖓᓗ. ᑕᒪᒃᑯᐊ ᑲᒪᒋᓗᒋᑦ ᐱᕕᖃᕆᐊᖃᓲᖑᒐᑦᑕ. 

ᐊᓪᓚᕝᕕᕗᑦ ᒥᑭᔪᑯᓘᒻᒪᑕ, ᐊᒥᓱᑦ ᐊᑕᐅᓯᕐᒥᒃ ᐃᖅᑲᓇᐃᔭᖅᑎᖃᖅᑐᑎᑦ, ᐊᒻᒪᓗ ᐅᓪᓗᑉ ᐃᓚᖓᒍᑦ ᐱᓕᕆᐊᖃᐅᕈᓘᔭᓲᑦ 

ᑲᑎᒪᔨᐅᔪᑦ ᓄᓇᓕᑦᑎᓐᓂ ᐊᒻᒪᓗ ᐃᓚᒌᑦ. ᐅᓪᓗᓕᒫᖅ ᐃᖅᑲᓇᐃᔭᖅᑎᒥᒃ ᐃᖅᑲᓇᐃᔭᖅᑎᖃᙱᓐᓇᑦᑕ ᑲᒪᖃᑦᑕᓲᕐᒥᒃ 

ᑕᒪᔅᓱᒧᖓ ᐊᐅᓚᖤᕐᒧᑦ. ᐃᓚᐅᖃᑕᐅᑎᑦᑎᓂᕐᒧᑦ ᑮᓇᐅᔭᖃᖅᑎᑕᐅᓂᕗᑦ ᑲᓇᑕᒥ ᒐᕙᒪᒃᑯᓐᓂ, ᖁᔭᓕᓇᖅᑐᒻᒪᕆᐅᒐᓗᐊᖅ, 

ᑕᑯᔭᐅᔭᕆᐊᖃᙱᑦᑐᖅ ᐃᓇᖐᔾᔪᑕᐅᓗᓂ ᐊᐅᓚᓂᕐᒧᑦ ᐃᖅᑲᒍᓱᑦᑎᐊᖅᑐᒃᑯᑦ ᐃᑉᐱᒍᓱᑦᑎᐊᖅᑐᒃᑯᓪᓗ ᑐᑭᖃᑦᑎᐊᖅᑐᒥᒃ 

ᐃᓄᐃᑦ ᐃᓚᐅᖃᑕᐅᓂᖏᖕᓂᒃ. ᑕᒪᓐᓇ ᐊᐅᓚᓂᖓ ᐊᒻᒪᓗ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 

ᐅᖃᐅᓯᒃᓴᖃᕐᕕᖃᖅᑎᑦᑎᓂᖏᑦ ᐱᒋᐊᖅᑎᑦᑎᒍᑕᐅᓚᐅᖅᐳᑦ ᐊᒻᒪᓗ ᐋᖅᑭᒃᓯᒪᓚᐅᖅᓯᒪᓪᓗᑎᑦ ᑮᓇᐅᔭᑦ 

ᑐᓂᔭᐅᓚᐅᙱᑦᑎᓪᓗᒋᑦ ᑲᑐᔾᔨᖃᑎᒌᑦᑎᓐᓄᑦ. 

 

ᑐᒃᓯᕋᖅᐳᒍᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓴᕆᐊᕐᕕᖃᕐᓗᑎᑦ ᓄᓇᓕᓐᓂ ᑐᙵᕕᓕᓐᓂᒃ ᑲᑐᔾᔨᖃᑎᒌᓂᑦ ᖃᖓᒃᑯᑦ 

ᐱᔭᕇᖅᓯᒪᖁᔨᓯᒪᓂᖏᖕᓄᑦ ᐊᒻᒪᓗ ᖃᓄᐃᓕᐅᕆᐊᕈᓐᓇᖁᓪᓗᒋᑦ ᑐᒃᓯᕋᐅᑎᓂᑦ ᐋᖅᑭᒋᐊᕆᔾᔪᑎᓂᑦ ᒪᓕᑦᑐᒋᑦ ᖃᖓᒃᑯᑦ 

ᐊᓯᕙᖃᑦᑕᓲᖑᖕᒪᖔᑕ, ᓄᓇᓖᑦ ᐱᔭᕆᐊᓕᖏᓐᓂᒃ, ᐊᒻᒪᓗ ᑭᒡᓕᖃᕐᓂᕗᑦ ᐃᖅᑲᓇᐃᔭᖅᑎᓂᑦ ᑲᑐᔾᔨᖃᑎᒌᖁᑎᑦᑎᓐᓂ ᐊᑐᓂ 

ᑲᒪᒋᔭᖃᕋᓱᐊᖅᑎᓪᓗᒋᑦ. ᑭᖑᕙᕆᐊᖅᑎᑦᑎᖁᔨᙱᓚᒍᓪᓕ ᐊᐅᓚᓂᕐᒥᒃ ᐊᑯᓂᐅᓗᐊᖅᑐᖅ ᐊᑐᖅᑕᐅᓕᕐᓗᓂ 

ᐱᔾᔪᑎᖃᙱᓪᓗᑕ, ᑭᓯᐊᓂᓕ ᑐᑭᓯᐅᒪᖁᔨᑦᑎᐊᖅᐳᒍᑦ ᐃᓕᔅᓯᖕᓂᒃ ᐊᒻᒪᓗ ᐃᑲᔪᖅᑐᐃᓗᓯ ᐅᕙᑦᑎᓐᓂ ᓄᓇᕗᒻᒥ 

ᑐᙵᕕᖃᖅᑐᑕ ᐃᓄᐃᑦ ᑲᑐᔾᔨᖃᑎᒌᖑᓪᓗᑕ. ᐱᕕᖃᑦᑎᐊᕆᐊᖃᖅᐳᒍᑦ, ᐋᖅᑭᒃᑕᐅᓗᑎᑦ ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ 

ᑲᑎᒪᔨᖏᖕᓄᑦ ᐊᒻᒪᓗ ᐊᑦᑐᖅᑕᐅᓯᒪᔪᓄᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᖕᓄᑦ, ᐃᓚᐅᖃᑕᐅᖁᓪᓗᑕ ᑕᒪᔅᓱᒧᖓ 

ᐱᒻᒪᕆᐅᔪᒧᑦ ᐃᖅᑲᓇᐃᔮᕐᒥᒃ ᓵᙵᕕᒋᔭᑦᑎᓐᓂ. ᐱᓇᓱᐊᖅᑐᑦ ᐊᓯᔾᔩᖁᔨᓪᓗᑎᑦ ᐃᓕᓴᖅᓯᓂᖏᑦ ᐃᑲᔪᖅᑐᐃᓂᖏᓪᓗ 

ᑕᒪᔅᓱᒥᖓ ᑐᒃᓯᕋᐅᑎᒥᒃ ᐃᑲᔪᕐᓂᖃᑦᑎᐊᓪᓚᕆᒃᑲᔭᖅᑐᖅ ᓯᕗᒧᐊᒍᓐᓇᓕᕐᓗᑕ ᐱᔪᓐᓇᑎᑦᑎᓂᐊᕋᔅᓯ ᓈᒻᒪᑦᑐᒥᒃ 

ᑐᓴᕆᐊᕐᕕᖃᕐᓗᓯ ᐅᕙᒍᓪᓗ. 

ᒪᑐᒍᑎᒋᓗᒍ 

 

ᑐᑭᓯᒐᑦᑕ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐋᖅᑮᓯᒪᕗᑦ ᐊᑦᑐᐃᓂᖃᕋᔭᕐᓂᖏᖕᓄᑦ ᓇᓗᓇᐃᔭᖅᓯᒪᓂᖏᑦᑕ 

ᑐᑭᒧᐊᕈᑎᖏᖕᓂᑦ ᐱᔾᔪᑎᖃᕐᓗᑎᑦ ᑲᑎᒪᒐᔭᕐᓗᑎᑦ ᐃᖃᓗᖕᓂ ᐋᒡᒌᓯᐅᓕᖅᐸᑦ 28 ᐊᒻᒪᓗ 29, 2023 ᐅᖃᐅᓯᖃᕋᔭᕐᓗᑎᑦ 

ᓱᓇᒃᑯᑖᓕᕆᓂᕐᒧᑦ ᐅᖃᐅᓯᒃᓴᖏᑦ ᓯᕗᓂᐊᒍᑦ ᐱᔭᕇᖅᓯᓚᐅᙱᓐᓂᖏᖕᓂᑦ ᓯᕕᑐᓂᕆᔭᐅᒐᔭᕐᓂᖓᓂᒃ ᐊᒻᒪᓗ ᓴᒃᑯᑕᐅᓗᑎᑦ 

ᐊᑦᑐᐃᓂᖃᕋᔭᕐᓂᖏᖕᓄᑦ ᓇᓗᓇᐃᔭᖅᓯᒪᓂᖏᑦᑕ ᑐᑭᒧᐊᕈᑎᖏᑦ. ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐸᕐᓇᒃᓯᒪᕗᑦ 

ᑲᑎᒪᔨᓂᑦ ᑲᑎᒪᖃᑕᐅᒐᔭᕐᓂᖏᖕᓂᑦ ᐊᒻᒪᓗ ᓂᕆᐅᑦᑎᐊᖅᐳᑦ ᐱᕕᖃᕋᔭᕐᓂᑦᑎᓐᓂ ᑕᐃᑲᓂ ᐅᖃᐅᓯᖃᕐᓗᑕ ᑕᒪᐃᓐᓂ 

ᐱᓕᕆᖃᑕᐅᔪᓄᑦ ᑐᓂᒐᔭᖅᑕᑎᓐᓂᒃ ᓇᓗᓇᐃᔭᐃᓗᑕ. 

 

ᐊᐱᖅᑯᑎᖃᕐᓂᕈᔅᓯ ᐅᕝᕙᓘᓐᓃᑦ ᑐᑭᓯᒋᐊᒃᑲᓐᓂᕈᒪᓐᓂᕈᔅᓯ ᑐᓂᒐᔭᖅᑕᑦᑕ ᒥᒃᓵᓄᑦ, ᖃᐅᔨᒃᑲᕐᓗᒍ ᒪᐃᒃ ᐅᕗᖓ ᑎᑎᕋᕐᓗᑎᑦ 

MFerguson@niws.ca   

 

ᑎᑎᕋᖅᑐᖅ, 

 

 
 

ᒪᐃᑯ ᕗᒍᓴᓐ, ᖁᑦᑎᓂᖅᐹᒥᒃ ᓯᓚᑦᑐᓴᕐᕕᕐᔪᐊᕐᒥᒃ ᐃᓕᓐᓂᐊᕇᖅᓯᒪᔪᖅ 

ᑐᑭᒧᐊᑦᑎᑦᑎᔨ, ᐆᒪᔪᓕᕆᓂᕐᒧᑦ ᐊᕙᑎᓕᕆᓂᕐᒧᓪᓗ 

ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 

 

ᐊᔾᔨᖏᓐᓂᒃ ᐱᔪᑦ:   ᔭᐃᒥᓯ ᕿᓪᓚᖅ, ᐃᒃᓯᕙᐅᑕᖅ, ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 

    ᑯᓗᓛᖅ ᐱᑦᓯᐅᓛᖅ, ᑐᑭᒧᐊᑦᑎᑦᑎᔨ, ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 

  ᕿᓕᖅᑎ ᐸᓪᓗᖅ, ᐃᒃᓯᕙᐅᑕᖅ, ᒪᔭᑲᓕᒃ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ 

    ᓯᒥᐅᓂ ᑮᓇᐃᓐᓇᖅ, ᐃᒃᓯᕙᐅᑕᖅ, ᐸᖕᓂᖅᑑᖅ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ 

    ᔨᒥ ᐋᑲᕙᒃ, ᐃᒃᓯᕙᐅᑕᖅ, ᐊᒪᕈᖅ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ 

    ᐊᒫᓐᑕ ᕼᐊᓐᓴᓪ−ᒪᐃᓐ, ᓱᓇᒃᑯᑖᓕᕆᓂᕐᒧᑦ ᐅᖃᐅᔾᔨᒋᐊᖅᑎ, ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 

 


